
Otè yo
Global Justice Clinic (GJC, Klinik Jistis Mondyal an kreyòl) fè pati Center for Human Rights and 
Global Justice (Sant pou Dwa Moun ak Jistis Mondyal) nan NYU School of Law (Fakilte Dwa nan 
Inivèsite Nouyòk) epi li kolabore avèk Bernstein Institute for Human Rights (Enstiti Bernstein pou 
Dwa Moun) nan NYU. GJC travay ansanm avèk mouvman sosyal ak patnè kominotè pou anpeche, 
konteste, epi chèche reparasyon pou vyolasyon dwa moun ki soti nan enjistis ekonomik, klimatik, ak 
rasyal. GJC konteste sistèm ekonomik ki fè estraksyon epi relasyon pouvwa ki abizan. Li travay sou 
pwoblèm ki travèse fwontyè ki egzije kolaborasyon ki travèse fwontyè tou. Avèk yon apwòch ki chita 
sou dwa ak otonomizasyon jiridik, GJC travay an solidarite avèk moun ki pi sibi efè enjistis mondyal. 
Pou plis pase 10 lane, GJC ap pote kole avèk mouvman sosyal k ap fè rezistans kont endistri k ap fè 
estraksyon epi k ap mobilize pou pwoteje dwa pou gen tè ak dlo an Ayiti.

The Promise Institute for Human Rights (Enstiti Promise pou Dwa Moun) nan UCLA School of 
Law (Fakilte Dwa Inivèsite Los Angeles) se baz edikasyon, rechèch, ak pledwaye sou dwa moun nan 
UCLA epi nan tout rejyon an. Promise Institute la dinamize pwochenn jenerasyon avoka ak lidè k ap 
travay sou kesyon dwa moun, jenere nouvo lide sou dwa moun, epi angaje etidyan pou yo gen yon 
enpak pozitif konkrè sou lemonn. Atravè Race & Human Rights Reimagined Initiative (Inisyativ pou 
Reyimajine Ras ak Dwa Moun), soti nan 2019 rive nan 2024, Promise Institute la ap pran devan nan 
rechèch ak pledwaye ki chita nan kalfou jistis rasyal ak apwòch kritik sou dwa moun, ki gen ladan l 
kontèks migrasyon ak jistis klimatik. Promise Institute la te kore manda ansyen pwofesè de dwa nan 
UCLA E. Tendayi Achiume, ansyen Rapòtè Espesyal nan Nasyonzini sou rasis, diskriminasyon rasyal, 
zenofobi, ak lòt entolerans ki liye avèk fenomèn sa yo, soti nan 2017 rive nan 2022.

Lotè rapò sa a, sa ki soti nan GJC a ak sa ki soti nan Promise Institute la, abòde kesyon enjistis 
klimatik tankou avoka dwa moun k ap anpeche, konteste, epi chèche reparasyon pou vyolasyon 
dwa ki fè pati fondalnatal rasis sistemik, kapitalis abizan, ak enjistis anviwònmantal.

Foto Kouvèti: Plaj Piblik, Depatman Lwès, Ayiti. Kredi Foto: Ellie Happel.

Remèsiman
Lotè Prensipal Rapò a: Ellie Happel, Sienna Merope-Synge, S. Priya Morley.

Lòte ki te Patisipe yo: Sharma Aurelien, Larissa Daruge, Ryen Diaz, Elizabeth Donger, Jewel Drigo, 
Laura Figueroa, Ursa Heidinger, Isabel Hellman, Melissa Hendrickse, Milena Klimberg van Marrewijk, 
Annika Krafcik, Rachel Ryu, Laura Sabia, Alejandra Torres.

Òganizasyon Nou te Konsilte: Nou te konsilte plizyè òganizasyon ak mouvman sosyal an Ayiti k 
ap travay ansanm avèk kominote ki sou premye liy kriz klima a. Enfòmasyon sou chak òganizasyon 
disponib nan “Metodoloji” epi nan glosè “Òganizasyon Ayisyen nou te konsilte” nan konklizyon  
rapò sa a.

Plizyè defansè ak moun save an Ayiti te bay fidbak sou kontni rapò a tou. Nou remèsye Dr. Jean 
Vilmond Hilaire (ansyen Minis Anviwònman ki maton nan kesyon gouvènans anviwònman ak 
byodivèsite, militan pou anviwònman an, ak anseyan nan inivèsite); Bruno Mentor (direktè egzekitif, 
Fondation Macaya); Michèle Duvivier Pierre-Louis (prezidan Fondasyon Konesans ak Libète 
(FOKAL) ak pwofesè nan Université Quisqueya); ak Josué Vaval (profesè, kowòdinatè Fakilte Syans 
Imèn (FASCH) nan Université d’État d’Haïti).

Konsèy, Revizyon, ak Lòt Sipò: E. Tendayi Achiume, Hansika Agrawal, Sharma Aurelien, Nixon 
Boumba, Milostène Castin, Saudi Garcia, Hannah Garry, Jessica Hsu, Arpitha Kodiveri, Kate 
Mackintosh, Natalie Monsanto, Samuel Nesner, Britta Redwood, Rebecca Riddell, Amaury 
Rodriguez, Margaret Satterthwaite.

Moun ki te Verifye Sitasyon yo: Helen Ahearne-Ray, Rachel Bryce, Chuma Bubu, Ryen Diaz, 
Bharath Gururagavendran, Isabel Hellman, Anagha Komaragiri, Annika Krafcik, Madison Perez, Sofie 
Rudin, Shreyashi Sharma, Alejandra Torres. 

Koreksyon Final: Boomie Aglietti. 

Foto: Ellie Happel, Jessica Hsu, Sasha Kramer, Adobe Stock.

Konsepsyon ak Prezantasyon: Andrew Brown, Raygun Design, UK.

Tradiksyon an Kreyòl: Respond Crisis Translation, Laura Wagner.

Finansman: 11th Hour Foundation, New York University School of Law, The Promise Institute 
for Human Rights at UCLA School of Law, True Costs Initiative, Unitarian Universalist Service 
Committee (UUSC).

Avanpwopo
Se pwofesè E. Tendayi Achiume ki ekri Avanpwopo a. Li se ansyen Rapòtè 
Espesyal Nasyonzini sou fòm rasis kontanporen, diskriminasyon rasyal 
kontanporen, zenofobi kontanporen ak entolerans kontanporen ki lye ak sa

Jan rapò sa a montre l aklè, kriz ekolojik mondyal la se yon menas sou egzistans 
pou Ayiti, epi reparasyon se yon pati ki nesesè nan jistis nan kesyon klima. Dezòd 

klimatik, jan Ayisyen yo byen rele chanjman klimatik, deja ap detwi rekòt, inonde kay, ogmante 
pwoblèm sante epi rann kominote Ayisyen yo plis pwobab pou evènman meteyowolojik ki ka lakòz 
dezas frape yo. Enpak dezòd klimatik sou dwa moun se pa yon ipotèz; enpak yo gentan ap afekte yon 
seri dwa moun an Ayiti, sa gen ladann sa ki gen pou wè ak dwa ki kont diskriminasyon ak dwa pou 
moun yo trete moun egal ego; dwa pou gen lavi; dwa ki gen pou wè ak aviwonnman an; epi plizyè dwa 
sosyal, ekonomik ak kiltirèl. Dezòd klimatik fòse anpil Ayisyen sove kite lakay yo ak peyi yo tou pou 
chèche refij lòt kote nan rejyon an kote yo fè fas ak lwa, politik ak pratik imigrasyon k ap diskrimine 
moun sou kesyon ras epi lwa, politik ak pratik sa yo zenofòb. Amezi dezòd klimatik ap vin pi mal, enpak 
negatif li yo sou Ayisyen ap vin pi grav. Ayisyen ap fè fas ak anpil mal ki makonnen ak dezòd klimatik la. 
Pandan rapò sa a ap souliyen mal sa yo, li bay yon kontribisyon ki enpòtan, rapò sa a mete Ayiti devan 
nan diskisyon entènasyonal sou kijan pou fè fas ak dezòd klimatik epi reponn ak enpak li yo.

 Rapò sa a soulinye kriz ekolojik mondyal la se yon kriz jistis rasyal. Jan m te chita sou sa nan 
Nasyonzini, pandan manda m nan kòm Rapòtè Espesyal sou rasis, kèk pati nan Ayiti, menm jan ak 
pati nan lòt nasyon nan Karayib la ak lòt ti eta ki se zile k ap devlope, nou ka konsidere yo kòm “zòn 
sakrifis rasyal”, rejyon kote degradasyon anviwonnman an rann yo danjere oubyen menm kote 
moun pa ka abite, pou moun yo mete sou kote pou kesyon ras. Rapò sa a eksplike yon fason ki 
enpòtan vilnerabilite Ayiti pou kounya nan kesyon dezòd klimatik kòm yon eritaj istwa l nan kesyon 
kolonizasyon, esklavaj ak diferan fòm eksplwatasyon sou baz ras ki pèsiste menm aprè Ayiti te pran 
endepandans li anba Lafrans. Pandan jewografi Ayiti a kontribye nan vilnerabilite klimatik grav li 
genyen an, li pa di tout istwa a. Depi lè kolonnizasyon l, Ayiti sibi eksplwatasyon ekonomik, politik ak 
sosyal nan men peyi ak sistèm Global Nò yo, tout sa yo andikape kapasite l pou devlope, reponn ak 
dezòd klimatik epi pwoteje sitwayen l yo kont enpak klimatik.

Repons yo abitye bay kont dezòd klimatik yo souvan pa rive etabli lyen ant enjistis istorik ak 
kontanporen epi ant jistis rasyal ak klimatik jounen jodi a. Epoutan yon analiz sou koneksyon sa yo 
enpòtan epi fonde agiman jiridik, politik ak moral rapò sa a pou reparasyon, kote Ayiti se yon ka 
egzanplè. Apwòch jiridik entènasyonal (dwa moun) ki egziste yo pa sifi pou fè fas ak menas sou 
egzistans Ayiti ap fè fas la. Okontrè, sa Ayiti bezwen ansanm ak sa anpil Ayisyen ap egzije se reparasyon 
k ap transfòme estrikti opresyon ak sibòdinasyon nan orijin kriz klimatik la.

 Sepandan, kontribisyon ki pi entèresan nan rapò sa a se petèt dokimantasyon l fè sou yon seri efò 
adaptasyon ak rezistans ògànizasyon kominote Ayisyen yo devlope pou fè fas ak dezòd klimatik. 
Malgre apwòch lokal sa yo pa sifi poukont yo pou kanpe oubyen pou menm ralanti kriz klimatik la, 
se ekspètiz moun ak gwoup ki nan premye liy yo ki dwe fasonnen epi reponn apwòch mondyal yo. 
Rapò sa a se yon etap enpòtan nan plede pou jistis nan kesyon klima an Ayiti epi pral deklanche plis 
kolaborasyon, rechèch ak nan pousuit objektif sa a.



88 Pòtoprens, Ayiti. Kredi foto: AlbertoHektor - stock.adobe.com

Rezime Egzekitif

Anpil nan peyi ki responsab [pou kriz klimatik mondyal la] gen yon pase 
kolonyal. Epi peyi k ap soufri plis yo, se ansyen koloni yo ... Se yon  
fòm kolonizasyon k ap kontinye selon yon pèspektiv klimatik-yon 
kolonizasyon klimatik.”

Kettly Alexandre, Sektè Fanm, Mouvman Peyizan Papay1

 

Nou ap viv nan yon mond ki konsantre l sou eksplwatasyon resous, tè, moun 
- èske nou pa kapab imajine yon lòt mond? Èske nou kapab imajine yon mond 
kote moun ap viv byen youn ak lòt epi yo gen bon relasyon ak vwazen yo, 
kote nou montre solidarite youn pou lòt, kote nou mete byenveyans nan sant 
relasyon nou gen youn ak lòt epi ak tè a? 

Sabine Lamour, sosyològ ak ansyen kowòdonatè òganizasyon feminis Solidarite  
Fanm Ayisyèn2 - SOFA

Kontèks
Ayiti se youn nan peyi dezòd klimatik plis fè mal,3 malgre li sèlman kontribye yon ti kras ladann, epi 
benefisye ekonomikman yon ti kras nan aktivite ki kreye dezòd klimatik la. Vilnerabilite peyi a fas 
ak gwo lapli, sechrès, siklòn, ak lòt enpak klimatik se pa sèlman akòz kote li ye nan Karayib la, men 
tou, jan rapò sa a montre l, nan istwa eksplwatasyon li, ki soti nan kolonyalis ak esklavaj ansanm ak 
eksplwatasyon rasis k ap kontinye. Ayiti montre kijan kriz klimatik la se yon kriz enjistis rasyal. Li ijan 
pou nou abòde kriz sa yo ki konekte youn ak lòt.

Dezòd Klimatik

Rapò sa a sèvi ak tèm “dezòd klimatik” olye de “chanjman klimatik.” Plizye militan ak 
òganizasyon Ayisyen yo rejte “chanjman klimatik” kòm deskripsyon pasif epi k ap bay 
manti sou chanjman nan anviwònman y ap viv yo. Yo pito “dezòd klimatik” kòm yon 
deskripsyon ki pi efikas sou enpak danjere ak nati irasyonèl, ak enprevizib pwoblèm nan.

Pa gen anpil rechèch ki disponib ki prezante ak analize enpak aktyèl ak pwojeksyon dezòd klimatik 
la sou dwa moun pèp Ayisyen an. Gen yon mank literati menm jan an ki montre kijan Ayisyen-- k 
ap fòse ajiste tèt yo nan yon kontèks dezòd klimatik ki kontinye ap ogmante jouk jounen jodi a-- 
adapte epi siviv. Rapò sa a gen pou objektif ranpli twou vid ki genyen yo epi konekte eksperyans 
Ayiti ak domaj klimatik grav jodi a ak istwa piyaj, eksklizyon, entèvansyon ak eksplwatasyon rasis li 
sibi anba men Peyi Endistriyalize yo. Dezòd klimatik ak enjistis klimatik se, omwen an pati, sentòm 
jodi a mechanste istorik yo. Rapò sa a ap avanse ka reparasyon Ayiti a epi l ap prezante kòm agiman 
reparasyon se yon bagay ki enpòtan pou abòde enjistis klimatik la.

Objektif ak Apwòch Rapò a
Youn nan objektif enpòtan rapò sa a se bay enfòmasyon ak analiz sou eksperyans Ayisyen yo 
sou dezòd klimatik ansanm ak koz pwofon li yo, ki gen ladann vyolasyon dwa moun pèp Ayisyen 
an ak enpak mi wo mi ba sou peyizan4 yo ansanm ak kominote pòv k ap viv nan bouk yo. Yon lòt 
objektif li genyen tou, se enfòme ak ranfòse agiman reparasyon pou Ayiti-epi pou, lòt Ti Zile, 
Eta An Devlopman yo.5 Anplis de sa, rapò sa a mete aksan sou travay militan Ayisyen yo ki kreye 
mwayen pou altènatif pou jwenn gaypen epi òganize jistis klimatik nan kontèks dezòd klimatik la. 
Epitou, rapò sa a la pou enfòme ak angaje moun k ap chèche aji men nan menak pèp Ayisyen an 
espesyalman peyizan-- epi espere deklannche plis diskisyon, rechèch, ak aksyon pou jistis klimatik. 
Gwosè pwoblèm nan mande kolaborasyon atravè fwontyè, disiplin, idantite ak opinyon politik; 
kidonk, rapò sa a ap chèche rive sou yon piblik ki anpil.

Rapò sa a se fwi kolaborasyon ant avoka dwa moun ansanm ak militan ak òganizasyon Ayisyen yo. 
Klinik Jistis Mondyal (Global Justice Clinic, GJC) te travay men nan men ak aktè mouvman sosyal 
Ayisyen yo pandan plis pase dis (10) lane; se istwa kolaborasyon sa a ki te mennen GJC ak Promise 
Institute for Human Rights nan UCLA School of Law (the Promise Institute) pou mennen biwo 
rechèch ak analiz ki te sèvi kòm baz pou rechèch sa a. GJC ak Promise Institute te fè plizyè douzèn 
entèvyou epi diskisyon ak ti gwoup ak òganizasyon Ayisyen ki kontribye yo. Rapò sa a mete ansanm 
enfòmasyon ki disponib nan yon varyete sous ki gen rapò ak dezòd klimatik tankou: jiridik, politik, 
syantifik, istorik ak ekonomik. GJC ak Promise Institute te trase anba loup òf bous Apwòch Tyè 
Mond sou Lwa Entènasyonal ak Teyori Kritik sou Ras pou dekouvri fason kad jiridik ki egziste yo se 
eleman santral pou ras ak anpi yo.

Apèsi Chapit Aprè Chapit

Reisanbau, Deschappelles, Ayiti; Kredi foto: airmaria - stock.adobe.com

Chapit I 
Chapit I prezante gravite sitiyasyon Ayiti ap fè fas la. Li puize nan rechèch segondè ansanm ak 
entèvyou epi konvèsasyon ak militan ak òganizasyon Ayisyen yo, li rezime enpak aktyèl ak enpak 
dezòd klimatik yo prevwa ki pral genyen sou pèp Ayisyen an, espesyalman sou gwoup yo mete sou 
kote yo. Chapit I an prezante kèk nan fason kle pèp Ayisyen viv dezòd klimatik jou apre jou ak lane 
apre ane: move tan ekstrèm ak ogmantasyon nivo lanmè, konsekans negatif sou sante moun, domaj 
nan pwodiksyon agrikòl ak mwayen pou viv, ak sechrès epi mank aksè a dlo. 

Chapit I an idantifye tou dwa moun dezòd klimatik la vyole, ki gen ladan dwa ki gen rapò ak lavi; 
egalite ak non-diskriminasyon; tè ak lojman; manje, dlo, ak anviwònman ansanm ak migrasyon. Li 
montre kijan inegalite kache ak vyolasyon dwa estriktirèl yo agrave eksperyans Ayisyen yo sou sa 
ki gen pou wè ak domaj klimatik epi li gen ladan yon analiz dwa moun, pandan y ap rekonèt limit 
lwa dwa moun nan abòde nan yon fason efikas enjistis klimatik la. Se aktè etranje - gouvènman, 
konpayi ak enstitisyon ki pa an Ayiti - ki te kapab diminye vyolasyon dwa moun an Ayiti nan fason 
ki pi enpòtan, sa ki gen ladan diminye emisyon gaz lakòz rechofman planèt la epi bay restitisyon 
ak reparasyon pou domaj ki te fèt nan tan pase yo. Menm lè eta Ayisyen gen devwa pou respekte, 
pwoteje, ak akonpli dwa pèp Ayisyen an, dezòd klimatik se yon pwoblèm transnasyonal yo dwe 
abòde sou yon echèl mondyal.

Chapit I an long; otè yo te kanpe nan bò ki chita sou enklizyon an, nou espere chapit sa a, an 
patikilye, ta ka sèvi kòm yon referans pou òganizasyon ak militan ki fè fas ak yon mank enfòmasyon 
ki disponib nan lang anglè sou enpak klimatik an Ayiti.

http://stock.adobe.com

Estati Jean-Jacques Dessalines devan Katedral Notre-Dame, Okap, Ayiti;  

Kredi foto: Rotorhead 30A - stock.adobe.com

Chapit II
Chapit II a montre kijan yon istwa eksplwatasyon rasis etranje - kolonyalis, esklavaj, dèt, okipasyon, 
ak entèvansyon - te konstwi vilnerabilite klimatik Ayiti a. Chapit II a dokimante rasis pouvwa kolonyal 
ak neokolonyal yo te souvan itilize pou jistifye eksplwatasyon ekonomik ak dominasyon politik. Li fè 
yon rezime istorik sou lamizè Ayiti a, egzanp ranson endepandans Ayiti a (sa nou dekri anba a) epi 
mete aksan sou konsekans yo sou anviwònman peyi a, gouvènans, bidjè ak kapasite pou devlope 
sistèm yo (egzanp, sanitasyon, irigasyon, wout, swen sante) ak enfrastrikti kritik ki nesesè pou 
rezistans klimatik. 

Ayiti se premye repiblik nwa nan mond lan e se sèl peyi nan mond lan kote popilasyon esklav la te 
ranvèse kolonizatè li yo. Lòt peyi yo te evite Ayiti sou plan politik epi te pini li sou plan ekonomik 
akoz fason li te mete kouraj li deyò pou rejte esklavaj. An 1825, Ayiti te dakò peye Lafrans yon 
ranson endepandans, pou dedomaje pèt materyèl Lafrans, ki gen ladan moun ki te nan esklavaj yo, 
an echanj pou yo rekonèt yo sou plan politik. Nan ane aprè a, gouvènman Ayisyen an te etabli Kòd 
Riral la, yon seri lwa opresif ki te gouvène peyizan - menm pou kontwole peyizan yo - se sa kit te 
kreye klas peyizan ki toujou la jodi a.6 Ekonomis yo estime ranson endepandans lan te koute Ayiti 
jiska $ 115 milya dola nan dola jodi a. Menm lè kolonyalis fransè, esklavaj, ak ranson an se egzanp ki 
pi klè nan fason etranje yo dechèpiye ak eksplwate, Chapit II a eksplore tou lòt pwosesis povrete: 
okipasyon Etazini nan kòmansman 20yèm syèk la; sipò gouvènman Etazini te bay diktatè kòwonpi 
yo; ekonomi ak politik neokolonyal nan fen 20yèm syèk la, ki gen ladan politik ajisteman estriktirèl 
devastatè; ak sik kriz ak entèvansyon k ap kontinye.

http://stock.adobe.com

Machann nan Wout pou Ale Mache a, Dondon, Ayiti; Kredi foto: Marta - stock.adobe.com

Chapit III 
Chapit III vire sou nivo nasyonal la, kote li bay egzanp sou fason kominote Ayisyen yo ap lite 
epi ap siviv anba dezòd klimatik la, yo fè inovasyon lè leta a pa kapab reponn nan yon fason ki 
apwopriye. Chapit III kòmanse ak yon apèsi sou sa leta Ayisyen (pa) itil epi li prezante adaptasyon 
ak estrateji rezistans klimatik kominote lokal yo, ki gen ladan agroekoloji peyizan, ekonomi solidè, 
ak pwoteksyon ekosistèm yo. Epitou, Chapit III mete aksan sou demann ekonomik ak politik ki 
enpòtan pou defye sistèm ki kontinye ap kenbe epi ki kapab agrave dezòd klimatik la. Demann 
sa yo gen ladan yo garanti dwa latè, ankouraje mwayen pou viv nan zòn riral Ayiti yo, epi reziste 
kont eksplwatasyon gwo min lò endistriyèl yo. Chapit la fini ak yon diskisyon sou edikasyon popilè 
antanke yon pratik enpòtan pou asire pwogrè enklizif. 

Estrateji lokal yo esansyèl an Ayiti epi yo dwe nan sant jefò pou adaptasyon klimatik, menm jan pèp 
Ayisyen an dwe nan sant mouvman pou jistis klimatik ak pou reparasyon. Poutan, yo pa ka genyen 
laviktwa nan mouvman sa yo poukont yo; kòz prensipal ak echèl enjistis klimatik la mande aksyon 
transfòmatif entènasyonal.

http://stock.adobe.com

Chapit IV 
Chapit IV fè konnen Ayiti se yon ka egzanplè pou reparasyon. Yo defini reparasyon kòm “aksyon 
oswa pwosesis pou korije yon mal.”7 Ayisyen te mande reparasyon depi lontan pou esklavaj ak 
kolonizasyon, ki gen ladan restitisyon, ak konpansasyon nan men Lafrans pou ranson endepandans 
lan. Chapit sa a bay agiman reparasyon nesesè pou jistis klimatik. Li mete aksan tou sou fason 
enpak enjis dezòd klimatik yo konekte fondamantalman epi ranfòse, demand ki egziste deja pou 
reparasyon pou kolonyalis, esklavaj, ak enjistis rasyal k ap kontinye. 

Apre li fin dekri defo negosyasyon klimatik entènasyonal yo, Chapit IV la prezante yon pwennvi 
“konstriktif” sou reparasyon yo,8 epi avanse yon pwennvi laj sou sa jistis reparasyon yo ta ka enplike. 
Apre sa, li esplike divès rezon legal ak moral pou reparasyon yo. Selon lwa entènasyonal, se fòt 
legal ki baz reparasyon yo. Gen omwen twa fòm fot legal k ap jwe an Ayiti jodi a: premye a, rasis 
istorik k ap kontinye ki te konstwi vilnerabilite klimatik Ayiti a, sa ki vyole entèdiksyon legal sou 
diskriminasyon rasyal; dezyèm nan, ranson endepandans lan - yon kokennchenn ilistrasyon sou 
fason eksplwatayson etranje rasis fè Ayiti pòv epi fè li pi vilnerab a klima a, pandan y ap anrichi nan 
fason enjis ansyen eta kolonyal yo; epi, twazyèm nan, vyolasyon règ “prevansyon domaj” la anba 
lwa entènasyonal yo kote eta Peyi Endistriyalize yo koze yon kokennchenn degajman gaz lakòz 
rechofman planèt la. Twazyèm jistifikasyon sa a diferan parapò ak reklamasyon reparasyon an ki 
baze sou esklavaj ak kolonyalis, men, jan sa detaye nan Chapit II a, sa rete anrasinen nan istwa sa yo, 
etandone gwo degajman gaz yo soti nan akimilasyon inegalite richès kolonyal ak pòs-kolonyal yo.

Chapit IV la sijere yon repons rezonab a demann reparasyon yo pral mande non sèlman 
konpansasyon, men tou chanjman transfòmatif ekonomik ak politik. Nan fason kritik, yon ajanda 
reparasyon ta dwe fèt selon yon pwosesis patisipatif pèp Ayisyen an ap mennen.

http://stock.adobe.com

Metodoloji

Apwòch Baze sou Patenarya
Desizyon pou ekri rapò sa a te soti nan anpil lane solidarite Klinik Jistis Global (Global Justice Clinic, 
GJC) ak kominote riral Ayisyen k ap kanpe kont eksplwatasyon min lò ansanm ak rekonesans pataje 
GJC ak Promise Institute for Human Rights (the Promise Institute) sou enjistis rasyal ki genyen 
nan dezòd klimatik.1 Kominote Ayisyen yo ak òganizasyon debaz ki akonpaye yo te kontinye remake 
chanjman nan agrikilti ak gaypen nan kominote a, yo kwè chanjman sa yo rive sitou akoz dezòd 
klimatik. Angajman GJC pou ankouraje endepandans kominote Ayisyen yo pou yo granmoun tèt 
yo, te bay enfòmasyon pou kesyon ak metòd rechèch rapò sa a. Travay jistis rasyal ak bous Promise 
Institute, atravè Race & Human Rights Reimagined Initiative, ranfòse rechèch la ansanm ak apwòch 
kritik sou dwa moun. GJC ansanm ak Promise Institute angaje yo pou yo konbat enjistis rasyal ak 
ekonomik mondyal epi kenbe aktè Mondyal Nò yo responsab pou sa epi pou yo rann kont. 

Rechèch Dokimantè ak Analiz Jiridik
GJC ak Promise Institute te fè rechèch nan lang anglè, kreyòl Ayisyen ak fransè. Rapò sa a mete 
ansanm enfòmasyon ki disponib nan yon varyete domèn ki gen rapò ak dezòd klimatik, jistis klimatik 
ak reparasyon, ki gen ladan sous jiridik, politik, syantifik, istorik ak ekonomik. Chèchè yo te konte 
sou atik ki soti nan jounal kòlèg yo te revize, liv, rapò Nasyonzini ansanm ak lòt rapò sou dwa moun, 
piblikasyon ekspè peyi a, atik nouvèl, ak lòt enfòmasyon ki enpòtan ki disponib piblikman. Epitou, 
GJC ak Promise Institute la te aplike bous Third World Approaches to International Law and Critical 
Race Theory. 

Temwayaj ak Metòd Ankèt
Enfòmasyon ki nan rapò sa a soti nan konvèsasyon ak echanj ekri ak aktivis ansanm ak òganizasyon 
Ayisyen ki te fèt ant 2020 ak 2024. GJC te fè entèvyou ak ti gwoup ansanm ak entèvyou endividyèl 
epi li te chèche kòmantè alekri nan men patnè ak òganizasyon yo. Òganizasyon ak mouvman ki 
gen relasyon kolaborasyon ki tabli ant yo menm ak GJC ki depase limit rapò sa a, ansanm ak lòt 
òganizasyon k ap travay sou pwoblèm ki gen rapò ak jistik klimatik ak reparasyon an Ayiti. Opinyon 
ak pèspektiv òganizasyon Ayisyen yo nan kontèks opòtinite yo te enfòme moun k ap fè rapò sa a 
sou sa ki gen pou wè ak defans. 

GJC te fè premye konvèsasyon yo ak òganizasyon patnè an Ayiti, pi fò nan yo fonksyone nan 
kominote riral yo. Òganizasyon sa yo travay ak kominote peyizan ak kominote dezòd klimatik afekte 
an premye yo, menm si yo ka pa itilize tèm "klima" pou pale sou chanjman nan klima a, agrikilti, ak 
gaypen y ap viv yo. Òganizasyon sa yo dokimante epi konbat abi kont dwa moun ki soti nan vòlè 
tè epi depi lontan k ap reziste kont endistri ekstraksyon, espesyalman eksplwatasyon min metal. 
Òganizasyon patnè an Ayiti te bay referans lòt òganizasyon ki angaje nan dwa peyizan ak  
jistis anviwònmantal.

Objektif prensipal entèvyou ak echanj ekri yo se te aprann kijan òganizasyon ak moun yo viv dezòd 
klimatik; pale sou dezòd klimatik, ki gen ladan fason yo konprann sa ki lakòz li yo; kòman y ap lite ak 
travay pou abòde enpak dezòd klimatik nan kominote yo; epi defini ak konprann jistis klimatik, ki 
gen ladan reparasyon yo.

Pi ba a, n ap jwenn lis òganizasyon yo te konsilte yo, oswa ki bay rapò sa a kontni atravè angajman 
sou defans. Genyen plis enfòmasyon ki disponib nan glosè sou òganizasyon Ayisyen yo nan 
konklizyon rapò sa a.

•	 Action pour la Reforestation et la Défense de 
l’Environnement (AREDE)

•	 Batay Ouvriye

•	 Centre de Formation pour l’Entraide et le 
Développement Communautaire (CEFEDEC)

•	 Equal Health (Egalite nan Lasante)

•	 Fondation Connaissance et Liberté/
Fondasyon Konesans ak Libète (FOKAL)

•	 Groupe d'Action Francophone pour 
l'Environnement (GAFE)

•	 Groupe d’Appui aux Rapatriés et aux Réfugiés 
(GARR)

•	 Gwoup Konbit

•	 Commission Épiscopale Nationale Justice et 
Paix (CE-JILAP)

•	 Konbit Ekolojis Sid (KES)

•	 Kolektif Jistis Min (KJM)

•	 Ligue Alternative Justice (LAJ)

•	 Lite pou Demen Nou (LIDE-N)

•	 Mouvman Peyizan Akil di Nò (MPA)

•	 Sektè Fanm, Mouvman Peyizan Papay (MPP)

•	 Solidarite Fanm Ayisyèn (SOFA)

•	 Sosyete Kiltirèl Jèn Ayisyen (SOKIJA)

•	 Tèt Kole ti Peyizan Ayisyen (TK)

•	 Union des Jeunes pour le Développement 
Social en Mission (UJDS)

Rezo aktyèl yo bay ak ki òganizasyon nan GJC te angaje l nan preparasyon rapò sa a. Lis ki anwo a 
se pa yon resi konplè sou tout òganizasyon k ap travay sou pwoblèm enpòtan ki gen rapò ak jistis 
klimatik an Ayiti.

Anplis de sa, otè yo te pale ak ekspè jistis klimatik ki pa an Ayiti. Otè yo te patisipe tou nan 
konferans nasyonal ak rejyonal, fowòm ansanm ak reyinyon pou ranmase enfòmasyon jeneral sou 
jistis klimatik epi tande temwayaj kominote ki afekte yo.

Pledwaye ak Edikasyon Popilè
Rechèch pou rapò sa a te vin rankontre ak opòtinite ki gen rapò pou defans dwa moun.2 Pa egzanp, 
nan mwa jen 2022, GJC ak sèt (7) òganizasyon Ayisyen, yo tout te kontribye nan rapò sa a, te fè yon 
soumisyon bay Rapòtè Espesyal Nasyonzini sou rasis pou demontre kijan rasis fòme eksperyans 
Ayisyen nan dezòd klimatik mondyal la.3 Soumisyon an genyen ladann anpil nan sitasyon ak 
deklarasyon ki parèt nan rapò sa a. Yon lòt bò, an jiyè 2022, Promise Institute ak Rapòtè Espesyal 
Nasyonzini nan moman sa a te fè konsiltasyon sou rasis ak ekspè akademik ak sosyete sivil la, ki 
gen ladan òganizasyon ki ede jwenn kontni rapò sa a, ki te pataje temwayaj oral ak ekri ki nan rapò 
espesyal Rapòtè a sou kriz ekolojik, jistis klimatik ak jistis rasyal, ki te prezante bay Asanble Jeneral 
Nasyonzini an otòn 2022.4 GJC ak òganizasyon patnè yo te patisipe tou nan konsiltasyon pou 
enfòme Rapòtè Espesyal sou chanjman klimatik la sou rapò sou migrasyon klimatik la, ki te prezante 
rapò sa a nan Konsèy Dwa Moun Nasyonzini an ete 2023.5

Nan mwa mas 2023, Promise Institute te akeyi ekspè ki soti nan Nasyonzini, Inter-American 
Commission on Human Rights (IACHR), ak sosyete sivil ki soti nan Nò Amerik la, Amerik Santral ak 
Karayib la pou yon konvansyon sou "Etabli Priyorite Enstitisyonèl sou Reparasyon Klimatik ak Jistis 
Rasyal: Aprantisaj nan Mouvman Sosyal."6 Nan mwa desanm 2023, Promise Institute te soumèt 
ansanm epi nan non ansyen Rapòtè Espesyal Nasyonzini sou rasis la, bay Tribinal Entè-ameriken 
Dwa Moun (IACtHR) pou pwochen opinyon konsiltatif li sou ijans klimatik ak dwa moun, kote 
li te mande tribinal la pou konsidere kriz ekolojik mondyal la kòm yon kriz jistis rasyal.7 GJC ak 
òganizasyon patnè yo te kontribye nan yon kominikasyon amicus nan menm opinyon konsiltatif 
IACtHR, ki te fokalize sou dwa migran Ayisyen yo ak devwa eta yo anvè moun ki nan mobilite akòz 
chanjman klimatik.8 Pa gen twò lontan, nan mwa fevriye 2024, Promise Institute ak GJC te patisipe, 
ansanm ak plis pase 25 lòt òganizasyon, nan yon odyans tematik enpòtan sou migrasyon klimatik 
IACHR te fè.9

Anplis de bay enfòmasyon pou defans, GJC ak òganizasyon ki gen patenarya avè l yo te kreye 
materyèl otonomi jiridik ak materyèl edikasyon popilè pou pataje enfòmasyon sou enjistis klimatik. 
Patnè GJC Sosyete Kiltirèl Jen Ayisyen te kreye yon ti fim ki eksplike kòz pwofon dezòd klimatik la 
epi prezante konsèp la bay moun sechrès ak chanjman nan klima a afekte dirèkteman yo. Patnè GJC 
Action pour la Reforestation et la Défense de l'Environnement (AREDE) te pase yon mwa ap bay 
edikasyon popilè sou anviwònman ak otonomi jiridiksou dwa pou yon anviwònman ki an sante, epi 
ki chita an pati sou rechèch ki fèt pou rapò sa a. 

Revizyon
Gras ak sipò Sharma Aurelien, yon konsiltan ki baze an Ayiti, GJC ak Promise Institute te fè plizyè 
seyans revizyon ak kòmantè sou kontni rapò sa a. Anplis rechèch opinyon nan men patnè GJC yo, 
konsiltan an te fè apèl telefòn ak reyinyon an pèsòn ak yon kantite òganizasyon akademik, imanitè 
ak anviwònman ak dwa moun an Ayiti. Konsiltan an te pataje objektif ak agiman rapò a ak yon 
rezime kontni li an Kreyòl Ayisyen. 

Otè yo te pratike konsantman eklere. Tout moun yo te kontakte pou konvèsasyon yo te resevwa 
enfòmasyon sou travay GJC te fè ak objektif pledwaye pwojè a. Sitasyon nan rapò sa a fèt ak 
konsantman ak apwobasyon moun yo fè entèvyou avèk li(yo) a. 

Limit Rechèch ak Envestigasyon yo
Rapò sa a konsolide konesans òganizasyon yo kolekte ansanm ak enfòmasyon ki disponib piblikman 
sou syans klimatik, jistis klimatik ak reparasyon jan yo aplike an Ayiti. Li pa fèt nan entansyon pou 
yon rapò konplè sou enjistis klimatik nan peyi a, ni yon etid konplè sou mouvman jistis klimatik an 
Ayiti oswa demann pou reparasyon. Jistis klimatik la laj e li makonnen ak yon varyete pwoblèm jistis 
sosyal. Otè yo pa t soti pou pale ak tout, oswa menm pifò, gwoup k ap travay sou jistis klimatik ak 
pwoblèm anviwònman nan peyi a; de preferans, se relasyon GJC ki te gide yo. Rapò sa a ap chèche 
bay enfòmasyon pou yon konvèsasyon k ap kontinye epi montre nesesite pou plis rechèch pou 
konprann epi byen reponn a reyalite dezòd klimatik an Ayiti, espesyalman pou moun ki pi yo mete 
apa yo. 

Rechèch pou rapò sa a te limite akoz restriksyon yo te vin enpoze kòm konsekans pandemi 
COVID-19 la ak sitiyasyon sekirite an Ayiti, ki te anpeche vwayaj otè yo. Anplis de sa, byenke rapò sa 
a baze sou entèvyou, sitasyon, ak temwayaj òganizasyon Ayisyen yo, li baze pou pi plis sou materyèl 
segondè ki egziste deja, ki pa kouvri tout eksperyans moun ap viv nan dezòd klimatik an Ayiti.

https://corteidh.or.cr/sitios/observaciones/OC-32/8_caribbean_civil.pdf
https://corteidh.or.cr/sitios/observaciones/OC-32/8_caribbean_civil.pdf
https://corteidh.or.cr/sitios/observaciones/OC-32/8_caribbean_civil.pdf
https://www.youtube.com/watch?v=jsRZtk2rI0k


2222 Basen Ble, Sidwès, Ayiti. Kredi foto: Ellie Happel



23Bay Kou Bliye, Pote Mak Sonje: Enjistis Klimatik an Ayiti ak Demann pou Reparasyon

Entwodiksyon
Yo souvan site non Ayiti kòm youn nan peyi dezòd klimatik pi touche epi ki pi vilnerab a dezòd 
klimatik,1 malgre l prèske oubyen pa genyen okenn responsabilite nan kriz klimatik mondyal la. 
Ayisyen deja ap viv nan premye liy dezòd klimatik la epi ap fè fas ak efè devastatè sezon k ap chanje 
yo ansanm ak fenomèn meteyowolojik ekstrèm lakòz, sa gen ladann vag chalè, sechrès, inondasyon 
ak siklòn ki pi souvan epi ki pi fò.

Dezòd Klimatik

Rapò sa a itilize tèm “dezòd klimatik” nan plas “chanjman klimatik.” Aktivis ak 
ògànizasyon Ayisyen yo kritike “chanjman klimatik” kòm yon deskripsyon ki pasif epi ki 
ka twonpe moun sou kesyon chanjman anviwonnmantal y ap viv yo. Yo pito tèm “dezòd 
klimatik” pou dekri enpak negatif kriz klimatik genyen sou lavi an Ayiti. Rapò sa a adopte 
tèm “chanjman klimatik” lè l site oubyen refere l dirèkteman ak travay ki itilize tèm sa a.

Dezòd klimatik gen yon enpak demezire nan kèk kominote Ayisyen, tankou kiltivatè peyizan ki pèdi 
gaypen yo epi yo te oblije kite tè yo, sa ki alimante migrasyon pou ale nan zòn iben epi deyò peyi a. 
Sitiyasyon an Ayiti a se pi mal l ap vin pi mal sèlman amezi dezòd klimatik la ap vin pi grav.

Peyizan

Peyizan, yo tradui yon fason ki pa pafè kòm “peasant, an anglè”, se yon tèm espesifik 
an Ayiti epi li reprezante yon idantite kiltirèl ak politik. Aprè revòlt moun yo te mete an 
esklavaj yo ki te vin kreye Ayiti, premye repiblik Nwa, majorite moun ki te apèn libere yo 
te vin peyizan. Yo pa t gen tè oubyen yo te posede ti lo tè. Istoryen Jean Casimir detaye 
kijan klas peyizan an te emèje pa rapò ak ti oligachi ki t ap dirije a ki te kontwole tè yo 
epi monopolize pouvwa politik la. Peyizan yo te kreye yon estrikti sosyal ki te egziste 
deyò leta a.2 

Vilnerabilite Ayiti fas ak dezòd klimatik yo se pa jis yon pwodui jewografi l, se rezilta enjistis tou ki 
fèt pandan syèk. Rapò sa a souliyen diferan aspè nan enjistis klimatik sa a ak fason youn konekte ak 
lòt. Chapit I an dekri prensipal domaj klimatik nan moman an sou Ayiti ak sa yo prevwa ki ka rive epi 
enpak yo genyen sou dwa moun pèp Ayisyen an genyen, patikilyèman sila yo plis mete sou kote. Li 
souliyen se vilnerabilite klimatik ki la anba anba ki lakòz li: enpak klimatik yo lakòz plis destriksyon 
an Ayiti pase nan peyi ki gen enfrastrikti ak enstitisyon gouvènmantal ki pi solid, epi ki gen ekonomi 
ki pi enklizif. Chapit II a mete vilnerabilite klimatik Ayiti a nan istwa l nan kesyon eksplwatasyon, 
kòmanse ak kolonizasyon. Eksplwatasyon sa a k ap kontinye a te fèt nan men pisans kolonyal yo, 
gouvènman Etazini an ak enterè antrepriz, enstitisyon finansye mondyal ak elit Ayisyen ki wè pwòp 
enterè yo sou do majorite a. Atravè istwa Ayiti, eksplwatasyon kolonyal ak newokolonyal sa a te 
degrade anviwonman an, yo te rann peyi a pòv epi te anpeche leta a gen kapasite pou konstwi 
rezistans nan kesyon klimatik oubyen adapte ak dezòd klimatik.

Malgre enkapasite sa a leta genyen an, jan nou diskite sa nan Chapit III a, kominote Ayisyen yo ap 
devlope pwòp estrateji yo pou fè fas ak enpak klimatik yo nan nivo lokal, pandan y ap egzije pou 
transfòme estrikti politik, sosyal ak ekonomik ki chita kò yo, oubyen ki riske rann vilnerabilite Ayiti 
nan kesyon dezòd klimatik la vin pi mal. Estrateji lokal sa yo esansyèl, men yo pa ka ranplase aksyon 
entènasyonal la ki kapab transfòme. Pandan nou rekonèt aspè mondyal enjistis klimatik Ayiti ap fè 
fas ak li a, Chapit IV la prezante demann ki ka plis transfòme a: reparasyon.

“Se twòp atò! Li lè pou n fè fas ak reyalite a pou evalye, montre volonte nou 
epi konsyan de mal nou fè ‘manman latè’ pou detèmine: kiyès ki koupab, epi 
kiyès ki plis koupab? Kiyès ki se viktim yo, epi kiyès ki plis viktim? Kiyès ki ta 
dwe peye, epi kiyès ki ta dwe plis peye pou mal yo fè?”

– Commission Épiscopale Nationale Justice et Paix (Komisyon Episkopal Nasyonal, Jistis 
ak Lapè, CE-JILAP)3

Sa fè lontan Ayisyen ap mande reparasyon pou esklavaj ak kolonyalis, sa gen ladann konpansasyon 
nan men Lafrans pou “ranson endepandans” la yo te fòse Ayiti pou l peye aprè li te fin genyen avèk 
siksè endepandans li atravè revòlt moun yo te mete nan esklavaj ak kaptif yo.4 Epitou, Ayisyen yo 
vin pi plis chak jou ap egzije reparasyon pou domaj yo sibi akoz dezòd klimatik ak pou inegalite ki 
se rasin kriz klimatik la. Chapit IV la souliyen varyete jistifikasyon jiridik ak moral pou reparasyon 
yo, pandan l souliyen lyen ki genyen ant eksplwatasyon kolonyal, enjistis rasyal ki pèsistan epi 
enjistis klimatik. Jan chapit la montre sa, vilnerabilite klimatik Ayiti a se yon rezilta enjistis rasyal ak 
eksplwatasyon ki te fasonnen istwa peyi a. Enpak dezòd klimatik yo ranfòse agiman ki te la deja pou 
reparasyon pou esklavaj, kolonyalis ak enjistis rasyal ki toujou la, epi kreye jistifikasyon ki otonòm 
pou reparasyon pou enjistis klimatik. Reyalite dezòd klimatik la fè tou, lit pou reparasyon yo pi 
nesesè epi pi ijan. Chapit IV la montre aklè yon repons siyifikatif ak egzijans pou reparasyon yo ap 
mande non sèlman konpansasyon, men tou chanjman sosyal ki ka transfòme. Yo dwe konstwi yon 
pwogram reparasyon ki enklizif, kote se sosyete sivil Ayisyen an ak kominote ki plis sibi enpak dezòd 
klimatik yo ki gide l.

Se fòs mouvman ak estrateji lokal ak transnasyonal yo pou fè fas ak dezòd klimatik ak chèche 
jistis nan kesyon klima k ap fasonnen avni Ayiti. Rapò sa a se yon kontribisyon nan efò ki deja 
la: li prezante rechèch ki disponib nan kesyon klima sou Ayiti, dekri fason istwa Ayiti fasonnen 
vilnerabilite l nan kesyon klima, dokimante kèk nan estrateji sosyete sivil Ayisyen an itilize pou 
reponn ak dezòd klimatik yo epi kòmanse plede pou reparasyon. Li pa ni bay kontrandi definitif sou 
enjistis nan kesyon klima an Ayiti ni l pa bay yon chemen espesifik pou suiv. Men pito, rapò sa a gen 
entansyon pou l se yon katalizè pou ouvè nouvo espas pou diskisyon, kreye estrateji epi koneksyon 
pou simen nouvo rechèch ak pledwaye. Travay sa a potko janm ijan konsa akoz ti tan tou kout ki 
genyen pou anpeche domaj ki pi mal dezòd klimatik ka lakòz.

C H A P I T  I :

Domaj Klima Aktyèl ak 
nan Lavni

Reisanbau, Deschappels, Ayiti. Kredi foto:  airmaria - stock.adobe.com

http://stock.adobe.com

Nan tan lontan, lè sezon lapli a rive, moun yo te deja konnen lapli te pral 
tonbe, pou yo te ka plante rekòt yo san fè tèt cho. Kounye a, li plis pwobab 
pou w jwenn anpil solèy oswa twòp lapli, oswa yon siklòn ki detwi tout bagay 
ki genyen sou wout li …. Sitiyasyon an koz lapèt anpil teren agrikilti, tè a pa 
kapab pwodui menm kantite rekòt la, kidonk, moun yo gen mwens bagay pou 
manje, plis moun ap soufri grangou, plis moun ki bezwen dlo pou yo bwè. 
Anpil bèt mouri ak swaf, epi anpil bèt mouri grangou oswa yo mouri akoz 
chalè a.”

Kolektif Jistis Min (KJM)1 

Chapit sa prezante kijan sitiyasyon Ayiti ap fè fas ak li a grav anpil. Li fè yon rezime sou bagay yo 
konnen pou kounye a ak enpak yo prevwa dezòd klimatik la pral genyen sou lavi ak byennèt pèp 
Ayisyen an, an patikilye gwoup yo mete apa yo2 Li mete aksan sou fason vyolasyon dwa estriktirèl 
an Ayiti fè mal sou klima a. Anplis de sa, li idantifye kèk nan dwa moun enpòtan dezòd klimatik an 
Ayiti a afekte-ki gen ladann dwa a lavi, egalite, ak non diskriminasyon; tè ak lojman; manje; dlo pwòp, 
yon anviwònman moun kapab viv ladann, ak dwa sa ki gen pou wè ak migrasyon.3 Sitiyasyon aktyèl 
la montre kijan inegalite anba chal la kreye frajilite klimatik la. Epitou, li montre kijan dezòd klimatik 
mondyal la afekte moun ak nasyon ki gen po nwa.4 

A. Enpak Dezòd Klimatik  
sou Dwa Moun
Rapò sa gen ladann analiz dwa moun pou montre dimansyon enpak dezòd klimatik la an Ayiti epi 
pou pi byen sèvi kòm zouti pou defans ak solidarite entènasyonal. Lwa sou dwa moun yo etabli kad 
ak obligasyon jiridik pou gide repons ki pi jis ak ekitab nan mal klima a koze. Li atire atansyon sou 
nati diskriminatwa dezòd klimatik la, sa ki afekte moun ki mwens kontribiye ak pwoblèm sa nan yon 
fason ki pa apwopriye.5 Lwa sou dwa moun yo etabli yon pwoteksyon ki enpòtan pou endividi dezòd 
klimatik la afekte6 epi li oblije eta ak lòt moun ki pote devwa yo pou yo respekte, pwoteje, ak akonpli 
tout dwa moun nan kontèks dezòd klimatik la. Obligasyon sa yo genyen ladan pou reglemante biznis 
ki anba jiridiksyon yo, kolabore sou yon baz entènasyonal ak lòt eta yo, epi asire yo tout repons yo 
bay pou dezòd klimatik la respekte dwa moun, ki gen ladann dwa pou patisipasyon ak enfòmasyon; 
ak non diskriminasyon ak egalite.7 Lwa dwa moun te jwe yon wòl enpòtan nan litij klimatik la ki vize 
pou kenbe eta yo responsab pou klima yo sible yo.8 

Dwa Pwosedi Yo

Kominote an Ayiti yo ak mondyal yo dwe genyen aksè ak enfòmasyon, dwa pou 
patisipe, ak aksè a lajistis nan sa ki konsène anviwònman ak dezòd klimatik yo kontre, 
pou yo kapab pwoteje ak defann dwa moun yo nan yon pi gwo kad. Dwa pwosedi sa yo, 
yon poto mitan nan "demokrasi anviwònman an," se yon eleman esansyèl nan dwa pou 
kapab viv nan yon anviwònman pwòp, an sante, ak dirab.9

Eta yo genyen pou devwa pou popilasyon yo an genyen aksè ak dwa pou enfòmasyon 
ak patisipasyon. UN Framework Convention on Climate Change (Konvansyon 
Nasyonzini nan Kad Chanjman Klimatik) oblije eta yo fasilite patisipasyon piblik la pou 
abòde dezòd klimatik epi ankouraje aksè a enfòmasyon sou dezòd klimatik la, tankou 
atravè kanpay sansibilizasyon piblik.10 Plizyè Rapòtè Espesyal, tankou Rapòtè Espesyal 
aktyèl la sou libète opinyon ak ekspresyon, Rapòtè Espesyal aktyèl la sou chanjman 
klimatik la, ak ansyen Rapòtè Espesyal sou dwa moun ak anviwònman an, te mete aksan 
sou obligasyon leta ki sanble yo.11

Pou akonpli obligasyon sa yo, eta yo dwe konstwi kapasite piblik la pou konprann defi 
ak politik anviwònman yo; konprann enfòmasyon sou anviwònman an, enkli evalyasyon 
enpak anviwònman an; pou yo pran desizyon; epi, kote sa apwopriye, chèche solisyon 
pou vyolasyon dwa yo.12 Moun yo mete apa yo dwe gen menm aksè ak enfòmasyon 
menmjan ak lòt moun sou zafè anviwònman ak patisipasyon pou yo pran desizyon 
sou anviwònman an.13 Malgre obligasyon jiridik sa yo, twò souvan, eta yo echwe pou 
pwoteje defansè anviwònman yo ak aktivis dwa anviwònman yo, plizyè santèn aktivis yo 
touye pou mouvman aktivis yo chak lane.14

Nan dènye ane yo, eta yo te kolabore pou ranfòse dwa sa yo, jan Akò Escazú a montre 
sa, yon trete rejyonal ki legalman obligatwa nan Amerik Latin ak Karayib la Ayiti te siyen 
men li pa t dakò avè l.15 Daprè Akò Escazú, a, kominote Ayisyen yo gen dwa pou yo viv 
nan yon kominote ki an sante, pou yo gen aksè ak enfòmasyon sou anviwònman an ak 
jistis nan zafè ki gen pou wè ak anviwònman an, pou yo patisipe nan yon fason ouvè 
ak enklizif nan pwosesis pou pran desizyon sou anviwònman an, ki gen ladann, pèmèt 
devlopman pwosesis ki ka gen yon gwo enpak sou anviwònman an.16



An menm tan, yo toujou kritike lwa entènasyonal yo pou wòl li jwe nan fasilite menm sistèm 
mondyal sibòdinasyon rasyal ak kolonyal nan rasin dezòd klimatik mondyal la.17 Yo te kritike lwa 
entènasyonal dwa moun nan espesyalman paske li pa t byen leve defi a pou kanpe kont dezòd 
klimatik la. Poutèt lwa dwa moun etabli eta a se responsab prensipal obligasyon anvè pèp li an, sa 
vin yon gwo limitasyon pou itilize lwa dwa moun kont enjistis klimatik mondyal la. 

Ayiti bay yon ilistrasyon ki klè sou limitasyon sa. Kontribisyon Leta Ayisyen an nan emisyon gaz ki 
lakòz efèsè nan mond lan neglijab; se gouvènman yo, konpayi yo, ak enstitisyon ki pa an Ayiti yo 
ki pi responsab pou vyolasyon dwa moun an Ayiti a dezòd klimatik la koze, epi, lè yo fè yon gwo 
rediksyon nan emisyon gaz ki lakòz efèsè yo, sa te kapab fè yon pi gwo diferans lè yo minimize 
vyolasyon sa yo. Akoz gwo mank pouvwa jeopolitik ak ekonomik li, leta Ayisyen an pa gen kapasite 
pou enfliyanse aktè entènasyonal sa yo oswa pou asire rezolisyon mondyal yo, pa egzanp, rezolisyon 
Konvansyon Kad Nasyonzini sou Chanjman Klimatik la ase solid pou pwoteje dwa pèp Ayisyen an.18 
Poutan lwa dwa moun bay yon kad limite pou enpoze devwa sou aktè ekstèn anvè pèp Ayisyen 
an. Leta Ayisyen an non sèlman pa kapab diminye emisyon gaz ki lakòz efèsè mondyal la, men li pa 
kapab ni anpeche, ni repare domaj klimatik emisyon gaz depase a koze. Gouvènman Ayiti a manke 
kapasite ak resous pou abòde ak adapte yo ak enpak klima a nan yon fason efikas. Jan nou wè sa 
nan Chapit II rapò sa a, eksplwatasyon pouvwa ekstèn ak Global North la te kreye feblès eta sa a.

Pou jan yo fonksyone jounen jodi a, rapò sa montre kad dwa moun poukont li pa sifi pou reponn 
nan yon fason ki jis a dezòd klimatik an Ayiti a. Olye de sa, pou jan plizyè ekspè, entèlektyèl, ak 
defansè te diskite sou sa, kò dwa moun ak pratikan yo dwe fè plis pou kondi dwa moun yo nan yon 
objektif pou yo kapab transfòme, pou pi devan yo kapab idantifye remèd nesesè pou vyolasyon dwa 
ki gen pou wè ak klima a19 epi, jan yo di sa nan Chapit IV la, pou yo dirije ka a pou reparasyon anba 
lwa entènasyonal dwa moun nan.20

Zile Latoti nan distans lan, Nòdwès Ayiti. Kredi foto: Ellie Happel 31

Diskriminasyon ak Egalite sou Ras

Kriz klimatik mondyal la se yon kriz jistis sou ras.21 Dezòd klimatik la se rezilta emisyon 
gaz ki lakòz efèsè endistriyalizasyon an ak devlopman ekomik la koze, jan sistèm rasis 
esklavaj la ak kolonyalis la te eksplike l. Istoryèl enjistis la kreye yon kokennchenn 
inegalite mondyal kontanporè ant eta Global North ak Global South yo.

Jounen jodi a, se plis moun po Nwa ki rete nan “zòn vilnerab ki baze sou ras” yo ki sibi 
efè dezòd klimatik la. Rejyon sa yo, ki vin danjere oswa moun pa menm ka rete ladan 
yo akoz degradasyon anviwònman an ak enpak klima yo, se plis nan rejyon Sid Mond 
lan(Global South) epi yo “gen ladann tè zansèt pèp endijèn yo, teritwa ti eta k ap 
devlope yo, katye ki fèt a koz segregasyon ras nan Nò Mond lan(Global North) ak teritwa 
ki anba okipasyon k ap fè fas ak sechrès ak devastasyon anviwònman an.”22 Moun po 
nwa yo fè fas a domaj ki pa apwopriye anba dezòd klimatik la. Yo kapab eksperimante 
dezòd klimatik la nan yon fason ki diferan anpil pa rapò ak lòt gwoup. Pa egzanp, dezòd 
klimatik la ka koze vyolasyon dwa ki espesifik pou pèp endijèn nan, tankou degradasyon 
tè tradisyonèl yo, riske dwa a kilti ak libète pou pratike relijyon epi febli pataj konesans 
kiltirèl enpòtan. 

Lwa entènasyonal sou dwa moun entèdi diskriminasyon, sa ki gen ladann diskriminasyon 
ki baze sou ras, epi li di tout moun egal selon lalwa epi yo gen dwa pou lalwa ba yo 
pwoteksyon egal san dikriminasyon.23 Lwa sou dwa moun mande pou eta yo adrese 
non sèlman rasis la ak entolerans, men tou enpak danjere ki pa apwopriye, tankou 
fòm diskriminasyon endirèk ak estriktirèl.24 Diskriminasyon endirèk vle di lwa, politik, 
oswa pratik ki sanble net, ki vin yon dezavantaj yon gwoup patikilye.25 Diskriminasyon 
estriktirèl dekri inegalite sistemik ki fòse yon gwoup an patikilye nan yon pozisyon sosyal 
kote yo viktim diskriminasyon.26 Eta yo gen obligasyon pou pwoteje, sispann ak bay yon 
solisyon kont diskriminasyon ras, tankou sa ki gen rapò ak enpak diskriminasyon ras nan 
dezòd klima a.27 Yo dwe adopte yon apwòch entèseksyonèl (ki vle di yon relasyon ant 
kategori sosyal, tankou ras, sèks, klas sosyal) ki konte sou fason ras, sèks, ak lòt aspè nan 
idantitee kapab kominike epi pwodui diferan fòm diskriminasyon.28

Pon, Okap, Ayiti. Kredi foto: Sasha Kramer

B. Dega Klima nou Antisipe

1. Evenman Metewolojik ki Grav ak Nivo Lanmè  
k ap Monte 
Evènman metewolojik ki grav29 ak nivo lanmè a k ap monte30 kapap lakòz plis moun k ap blese 
oswa ki pral mouri ann Ayiti.31 Dlo k ap monte ta kapab mete anpil pati nan gwo vil anba dlo, anpil 
nan yo se tè ki bò lanmè,32 epi li fè moun pa kapab viv sou ti zile ki nan kòt Ayiti yo.33 Se kominote 
ki pi defavorize yo ki pi ekspoze: men kanta pou kominote ki pi rich yo, tankou Petyonvil ki se yon 
katye rich nan Pòtoprens, ki nan zòn ki pi wo yo, katye popilè (klas mwayèn oswa bidonvil), tankou 
Sitesolèy ki bò lanmè.34

Yo prevwa pou genyen plis inondasyon,35 sa ki ap agrave yon pwoblèm ki deja egziste nan preske 
tout gwo wozo Ayiti yo.36 Nan mwa Avril ak mwa Me 2024, inondasyon yo touye prèske disèt (17) 
moun epi li kraze prèske 5,000 kay.37 Inondasyon yo afekte Pòtoprens ak Okap, sa ki te kraze anpil 
wout nan de (2) pi gwo vil an Ayiti yo.

Gen anpil chans pou siklòn yo fè plis dega38 epi yo deja koze anpil dega an Ayiti. Siklòn Matye, pa 
egzanp, yon tanpèt Kategori 4 ki te frape sid Ayiti an 2016, te touye apeprè 500 a 900 moun, te 
deplase 175,000 plis, epi li te lakòz gwo domaj agrikòl ak ekonomik – pèt ak domaj ki te genyen ant 
22 ak 32 pousan nan PIB peyi a.39 

Evènman metewolojok ki grav anpil yo ak lòt domaj klimatik ka gen gwo konsekans ekonomik. Pou 
reponn a dega ki gen rapò ak dezòd klimatik yo, sa kapab kraze bidjè gouvènman an, apwofondi 
dèt nasyonal la, epi desann nan nivo envestisman nan lòt domèn, ki gen ladann dwa debaz tankou 
edikasyon ak swen sante.40 Yo te prevwa si yo pa t fè yon bagay a tan sou dezòd klima a, lè l rive 
nan lane 2050, sa te ka monte pri depans pou reparasyon domaj klimatik la koze a anviwon a 61.2 
pousan nan PIB Ayiti te genyen nan lane 2004 la.41 

Biwo Pwoteksyon Sivil Ayisyen an anonse dezas la rive epi mande moun ki 
rete toupre rivyè ak lanmè pou yo deplase …. Kòm se nan mòn m ap viv, mwen 
pa t deplase. Se sèlman lè lapli t ap tonbe, lè gwo van t ap soufle epi nou tande 
twati kay la ap vole nou leve. Tòl ki te sou do kay la te dekole, li tonbe nan yon 
lekòl toupre kay la e kay la t ap tranble. Nou te oblige kraze pòt pou nou te 
sove lavi nou. Nou te pèdi jaden fig ki te bò kay la ak bèt nou te genyen yo …. 
Otorite Leta yo pa t fè anyen pou yo ta ede nou.”

Marie Françoise Innocent, delege depatmantal pou Solidarite Fanm Ayisyèn (SOFA) nan 
Grandans, k ap dekri siklòn Matye42

Evènman klimatik ki grav yo fè plis dega an Ayiti pase 
lòt peyi nan Karayib la akòz pwen fèb estriktirèl ki 
kache yo. Wout ki mal fèt, pa egzanp, limite kapasite 
kominote yo pou yo kouri pou dezas: sèlman 39 
pousan Ayisyen yo ap nan viv yon kote ki nan yon 
distans de de (2) kilomèt de yon wout ki bon pandan 
tout sezon43 ak kominote yo mete apa yo anpil fwa 
pa gen kote pou yo ale lè genyen inondasyon. Sistèm 
drenaj ki mal fèt kreye pwoblèm inondasyon an: nan 
zòn iben yo, an patikilye, kay ki mal konstwi yo ak mank 
enfrastrikti sanitè yo ki lakòz dlo egou ak fatra ki antre 
lakay moun pandan gwo lapli.44 Pòtoprens se youn 
nan pi gwo vil nan mond lan ki pa gen yon sistèm egou 
santralize.45 Rezidan ki pi pòv yo tou gen aksè limite a swen sante ki sove lavi lè katastwòf frape. 

Lè lapli tonbe, pwoblèm nou yo vin pi mal. Fatra antre nan sous dlo moun 
itilize epi sal dlo a. Anplis de sa, moun yo pa gen aksè a dlo trete. Kòm pa gen 
sistèm dlo egou, lè gen gwo lapli oswa siklòn, rivyè yo plen epi dlo inonde 
tout zòn nan. Labou plen kay moun. Nan moman sa yo, moun yo oblije kouri 
kite lakay yo pou chèche abri lòt kote. Jodi a akoz ensekirite nan zòn nan, 
moun pa ka jwenn refij ankò nan lise kominal jan yo te konn fè a, yo oblije 
kouri andeyò komin nan.

Cinéa Exilus, Koòdonate Jeneral, Union des Jeunes pour le Développement Social en 
Mission (UJDS-EM)46

Se sèlman

39%
Ayisyen ki rete nan yon distans 
de kilomèt oubyen mwens de yon 
wout ki pasab nan tout sezon



35Bay Kou Bliye, Pote Mak Sonje: Enjistis Klimatik an Ayiti ak Demann pou Reparasyon

Dwa a Lavi, Lojman ak Tè 

Dwa a Lavi

Komite Dwa Moun Nasyonzini an, kò ki kontwole aplikasyon Pak Entènasyonal sou Dwa 
Sivil ak Politik la47 te rekonèt degradasyon anviwònman an ak dezòd klima a poze kèk nan 
menas ki pi enpòtan yo pou kapab jwi dwa a lavi.48 Dwa a lavi a mande eta yo pwoteje 
moun kont "menas previzib ak sitiyasyon ki menase lavi ki ka lakòz moun mouri"49 
epi pou yo pran "mezi apwopriye" pou adrese kondisyon nan sosyete a, ki gen ladan 
degradasyon anviwònman an ak enpak negatif sou klima, ki ka vin menase lavi moun.50 
Se pou sa, dwa a lavi vle di eta yo ta dwe asire yo byen itilize resous natirèl yo, aplike 
estanda anviwònman an, fè evalyasyon enpak sou anviwònman an, kolabore ak lòt eta 
sou pwoblèm anviwònmantal ak repons a dezas natirèl, pran desizyon aktik pou anpeche 
degradadsyon anviwònman an,51 epi adopte mezi adaptasyon pou klima a.52

Dwa pou Lojman, Kay ak Tè

Dezòd klimatik la poze youn nan pi gwo menas mondyal pou dwa a lojman ak aksè ak 
itilizasyon tè.53 Pòtpawòl espesyal Nasyonzini an sou dwa a bon lojman te di eta yo oblije 
asire yo repons yo nan kriz klimatik la respekte dwa a lojman, yo dirije mezi adaptasyon 
pou kominote ki pi vilnerab yo (pa egzanp, kominote ki bò dlo yo) pou pwoteje 
kominote ki la deja yo, demenajman inevitab ki baze sou klima a mache ak dwa moun 
yo, epi pou eta yo travay pou garanti yon sektè lojman ki dirab ekolojikman.54 Anplis de 
sa, Deklarasyon sou Dwa Peyizan yo pwoteje dwa peyizan yo pou konsève ak pwoteje 
tè yo; jwi yon anviwònman ki an sante, ki pa danjere; epi patisipe nan politik chanjman 
nan klima.55 Li afime peyizan yo gen dwa pou yo pwoteje kont deplasman yo epi pou yo 
retounen nan tè yo apre yon dezas natirèl.56 Komite Dwa Moun lan te konkli si eta a pa 
pran bon jan mezi adaptasyon klimatik, sa kapab yon vyolasyon dwa a kay, vi prive, ak 
fanmi tou.57

Rekòt pwa, Nòdwès Ayiti. Kredi foto: Ellie Happel

2. Enpak sou Lasante 

Lapli prèske pa tonbem rivyè yo ak sous dlo yo seche, sa ki afekte agrikilti. 
Epi tout sa yo ansanm gen yon gwo enpak sou lasante tout moun ki depann 
de agrikilti. Gen plis maladi tankou malnitrisyon, dezidratasyon, anemi, [ak] 
depresyon.”

Egalite nan lasante58

Menm lè enfòmasyon sou lyen ki genyen sante moun ak klima an Ayiti a limite,59 dezòd klimatik la fè 
epi ap kontinye genyen efè negatif sou lasante.60 Gwo lapli ak kontinye lakòz maladi tankou malarya 
ak lòt maladi nan dlo yo monte.61 Kantite inondasyon yo kap monte a pral lakòz fatra ak egou yo 
kontamine zòn iben yo, sa ki pral kontamine dlo a.62 Tanperati a k ap monte pral lakòz maladi ki gen 
pou wè ak chalè yo monte.63 Pral gen plis malnitrisyon poutèt deregleman nan pwodiksyon manje, li 
pwobab tou pou maladi ki gen pou wè ak manje pral monte.64 Enpak negatif sou lasante yo pral gen 
anpil chans tou pou yo afekte sèvis sant ki deja pa sifi, an patikilye pou moun yo mete apa yo. Sektè 
sante Ayiti a se youn nan sektè ki mwens preprare pou konfwonte ak adapte yo ak domaj klimatik 
yo.65 

Dezòd klimatik la gen gwo enpak sou sante mantal tou.66 Yon etid aleyatwa yo te fè sou rezidan 
pòtoprens nan lane 2019, yo te wè lè yo ekspoze a dezas, sa te gen rapò ak yon pi gwo kantite 
depresyon, twoub estrès postwomatik, enkyetid ak andikap.67 Ladann tou yo te jwenn lè yo ekspoze 
a katastwòf sa te bay rezidan yo mwens chans pou yo prepare pou katastwòf nan lavni si yo pa t 
gen sipò sosyal ak aksè a swen.68 Chèchè yo te envante tèm "solastalji" a pou dekri sans dezolasyon 
ak soufrans ki soti nan chanjman anviwònman an nan kay ak teritwa moun yo.69



Dwa a Lasante 

Dezòd klimatik la poze “yon gwo menas pou sante moun, ki gen ladann detèminan 
sosyal ak anviwònmantal lasante yo, tankou lè ki pa kontamine, dlo pou bwè, ase manj 
ak abri sekirize.”70 Biwo Komisyonè Siprèm pou Dwa Moun Nasyonzini an71 souliyen, eta 
yo gen “obligasyon klè pou pran mezi pou anpeche ak jwenn solisyon pou enpak negatif 
chanjman klimatik yo sou dwa a lasante, ki gen ladann, nan sa ki konsène detèminan 
anviwònmantal ak sosysal lasante yo” “atravè ni aksyon endividyèl ak ni koperasyon 
entènasyonal.72 Si yo pa “anpeche domaj yo ka prevwa sou dwa moun chanjman klimatik 
la te lakòz la, oswa omwen pou mobilize maksimòm resous ki disponib pou yo ta kapab 
fè sa, sa reprezante yon vyolasyon obligasyon sa a.”73 Pou yo kapab akonpli dwa a lasante 
a, “[G]ouvènman an, sosyete sivil, sektè prive a, patnè entènasyonal yo ak moun yo dwe 
kolabore pou pwoteje anviwònman an ak reyalize devlopman dirab.”74 

Machann ap mache pou rive nan mache a, Furcy, Ayiti. Kredi foto: Ellie Happel 37

3. Manje ak Bèt

[P]lizyè kalite enpak vizib pou tout moun, tankou konbyen sous dlo ki sèk, 
rivyè ki sèk ak sezon pou plante yo chanje. [Sa] te lakòz kiltivatè to pèdi anpil 
rekòt ak anviwònman an ki vin pi vilnerab paske anpil nan pyebwa ki rete 
yo ap mouri. Malerezman, malgre sitiyasyon sa a, anpil moun ann Ayiti pa 
konprann sa k ap pase. Espesyalman nan kominote ki pi lwen yo, anpil moun 
konprann chanjman nan klima kòm yon zak swadizan Bondye.”

Sosyete Kiltirèl Jèn Ayisyen, (SOKIJA)75

Lè w mande yon peyizan an Ayiti kijan bagay yo ye, pi souvan l ap reponn ou “N ap tann lapli a.” 
Mank enfrastrikti irigasyon vle di peyizan yo depann anpil de lapli pou nouri rekòt yo. Poutan, 
jounen jodi a, kominote yo pa kapab prevwa kilè lapli ap resi tonbe, ni yo pa ka pa prepare nan yon 
fason ki adekwa pou ogmanse entansite yo a.76 Sezon yo deja ap vin pi estab: sezon lapli a vin plis 
varye epi sezon sèch la vin pi long.77 Nan lane 2023, lapli prèske pa tonbe nan tout peyi Dayiti, sa ki 
lakòz pwodiksyon agrikòl la vin bese.78 

Tanperati k ap ogmante, sechrès melanje ak sezon estab minen tout aspè gaypen riral yo, tankou 
rannman agrikòl ansanm ak pwodiksyon sektè betay la.79 An repons ak sa, domaj anviwonmantal ak 
klimatik sa yo ki kontribiye nan pri manje, to malnitrisyon ak lanmò, migrasyon, deplasman ansanm 
ak povrete k ap ogmante. Pa egzanp, fanmi, inondasyon Kap Ayisyen te afekte ant 2015 ak 2018, te 
rapòte konsomasyon alimantè yo te bese aprè inondasyon an, e dèfwa pandan yon peryòd tan ki 
long.80 

Lapèch atizanal ap sibi menm defi yo.81 Estòk pwason yo ap bese, an pati paske oseyan yo vin gen 
plis asid82 ansanm ak blanchisman koray yo,83 sa ki lakòz sa se tanperati lanmè yo k ap ogmante.84 
Si pa gen gwo aksyon yo pran pou abòde dezòd klimatik la, yo estime potansyèl fason pou peche 
kantite pwason yon abita kapab kenbe ap vin diminye jiska 15%, anvan 2050.85 

Se sèlman 

10%
tè kiltive an Ayiti ki irige, epi pa gen 
yon sistèm serye pou antisipe ak 
enfòme abitan sou ris sechrès

Kanal Okap, Nò, Ayiti. Kredi foto: Ellie Happel

Lè nou konpare aktivite kiltivasyon ansanm ak lapèch pwason fas ak jan 
li te ye nan tan lontan yo, aktivite sa yo te vin bese pou plizè rezon: mank 
lidèchip politik ansanm ak envestisman nan men gouvènman an pou envesti 
nan sektè agrikilti a, mank konpetans teknik ansanm ak sipò finansye nan 
men elvè ak pechè yo, men tou akòz degradasyon anviwonmantal, pa egzanp, 
chanjman kllimatik la bese kantite manje ki te ka disponib pou nouri betay 
yo, rechofman tanperati lanmè yo k ap afekte ekosistèm maren an, ki vin 
lakòz yon bès nan kantite pwason ki ta ka disponib pou peche.”

Commission Épiscopale Nationale Justice et Paix (Komisyon Episkopal Nasyonal, Jistis ak 
Lapè , CE-JILAP)86

Pwoblèm estriktirèl ki te gentan la agrave enpak dezòd klimatik sou mwayen sibzistans agrikòl 
yo ansanm ak aksè pou jwenn manje. Ayiti gentan ap fè fas ak yon ensekirite alimantè ki enpòtan 
ansannm ak defi nan zafè soverènte alimantè, kote mwatye popilasyon an gentan ap fè fas ak yon 
ensekirite alimantè ki rèd.87 Peyizan an resevwa sipò limite, menm pa resevwa okenn sipò nan men 
gouvènman an pou kanpe fas ak chòk klimatik epi pou mete an plas pratik agrikòl rezilyan.88 Anplis 
de sa, sèlman 10 pou san nan tè an Ayiti yo wouze,89 epi pa gen okenn sistèm fyab pou resevwa alèt 
an avans pou sechrès,90 ki fè l difisil pou peyizan yo konnen dezas yo alavans.91 Epitou, pechè yo gen 
sipò ki vrèman limite pou adapte ak chanjman. Daprè yon evalyasyon, sèlman Djibouti ak Iraq ki gen 
yon kapasite adaptasyon pou kanpe devan chanjman nan lapèch pwasyon ki enferyè devan pa Ayiti.92

Dwa pou Jwenn Manje

Dezòd klimatik ki konekte ak dezas natirèl ap menase sistèm alimantè mondyal la ansanm 
ak dwa pou gen aksè ak manje.93 Dwa pou gen aksè ak manje mande pou eta yo pran mezi 
pou ogmante gradyèlman aksè pou moun gen yon fason adekwa pou jwenn manje94 epi 
pou asire biznis oswa twazyèm pati yo p ap anpeche moun gen aksè ak manje.95 Epitou, li 
tabli yon obligasyon pou kowoperasyon entènasyonal, ki egzije eta yo respekte epi pwoteje 
juisans pou gen dwa pou jwenn manje nan lòt peyi, fasilite aksè pou jwenn manje, epi bay 
èd ki nesesè ak lòt peyi ki nan bezwen.96 Deklarasyon sou dwa peyizan bay peyizan yo dwa 
pou gen mwayen pou jwenn pwòp manje pa yo ansanm ak aksè ak sistèm agrikòl yo.97 
Epitou, eta yo gen yon obligasyon pou anpeche politik ak aksyon lokal ak entènasyonal pa 
foure men nan juisans pou gen aksè ak manje, sa ki gen ladann agrikilti, enèji ansanm ak 
dezòd klimatik.98 Nan menm sijè sa a, Rapòtè Espesyal Nasyonzini sou dwa pou gen aksè 
ak manje te avèti pou mete anplas pwojè pou kapab gen aksè ak manje nan peyi nan sid yo 
egzije pou abòde “inegalite ki gen nan règ ki tabli komès entènasyonal, refòm ekonomik 
ki mal avize enstitisyon finansyè entènasyonal yo enpoze, [epi] sipozisyon finansyè sou 
pwodui debaz mache mondyal yo.”99

4. Sechrès ak Aksè pou Gen Dlo
Sistèm dlo dous nan ti zile yo se youn nan bagay ki anba 
pi gwo menas sou planèt la.100 Jounen jodi a, òganizasyon 
an Ayiti yo dekri jan rivyè yo ap seche ansanm ak jan plizyè 
kote nan peyi a prèske fin debwaze.101 Yon etid ki te fèt 
nan lane 2022 te konkli prèske 64 pou san peyi a montre 
kondisyon pou gen ris sechrès mwayen ki ka rive byen 
wo.102 Ant lane 2013 ak 2016, pati Karayib la te fè fas ak pi 
move sechrès ki te blayi kò l nan tout blòk la, depi lane 1950 
yo.103 Nan peyi Dayiti, sechrès lane 2014 pou rive 2016 te 
frape 3 milyon moun.104 Yo prevwa pou dezòd klimatik la ka 
lakòz sechrès pi souvan, epi, an Ayiti, sa ka rive li double limit 
la pandan sezon sèch la.105 Epitou, enpak klimatik yo ap detwi epi kontamine rezèv dlo dous yo.

Jan òganizatè kominotè yo souliyen sa, dlo se lavi. Enpak dezòd klimatik sou aksè pou jwenn dlo 
potab ap afekte sante lèzòm, agrikilti, gaypen, biyodivèsite ak plis toujou,106 tout sa nan kontèks 
yon kriz anba anba pou gen aksè ak dlo potab an Ayiti. Nap dlo Ayiti yo anba mwens menas pase pa 
plizyè peyi nan Karayib la, men debwazman, move trètman dlo anba tè nan zòn kotyè yo,107 ewozyon 
sevè, move trètman dlo vidany ansanm ak yon mank nan jesyon dlo ak mank enfrastrikti fè pèp 
Ayisyen an se peyi ki gen mwens aksè ak dlo potab nan Amerik la.108 Nan lane 2022, 32.6 pou san nan 
popilasyon an, ki gen ladann 57 pou san abitan nan zòn riral yo, pa t gen aksè ak sous dlo potab epi 
ki pwòp.109 Nan zòn Pòtoprens la, sektè prive a te vin sèl founisè dlo.110 Daprè pwojè politik nasyonal 
Ayiti a sou chanjman klimatik, “Dlo [k]omèsyalize … koute chè epi kalite l varye …. Rezèv dlo yo 
kapab reprezante 10 pou san nan bidjè fanmi an.”111 

Yon etid rechèch ane 2022 
konkli se

64%
peyi a ki ap sible yon ris 
sechrès modere oubyen 
serye

Dwa pou Gen Aksè ak Dlo epi ak Yon Anviwonman ki Sen

Dwa pou Aksè ak Dlo

Dezòd klimatik la minen juisans pou gen aksè ak dlo.112 Epitou, dezòd klimatik la kapab 
agrave enpak mega-pwojè yo, tankou endistri ekstraksyon yo mete sou pye yo, sou 
anviwonman an ansanm ak sou dlo yo.113 Rapòtè Espesyal sou dwa pou gen aksè ak dlo 
ansanm ak sanitasyon te fè konnen nan kontèks dezòd klimatik la, garanti dwa pou gen 
aksè ak dlo, an patikilye, pou sa ki pi pòv yo, egzije pou mete sou pye epi pou finanse 
estrateji patisipativ sou adaptasyon ak rezilyans, adapte enfrastrikti yo pou kanpe devan 
ris klimatik, evite fo solisyon vèt ki plis konpwomèt dwa pou gen aksè ak dlo, epi asire pou 
veye pou yo pa konsidere dlo kòm yon machandiz.114

Dwa pou Gen Aksè ak Yon Anviwonman ki Sen

Dezòk klimatik la franchman menase pou jui dwa pou gen aksè ak yon anviwonman ki 
sen.115 Dwa pou gen aksè ak yon anviwonman ki sen ranmase dwa pou gen aksè pou viv nan 
yon klima ki sen, bon jan lè pi, dlo potab ansanm ak sèvis ijyèn ki adekwa; dwa pou gen aksè 
ak pwodui alimantè ki sen epi ki dirab; ansanm ak dwa pou viv nan yon anviwonman ki pa 
toksik epi yon biyodivèsite ak ekosistèm ki sen.116 Sistèm entè-ameriken pou pwoteksyon 
dwa moun te fè konnen dwa pou gen aksè ak yon anviwonman ki sen te egzije tou pou eta 
yo pwoteje lanati, san sa pa depann de enpak li gen sou lavi moun.117 

Jan Rapòtè Espesyal la te fè konnen sa sou dwa moun ansanm ak anviwonman an, dwa 
pou gen aksè ak yon anviwonman ki sen egzije eta yo pou “yo pa vyole dwa pou gen aksè 
ak yon klima ki sen atravè pwòp aksyon yo; [pou] pwoteje dwa sa pou twazyèm pati yo 
pa vyole l, espesyalman biznis yo; epi [pou] tabli, mete sou pye epi fè respekte lwa, politik 
ansanm ak pwogram ki nesesè pou akonpli dwa sa a.”118 Nan sa ki gen pou wè ak pwosedi, 
dwa pou gen aksè ak yon anviwonman sen pwoteje aksè pou gen enfòmasyon sou 
anviwonman an, patisipasyon piblik sou desizyon y ap pran sou anviwonman an, ansanm 
ak aksè pou jwenn mwayen reparasyon pou vyolasyon dwa ki gen pou wè ak anviwonman 
an.119 Epitou, eta yo ansanm ak lòt responsab yo dwe pwoteje dwa pou gen aksè ak lavwa 
ochapit, asosyasyon ansanm ak reyinyon sou pwoblèm anviwonman an; pwoteje moun k 
ap defann anviwonman an; epi pou bay edikasyon anviwonmantal.120 

Rapòtè Espesyal la sou dwa moun ansanm ak anviwonman an te deklare dwa pou gen 
aksè ak yon anviwonman sen egzije tou “[e]ta yo travay ansanm pou abòde menas 
anviwonmantal transfwontalyè epi mondyal ki peze sou dwa moun,” ki gen ladann kriz 
klimatik la.121 Yo kapab konsidere fason eta yo fè echèk nan “pran mezi adekwa pou abòde 
chanjman klimatik tankou yon vyolasyon dwa pou gen aksè ak yon anviwonman sen.”122 
Epitou, Komisyon entè-ameriken sou dwa moun te souliyen dwa pou gen aksè ak yon 
anviwonman sen oblije pou eta yo mete men ansanm nan bòn fwa pou anpeche polisyon, 
redui emisyon, mete sou pye mezi adaptasyon epi pou repare domaj ki konekte ak klima 
a.123 Epitou, eta yo dwe pran mezi pou asire kriz klimatik la pa minen dwa peyizan yo 
ansanm ak dwa kominote desandan afriken yo.124 

C. Gwoup yo Mete sou Kote an 
Patikilye: Migran ak Fanm

1. Deplasman Fòse ak Migrasyon
Dezòk klimatik ap fòse plis Ayisyen pou deplase ale lòt kote. Enpe nan enpak klimatik yo, tankou 
nivo dlo lanmè k ap monte, dirèkteman lakòz migrasyon. Lòt enpak klimatik, tankou destriksyon 
gaypen agrikòl pou siviv, rann li difisil pou moun reponn ak bezwen fanmi yo, souvan rive nan yon 
pwen kote yo oblije kite lakay yo. Ak sezon yo k ap chanje, òganizasyon yo rapòte yon valè peyizan k ap 
kite kominote riral yo pou ale nan zòn iben yo oswa nan lòt peyi, epi valè moun sa yo ap ogmante. 

Laperèz mwen se plis an plis jèn k ap kite peyi a. Yo pa kapab travay latè ankò, 
moun pa kapab degaje yo, yo dekouraje epi yo pral kite peyi a.”

Sektè Fanm, Mouvman Peyizan Papay (MPP)125

Migran yo souvan fè fas ak vyolasyon dwa pandan yo an tranzit oswa nan peyi k ap akeyi yo a.126 
Epitou, migrasyon kapab ogmante vilnerablite klimatik yo: yo kapab pèdi kominote yo, pwòch 
yo, byen yo, tè gran paran yo te kite pou yo ansanm ak gaypen yo: epi yo kapab al ateri nan katye 
popilè, vwazinaj ki pòv ansanm ak kanpman enfòmèl.127 Moun yo deplase anndan pwòp peyi yo 
ansanm ak migran ki ale nan zòn iben yo souvan vilnerab amò devan vyolans, ki gen ladann vyolans 
seksyèl;128 fanm k ap fè fas ak yon vilnerablite kri, povrete ansanm ak diskriminasyon ki chita sou 
sèks oubyen genre.129 

Rasis ak zenofobi fòme pakou migran Ayisyen yo atravè Amerik la epi ogmante pwobablite pou 
yo kontinye ap rankontre domaj klimatik sa yo menm aprè yo fin kite Ayiti.130 Migran Ayisyen yo 
nan Bahamas, pa egzanp, ap viv pil sou pil nan “bidonvil enfòmèl” kote ouragan Dorian te frape 
byen grav.131 Aprè Dorian, zenofobi kont Ayisyen yo vin pi kri, epi gouvènman Bahamas la te mete 
priyorite sou depòtasyon an Ayiti.132 Kèk lane annaprè, yo toujou ap sible rezidan ki te rete nan 
bidonvil sa yo, paske gouvènman Bahamas la te kontinye ap ratibwaze bidonvil sa yo, l ap respekte 
angajman l nan dat fevriye 2023 pou “elimine bidonvil ki pa otorize epi depòte plis imigran ki pa 
gen papye.”133 Politik fwontalyè ak migratwa rasyalize kapab kreye obstak enpòtan pou gen yon 
migrasyon diy, menm yon “imobilite fòse” ki anpeche sa k ta renmen migre yo fè sa.134 



Moun nan pote patat rive nan mache a, Nò, Ayiti. Kredi foto: Ellie Happel 43

Migrasyon Klimatik Anba Lwa Entènasyonal

Òganizasyon Entènasyonal sou Migrasyon defini migrasyon klimatik tankou mouvman 
moun yo fòse oswa chwazi pou kote lakay yo pou yon ti tan oswa pèmanan, an prensipal 
poutèt yon degradasyon anviwonmantal britsoukou oswa pwogresif chanjman klimatik 
lakòz.135 Migrasyon klimatik kapab entèn oswa sou fwontyè entènasyonal.136 Sèl estatistik 
fyab ki disponib sou deplasman kòm yon rezilta dezas natirèl yo konsène moun ki 
deplase anndan pwòp peyi yo, moun yo fòse sove kite lakay yo men ki rete anndan 
fwontyè pwòp peyi yo. Pa gen “okenn estatistik mondyal men sèlman kèk estatistik 
nasyonal sou mouvman transfwontalyè” dezòd klimatik pwovoke yo.137 Sepandan, nan 
lane 2015, pou piti 50 peyi te konn gen migran k ap janbe antre nan peyi yo poutèt  
dezas natirèl.138

Nan lane 2024, pa gen okenn kad jiridik entènasyonal espesifik pou migran klimatik, men 
sa ki disponib se yon melanj plizyè pwoteksyon jiridik entènasyonal ki adekwa.139 Kad ki 
pi enklizif yo w ap jwenn yo nan enstriman rejyonal yo: Konvansyon sou refijye lane 1969 
Òganizasyon inite afriken ak deklarasyon Katajèn sou refijye lane 1984 Òganizasyon eta 
ameriken. Tou de (2) kad sa yo gen ladan yo dispozisyon ki bay estati refijye ansanm 
ak pwoteksyon ki konekte ak moun yo deplase anba fòs poutèt “evenman ki vrèman 
twouble lapè piblik”140 oswa “sikonstans ki te vrèman twouble lapè piblik,141 chak nan bò 
pa yo. Zafè pou konnen kilè (ak kibò) katastwòf natirèl oswa enpak klimatik reprezante 
yon twoub pou lòd piblik rete yon deba.142 Poutan, yo te gentan itilize enstriman sa yo 
pou bay estati refijye ak kèk migran katastwòf natirèl te afekte, ki gen ladan yo Ayisyen 
nan peyi Meksik aprè tranblemanntè ki te pase nan lane 2010 nan peyi Dayiti.143 

Defansè dwa zimen itilize kad sa yo pou fè presyon pou gen pi bon pwoteksyon pou 
migran klimatik. Tribinal entèameriken sou dwa moun (Inter-American Court of Human 
Rights - IACtHR) ap prepare l pou sòti yon avi konsiltatif sou konsekans dezòd klimatik 
sou dwa moun, pou kapab mete klate sou obligasyon gouvènman an.144 Nan mwa 
desanm 2023, plizyè defansè refijye ak dwa moun te depoze yon memwa amikis pou 
mande tribinal entèameriken sou dwa moun pou trete toutaklè obligasyon leta pou 
konsidere epi enkli evenman klimatik lè y ap evalye demann azil yo epi mande pou eta yo 
mete Deklarasyon Katajèn nan nan lejislasyon ak politik nasyonal yo.145 

Sistèm Nasyonzini an ap konsantre de plis an plis tou migrasyon klimatik. Nan mwa 
oktòb 2020, Wo komisarya nan Nasyonzini pou refijye te pibliye yon avi jiridik ki dekri 
plizyè sitiyasyon migrasyon klima lakòz, kote dwa entènasyonal pou refijye ansanm ak 
pwoteksyon konplemantè dwa moun kapab aplike.146 Tou dènyèman la a, li te lanse 
yon plan estratejik pou aksyon klimatik 2024–2030, ki tabli yon kat jewografik wout 
mondyal pou akselere aksyon klimatik.147 Nan mwa janvye 2021, Komite Nasyonzini sou 
dwa moun te rann yon desizyon istorik kote peyi yo pa ka depòte moun kote yo kapab 
vyole dwa yo poutèt kondisyon dezòd klimatik lakòz nan peyi kote yo fèt la (pandan y 

ap refize bay pwoteksyon nan ka sa a).148 Nan lane 2022, Fowòm mondyal sou migrasyon 
ak devlopman te chwazi “Enpak chanjman klimatik sou mobilite moun” kòm youn nan 
domèn travay li priyorize, ki ofri yon kolaborasyon potansyèl ansanm ak devlopman 
nouvo kad pwoteksyon entènasyon ak rejyonal.149 Nan mwa jiyè 2023, Rapòtè Espesyal 
Nasyonzini sou chanjman klimatik te pibliye yon rapò sou apwòch jiridik ak politik 
entènasyonal, rejyonal ak nasyonal ki chita sou reponn bezwen moun yo deplase atravè 
fwontyè entènasyonal yo poutèt chanjman klimatik, epi te souliyen nesesite pou yon 
repons entènasyonal inik pou gwosè pwoblèm nan.150

Malgre gen preyokipasyon grav sou si sa posib nan domèn politik, anpil chèchè ak 
defansè soutni yo dwe elaji kategori Konvansyon 1951 sou refijye pou enkli migran 
klimatik transfwontalyè.151 Mete sou pye yon kategori ofisyèl pou “refijye klimatik” kapab 
pèmèt asire sèvis jiridik, relokalizasyon planifye ak pwoteksyon pou anpeche depòte 
moun dezòd klimatik deplase yo.152 Epitou, sa t ap pèmèt pou mete nan yon fason ki pi 
klè pwoteksyon migran yo nan kad manda UNHCR la, ki responsab pou pwoteje moun k 
ap mande azil ansanm ak refijye yo daprè Konvansyon 1951 an ki chita sou refijye yo, kote 
yo mete aklè ki òganizasyon entènasyonal ki gen responsablite.153

Kòm migrasyon klimatik fòse plis afekte peyi sid yo kòm yon rezilta dirèk aktivite peyi nò, 
lòt chèchè yo fè konnen li pa ase pou elaji kad ki te la deja yo epi tout efò yo dwe adopte 
yon optik pou jistis klimatik.154 Nan kontèks sa a epi jan yo endike sa nan chapit IV la, yo 
kapab konsidere migrasyon klimatik kòm yon eleman epi yon fòm nesesè  
pou reparasyon.155

2. Dwa Fanm Ansanm ak Egalite Sèks
Enpak dezòd klimatik anjandre defi inik pou fanm ak tifi156 epi defi sa yo makonnen ak inegalite ki 
baze sou sèks ak genre ki te la deja.157 Souvan, se sou do fanm yo lage aktivite prensipal ki baze sou 
sèks tankou bay fanmi an manje, al pran dlo epi pran swen pitit yo.158 Fanm an Ayiti jwe tou yon wòl 
enpòtan pou sekirize rezèv manje nasyonal la.159 Madan sara oswa ti machann, se aktè prensipal ki 
achte, vann epi distribiye danre alimantè, yo konekte pwodiktè riral yo ak konsomatè nan zòn iben 
yo, epi yo jwe yon wòl enpòtan pou jere ekonomi enfòmèl la.160 Kidonk, fanm Ayisyen kapab premye 
gwoup ki viv epi sibi enpak negatif dezòd klimatik genyen sou dlo ansanm ak aksè pou jwenn manje 
ak rannman agrikòl, ansanm ak evenman meteyowolojik k ap nui ekonomi enfòmèl la. Move rekòlt, 
sezon moun pa ka prevwa ansanm ak lòt twoub klimatik gen enpak demezire sou fanm k ap elve 
timoun yo pou kont yo.161 Fanm riral yo, an patikilye, fè fas ak ensekirite finansyè; fanmi riral fanm 
ap jere yo pi pòv pase fanmi gason ap jere yo.162 Dezòd klimatik kontribiye tou nan ogmante vyolans 
ki baze sou genre ak sèks ak vyolans seksyèl, ki gen ladann sitiyasyon deplasman klimatik lakòz.163 
Epitou, li kapab gen enpak negatif patikilye sou sante fanm ansent ansanm ak fanm k ap akouche, 
ansanm ak sante fetis la ak sante tibebe ki fèk fèt.164 

Sèks, Dwa Moun Ansanm ak Aksyon Klimatik

Yo byen rekonèt efè diferansye enpak dezòd klimatik onivo entènasyonal.165 Biwo Wo 
komisyon Nasyonzini sou dwa moun (UNHCR) te souliyen “obligasyon jiridik pou mete 
an plas politik klimatik ki baze sou sèks ak genre k ap ranfòse otonomi fanm, pwoteje 
dwa yo epi abòde enpak chanjman klimatik genyen sou genre ak sèks,” sa gen ladann 
patisipasyon egal ego sou pran dezisyon ki gen pou wè ak dezòd klimatik.166 Komite 
pou elimine diskriminasyon kont fanm, k ap siveye enplemantasyon Konvansyon sou 
eliminasyon tout fòm diskriminasyon kont fanm, te fè konnen yo te oblije eta yo ansanm 
ak lòt aktè pou pran “etap espesifik pou abòde diskriminasyon kont fanm nan domèn 
rediksyon ris pou gen katastwòf ak chanjman klimatik, atravè adopsyon lwa, politik ak 
estrateji yo te sible pou redui ak adapte, bidjè ansanm ak lòt mezi.”167 Epitou, li te deklare 
“inisyativ ki gen pou wè ak chanjman klimatik te bay patisipasyon konplè epi ki efikas 
pou fanm kapab fè pwogrese vrè reyalite ki genyen ant sèks yo ak genre yo epi pou 
fanm granmoun tèt yo, pandan y ap garanti … devlopman dirab.”168 

Kay bò rivyè, Okap, Ayiti. Kredi foto: Marta - stock.adobe.com

D. Konklizyon
Chapit sa a bay yon kout je sou konsekans ki genyen nan moman an oswa konsekans yo prevwa 
dezòd klimatik genyen sou lavi ak dwa moun an Ayiti. Epitou, dezòd klimatik afekte moun nan fason 
ki pa fasil pou moun mezire, sa gen enpak sou lyen familyal, kilti, kominote ak aprantisaj. Yo bezwen 
plis rechèch, an patikilye, rechèch patisipatif epi kominotè, pou kapab pi byen konprann enpak 
dezòd klimatik onivo lokal ansanm ak eksperyans kominote Ayisyen an viv. Youn nan objektif rapò 
sa a se pou ankouraje estil rechèch sa yo.

Sa ki parèt twò klè, se pwognostik la ki grav. Dezòd klimatik menase juisans yon gwo kategori dwa 
moun. Epi l ap kontinye gen efè negatif sou tout aspè nan lavi pèp Ayisyen an, an patikilye moun sa 
yo mete sou kote yo. Jan pwochen chapit la souliyen sa, nou dwe konprann reyalite sa a kòm yon 
kriz enjistis: yon pwodui istwa Ayiti ki soufri opresyon rasis ansanm ak jan peyi nò yo kontinye ap 
eksplwate yo.

C H A P I T  I I :

Rasin Vilnerabilite  
Klimatik Ayiti a

Estati Jean Jak Desalin, Estati devan Katedral Notre Dame, Okap. Kredi foto: Rotorhead 30A - stock.adobe.com

Anpil nan peyi ki responsab [kriz klima nan monn nan] gen yon pase kote 
yo te kolonize. Epi peyi ki soufri plis yo, se peyi ki te ansyen koloni yo …. Se 
yon fòm kolonizasyon k ap kontinye nan kesyon klima, yon kolonizasyon 
klimatik ”

Kettly Alexandre, Sektè Fanm, Mouvman Peyizan Papay (MPP)1

Chapit sa a prezante rezon ekonomik ak sosyopolitik ki fè dezòd klimatik grav epi ap vin pi grav 
konsa Ayiti. Si jewografi ayiti se yon faktè ki enpòtan, istwa l enpòtan tou. Ayiti, premye Repiblik nwa 
monn nan, montre kijan kolonnyalis, esklavaj, enjerans newokolonnyal ak enjistis rasyal ki toujou la 
kreye vilnerabilite klimatik.

Anpil nan peyi ki pi vilnerab nan kesyon enpak klimatik gen de (2) karakteristik an komen: yo se 
ansyen koloni, epi yo te kontribye mwens nan kriz la.2 Peyi ki plis responsab dezòd klimatik nan 
monn nan, an patikilye Etazini ak anpil nasyon Ewopeyen, gen yon istwa kote yo te konn kolonize. 
Kolonyalis te alimante Revolisyon Endistriyèl la, epi avèk li modèl kapitalis la ak twòp emisyon gaz 
efèsè ki kreye dezòd klimatik. Epi pandan sa te rann kolonizatè yo vin rich, kolonizasyon te rann pèp 
ki sibi zak kolonize a pòv.	

Apovrisman Ayiti, atravè pwosesis ak entèvansyon nou diskite nan chapit sa a, te rann kominote 
Ayisyen yo pi vilnerab nan kesyon enpak klimatik epi anpeche devlòpman nasyonal ki enpòtan ki ta 
ka konstwi rezistans klimatik.3 Kolonizasyon, okipasyon ak entèvansyon etranje ak eksplwatasyon k 
ap kontinye fèt rann Ayiti pòv, degrade anviwònman l epi rann souverènte l ak enstitisyon l yo fèb, 
sa ki rann leta pa kapab reponn ak bezwen popilasyon an. Eksplwatasyon ekonomik, politik ak sosyal 
la febli nan yon fason jeneral kapasite Ayiti pou fè fas epi adapte ak dezòd klimatik epi kanpe ankò 
aprè domaj evènman klimatik lakòz.

Kapitalis Rasyal

Kapitalis rasyal sòti nan prensip ki di kapitalis parèt kòm yon rejim rasyal ak rasis.4 La a, 
ras pa sèlman vle di idantite, men tou li vle di pouvwa.5 Cedric Robinson, ki jwenn kredi 
kòm moun ki vin ak tèm “kapitalis rasyal” la, te baze l sou travay save ak aktivis tankou W. 
E. B. DuBois ak C. L. R. James, ki te etabli kolonyalis ak esklavaj kòm fondasyon kapitalis, 
kote yo montre kijan pisans Ewopeyen yo te itilize rasis pou jistifye eksplwatasyon, 
ekstraksyon ak dominasyon. Robinson te souliyen kesyon rasis la te gentan chita nan 
sosyete Ewopeyen an. James, otè The Black Jacobins, yon resi istorik sou revolisyon 
Ayisyen an, se youn nan anpil save ki prezante Ayiti kòm yon pwodui kapitalis rasyal.6

Olúfẹ ́mi O. Taíwò, Reconsidering Reparations (Repanse Reparasyon) 171 (2022) (ki montre rapò ant kolonizasyon ak 

vilnerabilite klimatik, repwodwi ak pèmisyon).

A. Kolonizasyon Ayiti: 1492-1803
Kolonyalis ak esklavaj etabli yon sistèm rasis nan kesyon dominasyon ekonomik ak politik7 nan 
Ispanyola, ki se zile a jounen jodi a, Ayiti ak Repiblik Dominikèn pataje. Avan kolonizasyon, yo estime 
plizyè santèn milye Tayino natif te viv nan zile a.8 Lè Kristòf Kolon te rive nan lane 1492, Panyòl yo te 
mete popilasyon endijèn nan an esklavaj, yo te fòse yo eksplwate jizman lò alivyonnè. Nan 25 lane, 
esklavaj ak maladi te touye majorite popilasyon Tayino a.9 

Ayiti te anba dominasyon Lafrans nan pifò 17yèm syèk la ak tout 18yèm syèk la. Nan lane 1659, 
Fransè yo te etabli yon pòs nan kote nou konnen tankou Ayiti jodi a. Nan mwens pase 40 lane aprè, 
Panyòl yo te bay yon tyè pati oksidantal zile a bay Fransè yo, yo rele l an fransè, Saint Domingue 
(Sendomeng). Kolon fransè yo te mete sou pye yon ekonomi agrikòl sou baz plantasyon ki chita 
sou travay plis pase 800.000 Afriken yo te pran kaptif,10 yo te mennen yo sou zile a ant 1680 ak 
1776.11 Esklavaj nan Sendomeng an patikilye se youn nan esklavaj ki pi vyolan yo janm anrejistre. 
Anviwon mwatye Afriken ki te rive sou zile a mouri nan kèk lane.12 Nan epòk sa a, Saint Domingue 
se te koloni Fransè ki te bay plis rannman: nan fen lane 1700 yo, li te pwodui plis pase mwatye 
kafe monn nan konsome epi se te pi gwo pwodiktè sik monn nan.13 Sistèm kolonyal ki te la a te 
debouche sou debwazman ak lòt domaj ekolojik. Depi nan kòmansman diznevyèm syèk la, obsèvatè 
yo te eksprime enkyetid sou enpak agrikilti entansif nan plantasyon.14 Jounen jodi a, debwazman 
ak lòt fòm degradasyon nan anviwònman an rann enpak klimatik yo an Ayiti pi mal yon fason ki 
konsiderab, sitou empak siklòn ak inondasyon.

Palè SanSousi, Nò, Ayiti. Kredi foto:  YiannisMantas - stock.adobe.com

B. Esklizyon Rasyal ak Apovrisman 
Aprè Endepandans: 1804-1915
Ayiti te pwoklame endepandans li 1ye Janvye 1804, kote li vin sèl peyi nan monn nan ki te fonde 
apati revolisyon pèp ki te nan esklavaj15 epi premye Repiblik nwa monn nan.16

Pandan plis pase yon syèk aprè endepandans li, Lafrans, Etazini ak lòt peyi Nò yo te pini Ayiti 
diplomatikman ak ekonomikman paske yo te pè pou l pa t enspire pèp yo te mete nan esklavaj nan 
lòt peyi yo ta revòlte.17 Nan lane 1825, Ayiti te aksepte peye Lafrans yon “ranson endepandans” 
pou konpanse “pèt materyèl” Lafrans fè, ki gen ladan yo posesyon pèp yo te met nan esklavaj, pou 
yo ka ba li rekonesans diplomatik. Ranson sa a finalman te koute Ayiti omwen 21 milya, nan lajan 
dola jounen jodi a.18 Kèk ekonomis menm bay chif ki rive jiska $115 milya, si n ap konsidere enterè 
sou lajan prete pou finanse dèt la, revni ki pèdi ak pèt opòtinite pou kwasans ekonomik.19 Pou 
mete gwosè sòm sa a nan kontèks li, pwodui enteryè bri Ayiti an total nan lane 2022 se te $20.25 
milya.20 Ranson an, Ayiti te fin peye l nan lane 1947, te trangle kwasans ekonomik peyi a epi anpeche 
envestisman nan enfrastrikti ki esansyèl pou reziste ak empak klima a tankou tourego ak sistèm 
dlo.21 Pèman ranson an te kontribye tou nan debwazman, paske Ayiti te koupe epi ekspòte pou vann 
kèk nan pyebwa ki gen plis valè l yo, pami yo kajou.22

Ranson endepandans la te kontribye nan eksplwatasyon peyizan san kanpe, sa ranfòse divizyon 
ant oligak ak peyizan riral ki travay latè.23 Elit k ap dirije a te vle ogmante ekspòtasyon pou ka peye 
ranson. Yo eseye fè sa atravè yo re-envante divizyon epòk kolonyal la, ant mèt ak moun yo te mete 
nan esklavaj yo, yon divizyon aprè epòk kolonyal ant pwopriyetè ak “kiltivatè”, ki te peyizan yo te 
met nan esklavaj yo avann.24 Mepri sa a ki etabli lontan, ak eksplwatasyon klas peyizan an, se youn 
nan rezon ki fè dirijan Ayisyen yo pa envesti nan byennèt kominote riral yo, sa ki agrave vilnerabilite 
yo devan enpak klimatik yo.

http://stock.adobe.com

Inivèsitè yo te analize fason enterè elit oligachik la ansanm ak puisans etranje yo aliyen, kote yo di 
leta Ayisyen pa t jan m la pou sèvi majorite a.25 Popilasyon peyizan riral la ki se majorite moun ki 
Ayiti, yo pa t janm envite yo patisipe nan pwojè politik endepandans la; yo te vin moun andeyò. Kòd 
Riral la te egzije pou yo make paysannes (mo fransè pou “peyizan”) sou batistè sila yo ki fèt nan 
rejyon riral; peyizan an te dwe jwenn pèmisyon pou l vwayaje nan vil yo.26 Elit Ayisyen an te kreye 
yon eta predatè ki te kontribye nan rann mas yo vin pòv.27 Opresyon an te kontinye pandan plizyè 
syèk. Se jouk nan lane 1990 yo, gouvènman an te sispann mete paysannes nan batistè.28

Malgre defi materyèl ak politik popilasyon riral la t ap konfwonte, povrete oubyen esklizyon pa t 
defini lavi moun andeyò; men, moun andeyò te viv nan solidarite youn ak lòt, sa ki te kreye yon 
sosyete k ap fleri andeyò prezans leta a.29

Sitadel Laferyè a se yon fòtrès ki chita sou tèt monn nan Nò Ayiti. Kredi foto: Guy - stock.adobe.com64

Kolonyalite Dezòd Klimatik

Pwojè kolonizasyon Ewopeyen an te konsidere lanati kòm yon machandiz pou l 
eksplwate epi “sivilizasyon” kòm reprezantasyon kapasite sosyete a pou domine 
lanati.30 Kolonizasyon enplike pran yon pakèt tè, estraksyon resous ak eksplwatasyon 
mendèv. Li te rann Lwès Ewòp ak Etazini rich, sa ki te ouvè wout pou endistriyalizasyon, 
akimilasyon kapital, epi kòm konsekans dezòd klimatik atravè twòp gaz efèsè. Pwosesis 
kolonyal yo rann tèritwa yo kolonize yo pòv epi devaste anviwònman yo. Selon Walter 
Rodney, “objektif prensipal kolonizasyon se te pou rapatriye benefis yo ale jwenn 
swadizan peyi manman an;” devlòpman Ewòp fèt nesesèman sou do epi atravè sa li rele 
“soudevlòpman” ak apovrisman tèritwa yo kolonize yo.31 

Lojik ekstraksyon ak dominasyon kolonyal la te depann de separasyon rasyal: eta k ap 
kolonize yo te rann dosye dappiyanp sou tè ak esklavaj la lejitim, yo te fè sa atravè yo 
konsidere pèp ki pa Ewopeyen kòm pèp ki enferyè byolojikman. Separasyon rasyal sa 
yo rete jouk jounen jodi a, sa ki devlope yon separasyon nan aksè ak pouvwa ekonomik 
ak politik nan tout monn nan. Efè klima yo agrave inegalite sa a, paske ansyen peyi ki 
te konn kolonize yo kounye a “mwens vilnerab lontan fas ak chanjman klimatik la pase 
rejyon kote yo te kolonize yo.”32 

C. Okipasyon Etazini ak Diktati 
Duvalier: 1915-1986
Nan 20yèm syèk la, Ayiti te kontinye defini atravè devlopman ekstraktif ak dominasyon etranje. 
Etazini te rekonèt Ayiti fòmèlman kòm nasyon jouk lè esklavaj te fini sou tèritwa Etazini an, an 1862. 
Aprè sa, Ayiti te pase plis pase mwatye 20yèm syèk la anba okipasyon, diktati oubyen rejim eksteryè 
de facto, sa ki rann li pi pòv toujou, paske okipasyon an ak diktati Etazini te sipòte yo te bon pou 
ekonomi Etazini an sou do devlopman dirab Ayiti. Efè yo te ni politik, ni ekonomik: kontwòl etranje 
ki vini aprè enjerans etranje anpeche demokrasi.

Etazini te okipe Ayiti sòti 1915 rive 1934.33 Etazini 
te mete lapat sou byen bank nasyonal Ayiti, pran 
kontwòl finans peyi a, kote gwo benefis yo ale nan 
bank nan Etazini, epi re-ekri Konstitisyon Ayiti a pou 
pèmèt etranje posede tè.34 Okipasyon Etazini an ouvè 
ekonomi an plis ak envestiman etranje.35 Konpayi 
agwo-endistriyèl Etazini pwodui sik, ki rekonèt jounen 
jodi a kòm yon bagay ki gen gwo enpak negatif sou 
anviwònman an, menm jan ak fig epi kawoutchou.36 
Agrikilti ki te fèt sou baz plantasyon sa a, ki t ap 
fonksyone nan kòmansman lane 1900 yo jiska 1945, 
te detwi forè epi andomaje anviwònman Ayiti a plis.37 
Zòn lane 1945, yo te estime sèlman 21 pousan tèritwa 
peyi a gen forè ki kouvri l.38

Aktè etranje yo pwofite de enkapasite Ayiti pou peye dèt li yo.39 Akoz gwo ranson endepandans li 
a, gouvènman Ayiti a te vrèman razè. Ant 1825 ak 1957, “Dèt [e]ntènasyonal te souse an mwayèn 
19 pousan revni ànyèl peyi a, epi nan kèk lane te manje plis pase 40 pousan.”40 Nan kòmansman 
20yèm syèk la, plis pase 80 pousan revni Ayiti nan enpo sou kafe, pi gwo ekspòtasyon l, te sèvi 
pou peye dèt ranson endepandans la.41 Sa yo rele kounya Citigroup te pran kontwòl pifò pati dèt 
eksteryè Ayiti a.42 Pèman dèt la rann eta fransè, bank prive ak fanmi ki te ansyen pwopriyetè esklav 
rich.43 Kèk ekonomis estime si kapital sa a te rete Ayiti, peyi a t ap grandi ekonomikman ak yon vitès 
ki konparab ak peyi vwazen yo nan Amerik Latin nan.44 Si n ale pi lwen, apovrisman sistematik Ayiti 
a gen konsekans sou anviwònman an, paske l kontribye nan enkapasite gouvènman an pou redui 
enpak dezòd klimatik yo epi fason popilasyon an k ap lite pou adapte l kòmsadwa devan yon klima k 
ap chanje.45

Priyorite politik pandan okipasyon an te kontribye nan deklen riral ak degradasyon anviwònman 
an. Etazini ankouraje migrasyon travayè Ayisyen yo nan Repiblik Dominikèn, ki li menm tou te anba 
okipasyon ameriken sòti 1916 rive 1924, pandan y ap fè lwanj pou avantaj ekonomik “tè bon mache 
nan Sendomeng epi mendèv bon mache an Ayiti.”46 Travayè Ayisyen yo te travay nan kondisyon 
kote yo eksplwate yo nan plantasyon sik dominiken, sa gen ladann pou avantaj konpayi Etazini. 
Epitou, Etazini te redui tarif ladwàn epi ankouraje ibanizasyon, ki li menm te lakòz neglijans lavi riral 
epi yon deklen nan pwodiksyon manje.47

An rive ane 1945, yo te estime 
sèlman

21%
tèritwa peyi a gen forè ki 
kouvri li

Rasin Kolonyal Ekstraktivis48 

Ekstraktivis “enplike jeneralman retire matyè premyè nan tèritwa yo te kolonize avan 
yo, ansanm ak transfòmasyon, vant ak konsomasyon matyè sa yo nan yon ekonomi 
mondyal, kote nasyon, sosyete transnasyonal ak konsomatè peyi Nò yo oubyen swadizan 
mond devlope jwenn avantaj yon fason ki dispwopòsyone.”49 Ekstraktivis se te motè 
ekonomik kesyon kolonyal, kote eta ewopeyen yo te jwenn avantaj nan sa epi fè mal ak 
majorite Nwa, Endijèn ak popilasyon bren peyi Sid yo.50 Istwa kolonyal sa a toujou fòme 
jounen jodi a ekonomi ekstraktivis mondyal la.51 Eta ki pisan, sosyete transnasyonal ak 
aktè finansye tabli tèm ekonomi ekstraktif la.52

Ekonomi ekstratif la gen ladann endistri, aktè ak pwosesis ki enplike nan ekstraksyon 
mondyal resous natirèl, sa gen ladann ekstraksyon mineral, eksplwatasyon konbistib 
fosil, gwo pwodiksyon agrikilti, lapèch ak eksplwatasyon forè.53 Anpil mouvman sosyal 
an Ayiti mete endistri manifakti ki gen salè ki ba ak “zòn ekonomik espesyal” yo tou nan 
yon paradig ekstraktivis, akoz enpak yo sou anviwònman an ak kominote yo ak benefis ki 
ale nan peyi Nò yo. Nan ka endistri manifakti a, se mendèv moun ki se sous ekstraksyon 
oubyen eksplwatasyon, se pa resous yo. Kèk òganizasyon an Ayiti remake mank kapasite 
enstitisyon leta yo pou regile endistri sa yo kòmsadwa epi asire koleksyon enpo nan 
avantaj popilasyon an kontribye tou nan nati ekstraktivis yo a.54 Aktivite touris ki degrade 
anviwònman lokal la epi ki benefisye etranje ki gen otèl ak espas pou pase vakans, olye 
se moun lokal ki benefisye, pa egzanp, espas pou pase vakans yo te pwopoze nan Ile-a-
Vache,55 nou ka konsidere l tou kòm yon bagay ki fè pati ekonomi ekstraktif la.56

Pandan dezyèm mwatye 20yèm syèk la, Ayiti te twouve l anba yon diktati brital. Nan lane 1957, 
Doktè François Duvalier, yo konnen sou non “Papa Doc,” te vin prezidan. Li te kontwole Ayiti 
jiskaske l mouri an 1971, lè pitit li Jean-Claude Duvalier, yo rele “Baby Doc,” pran larelèv, lè l te gen 18 
lane. Baby Doc te dirije jiskaske yo te mete l atè epi egzile l nan lane 1986.57 Sitou akoz pozisyon anti-
kominis yo, Papa Doc ak Baby Doc te benefisye èd ak sipò ekonomik regilye nan men gouvènman 
Etazini an. Anpil moun te wè diktati Duvalier a kòm yon fòm dominasyon etranje k ap kontinye.58

Istoryen yo konsidere dominasyon Duvalier yo te fè 
sou Ayiti se te yon fyasko ekonomik, politik, sosyal 
ak moral.59 Yo te bay rejim nan etikèt kleptokrasi. 
Duvalier yo ak akolit yo te vin rich sou do mas yo,60 an 
pati yo te fè sa lè yo detounen lajan èd ki sòti Etazini 
ak Fon Monetè Entènasyonal (FMI).61 Antrepriz Etazini 
yo te enstale operasyon nan Pòtoprens pou pwofite 
mendèv bon mache.62 Endistri manifakti a te lakoz 
gen plis moun nan vil, epi popilasyon nan kapital la 
te vin plis pase twa fwa sa l te ye.63 Kwasans sa a te 
gen ladann konstriksyon ak ekspansyon rapid nan 
Site Solèy, jodi a se pi gwo katye popilè Ayiti. Avèk anpil moun ladann, ap viv touprè lanmè a nan 
Pòtoprens, epi avèk mank envestisman gouvènman an, sèvis sosyal ak enfrastrikti, Site Solèy bon 
jan vilnerab ak domaj klimatik yo.64

Diktati Duvalier papa-pitit la, Etazini ak lòt pisans te soutni a, te apovri peyi a pi plis epi te plis 
degrade anviwònman Ayiti a. Li pa t rive konstwi enfrastrikti ak enstitisyon piblik ki nesesè pou 
pwoteje pèp Ayisyen an ak anviwònman yo.

Jounen jodi a, se sèlman 
anviwon

30%
Ayiti ki gen pyebwa ki kouvri li

Destriksyon Forè Amezi Tan Ap Pase

Pyebwa ak forè enpòtan pou sante anviwònmantal ak rezistans klimatik. Debwazman 
plis agrave enpak fenomèn meteyowolojik ki grav anpil yo, paske pyebwa yo ede 
diminye domaj inondasyon, deboulonnay tè ak labou k ap koule lakoz. Debwazman lakoz 
ewozyon ak degradasyon tè tou, sa ki rann li pi difisil pou kiltive.65

Aktè etranje yo te jwe yon wòl nan akselere debwazman an Ayiti. Zafè koupe pyebwa 
nan tout peyi Dayiti te kòmanse sou kolonizasyon Lafrans la. Pou kreye plantasyon, 
kolon yo te koupe pyebwa nan forè Ayiti yo epi netwaye tè a pou kapab kiltive latè pi 
byen. Sa te kontinye aprè endepandans lan, paske Ayiti te koupe epi ekspòte kèk nan 
pyebwa ki te gen plis valè ekonomik li yo pou peye “ranson endepandans” li a,66 epi 
pou jere plantasyon elit yo t ap dirije a.67 Anba okipasyon Etazini an, nan kòmansman 
20yèm syèk la, ekonomi Ayiti a te ouvè pou envestisman etranje.68 Gwo kilti sik an Ayiti, 
prensipalman pwodiksyon konpayi Etazini, lakoz plis debwazman.69 Pita nan 20yèm syèk 
la, lè Ayiti te tonbe anba 4 dizèn lane diktati Etazini t ap sipòte a, Duvalier yo te kontinye 
koupe pyebwa Ayiti yo, yo te pè pou “zòn ki gen bwa yo pa abrite rebèl” epi te pèmèt 
alye politik yo koupe yo.70 Jounen jodi a, se anviwon 30 pousan sèlman Ayiti ki gen pyebwa 
ki kouvri l.71 Ayiti kontinye ap pèdi pyebwa akoz fenomèn klimatik ki grav, agrikilti ak 
pwodiksyon chabon.72 Forè mangwòv, ki li menm febli fòs tanpèt, yo degrade yo anpil tou 
an Ayiti, menmsi efò konsèvasyon yo ta ka debouche sou rekiperasyon ekosistèm nan.73 



Gade chimen Twa Rivyè, Nòdwès, Ayiti. Kredi foto: Ellie Happel 69

D. Newokolonyalis 20yèm Syèk La:  
1986-2000
Se neglijans zòn riral ak kwasans vil ki pa planifye ki te karakterize Ayiti nan fen 20yèm syèk la. 
Malgre Ayisyen nan zòn riral yo pa t resevwa sipò gouvènman an, pwodiksyon agrikòl nan mwatye 
20yèm syèk la te solid. Nan lane 1970 yo, Ayiti te bon jan ap pran swen tèt li nan sa ki gen pou 
wè ak pwodui alimantè debaz, sa gen ladann volay ak diri, epi fè lajan nan ekspòtasyon pwodui 
agrikòl.74 Apati kòmansman lane 1980 yo, entèvansyon ekonomik newoliberal te gen konsekans 
grav sou pwodiksyon manje. FMI, sa yo te tabli aprè 2zyèm gè mondyal la pou rekonstwi sistèm 
monetè entènasyonal la, te kòmanse enpoze “pwogram ajisteman estriktirèl” nan peyi ki mwens 
devlope yo: yo te mete kondisyon, pou bay prè ki gen enterè redui sou kondisyon gouvènman an 
ap angaje l pou l redui depans piblik epi ouvè ekonomi yo pou komès entènasyonal ak envestisman 
etranje.75 Anplis de kondisyon yo te enpoze ki te kontribye nan inegalite, pwogram sa yo te egzije 
mezi privatizasyon ak rediksyon bidjè gouvènman an, sa ki te lakòz soufrans ki pa jistifye lakay pèp 
Ayisyen an.76 

An menm tan, politik Etazini pa rapò ak Ayiti te vrèman dekouraje envestisman nan agrikilti, epi 
Etazini te kòmanse ogmante ekspedisyon pwodui agrikòl bay Ayiti.77 Politik etranje Etazini ansanm 
ak pwogram ajisteman estriktirèl FMI te fè gouvènman Ayiti a redui tarif ladwann sou diri ak lòt 
pwodui debaz.78 Piske tarif ladwann plonje de 50 pousan jiska 3 pousan, diri Etazini ki bon mache 
te kòmanse inonde Ayiti, sa ki devaste sektè diri lokal la. Nan yon eskiz nan lane 2010 ki vin popilè 
kounye a, ansyen prezidan Etazini Bill Clinton te deklare presyon sou Ayiti pou bese tarif ladwann 
li yo “se te yon erè …. m ap viv chak jou ak konsekans yo kote Ayiti pèdi kapasite l pou pwodui diri 
pou bay popilasyon an manje, akoz sa m te fè a.”79 Rediksyon tarif ladwann ak lòt politik komèsyal 
ak finans newoliberal fini ak souverènte alimantè a, sa ki rann Ayiti depann de jan mache alimantè 
mondyal la ap varye.80 Jounen jodi a, Ayiti se twazyèm pi gran mache kote Etazini ekspòte diri.81 Peyi 
a enpòte plis pase 50 pousan pwodui de baz alimantè,82 epi Ayiti se youn nan peyi nan mond lan ki 
gen plis ensekirite alimantè.83

Bès nan pwodiksyon agrikòl la ogmante plis migrasyon sòti nan zòn riral pou ale nan katye nan 
vil ki pòv yo. Popilasyon Pòtoprens la ogmante sòti 
500,000 nan kòmansman ane 1970 yo pou rive prèske 
twa milyon an 2022.84 Anpil abitan ap viv nan kay ki 
mal fèt, san pa gen okenn jesyon dechè oubyen gen 
yon jesyon dechè men li pa anfòm, nan zòn ki ka 
inonde, sa ki ogmante vilnerabilite yo devan domaj 
klimatik.85 

Peyi a enpòte plis pase

50%
pwodui de baz alimantè, epi 
Ayiti se youn nan peyi nan 
mond lan ki gen plis ensekirite 
alimantè

E. Kòmansman 21yèm Syèk la Ak 
Jounen Jodi A: Kriz ak Entèvansyon 
Etranje
Kriz ak entèvansyon k ap fè ale tounen te vin plis anpeche kwasans ekonomik Ayiti a epi te 
entèwonp tantativ pou l te gen souverènte politik li sòti nan fen 20yèm syèk la jouk jounen jodi 
a. Kondisyon enjerans politik newokolonyal la ansanm ak enstabilite a rann kapasite gouvènman 
Ayisyen an fèb pou bese enpak yo epi pou adapte ak dezòd klimatik la epi l minen responsabilite l 
devan pèp Ayisyen an.86

Nan kat ane ki vini aprè Baby Doc ale, twa (3) prezidan te gouvène Ayiti, youn nan yo, Henri 
Namphy, te pran epi pèdi pouvwa a de (2) fwa.87 Nan lane 1990, Jean-Bertrand Aristide te vin 
premye prezidan Ayiti te eli anba demokrasi. Yo te kouri dèyè l ak yon koudeta sèt mwa aprè.88 
Prezidan Aristide te retounen sòti an egzil nan lane 1994 epi te sèvi kòm prezidan jiska lane 1996.89 
Men, kondisyon pou l te retounen se te aksepte politik ajisteman estriktirèl Bank Mondyal ak FMI ki 
te kontribye pou fè Ayiti toujou depann de èd etranje epi anpeche devlòpman sosyal ak ekonomik.90 
Yo te eli Aristid ankò nan lane 2000 men yo te ranvèse l nan yon dezyèm koudeta kat lane aprè, 
kote te gen prèv fyab ki montre CIA te enplike.91 

Youn nan pi gwo katastwòf natirèl mondyal la te pote konsekans anòmal ki grav an Ayiti.92 Nan 
jou ki te 12 janvye 2010, yon tranblemanntè te frape peyi a epi touye plizyè santèn milye Ayisyen 
epi ravaje ensfrastrikti gouvènman an ki te deja limite .93 Pil èd etranje aprè tranbleman tè a pa t 
pase atravè gouvènman Ayisyen an ni òganizasyon sosyete sivil Ayisyen.94 Nan plis pase $1,5 milya 
Ajans Ameriken pou Devlòpman Entènasyonal te depanse Ayiti pandan senk premye ane aprè 

tranblemanntè a, pa egzanp, mwens pase yon penich sou chak dola te ale dirèkteman nan men yon 
òganizasyon Ayisyen.95 Èd ak envestisman etranje konsantre yo tou sou devlòpman ekstraktivis ki 
menase gaypen yo nan zòn riral yo ansanm ak anviwònman an, sa gen ladann devlòpman endistri 
min lò ak zòn ekonomik espesyal, tankou Pak endistriyèl Karakòl, ki te deplase plizyè santèn peyizan 
pou pati kite tè yo, epi polye anviwònman ki antoure yo.96 An gwo, mozayik pwojè yo jere nan 
entènasyonal la aprè tranblemanntè a pa t rive reponn ak bezwen sosyal popilasyon Ayisyen an epi 
kraze kapasite gouvènman Ayisyen an pou fè sa.97

Avèk yon ti rekil, sekans evènman ki vini aprè tranblemanntè a te make yon vire negatif nan 
trajektwa ki te deja enstab Ayiti a. Aprè tranblemanntè a, aktè etranje yo te ankouraje eleksyon, yon 
eleksyon anpil Ayisyen te di ki pa t apwopriye epi se prese yo t ap prese fè l.98 Si w pran yon rekil, 
eleksyon yo te avanse nan yon moman ki te desizif. Li gen mak yon eleksyon ki gen fwod, pa gen 
anpil moun ki al vote, ajoute prèv fyab ki montre enjerans Òganizayon eta ameriken ak Depatman 
eta ameriken.99 Eleksyon yo te kale Parti Haïtien Tèt Kale (PHTK), ki li menm kontinye ap kontwole 
gouvènman Ayisyen an jounen jodi a.100

Administrasyon PHTK ki vini youn aprè lòt yo te trennen yon deklen ekonomik ki grav, destriksyon 
enstitisyon politik yo ansanm ak yon ogmantasyon nan vyolans ki anpeche popilasyon Ayisyen 
an ale fè aktivite kotidyen yo. Depi tranblemanntè a, lidèchip politik la gen akizasyon fwod ak 
koripsyon sou do l, sa gen ladann detounman ak vòl plis pase $2 milya nan PetroCaribe, pwogram 
sibvansyon petwòl Venezyela soutni an.101 Finansman sa, ki te bay Ayiti petwòl ak yon to enterè 
ki ba anpil la, objektif li se te pou sipòte pwogram sosyal ak pwojè devlòpman ki ta ka ede nan 
rezistans klimatik.102 Prezidan PHTK yo, Michel Martelly ak Jovenel Moïse, te tonbe nan koripsyon 
ak otoritaris, sa ki kraze enstitisyon demokratik yo epi santralize pouvwa a nan men egzekitif la. 
Administrasyon prezidan Moïse la te fini britsoukou nan dat 7 jiyè 2021, lè yo te asasinen l nan 
chanm li.103 

Nan lane 2022 ak 2023, PHTK te kontinye gouvène kòm otorite defakto, malgre l pa t gen lejitimite 
popilè,104 epi vyolans te ogmante anpil. Nan lane 2023, yo te touye plis moun an Ayiti pase an Ikrèn.105

Nan moman mwa dawout 2024, pa t gen otorite eli nan peyi a, epi pou kounye a, Ayiti nan yon eta 
kriz. Gouvènman an prèske pa fonksyonèl, pandan vyolans gang, kidnapin ak ensekirite jeneral rann 
li vrèman difisil pou popilasyon Ayisyen an ale nan aktivite kotidyen yo, san pale de preparasyon ak 
repons devan yon reyalite kote klima a ap chanje.106

F. Konklizyon
Istwa Ayiti nan kesyon eksplwatasyon kolonyal, ranson endepandans la, okipasyon, diktati ak 
entèvansyon newokolonyal etranje te rann popilasyon l lan vin pòv, degrade anviwònman l lan, 
epi anpeche konstriksyon enfrastrikti bazik. Gwo povrete Ayiti a, degradasyon anviwònman an, 
gouvènman an ki p ap fonksyone, melanje ak sèvis debaz ki pa genyen tankou dlo, asenisman ak 
sante, fè Ayiti youn nan peyi ki pi vilnerab nan kesyon klimatik nan monn nan. Chapit ki vini aprè 
a fè yon kout je sou kijan pèp Ayisyen an ap degaje l epi lite pou reponn ak dezòd klimatik nan 
lavi kotidyen yo. Li prezante efò adaptasyon ak rezistans debaz yo epi demann pledwaye ki vize fè 
enpak klimatik yo fè mwens mal. Chapit IV la fè konnen tout pèspektiv jistis nan kesyon klimatik 
mande pou efò sa yo vini ansanm ak yon gwo redistribisyon resous bay Ayiti. Epitou, li fè konnen 
konstriksyon istorik ki enjis vilnerabilite klimatik an Ayiti a fè peyi a se yon ka egzanplè  
pou reparasyon.

Jan de (2) chapit avan yo te montre sa, malgre Ayiti kontribye nan dezòd klimatik nan yon nivo ki 
minim, li sibi gwo domaj klimatik, domaj sa yo se istwa peyi a nan kesyon eksplwatasyon peyi etranje 
fè ki fasone yo. Nan rekonèt gwosè defi a, Chapit III a prezante yon apèsi sou kijan kominote Ayisyen 
yo jere sa ak kijan yo lite kont dezòd klimatik. Aprè yon apèsi sou (in)aksyon gouvènman an, chapit 
sa a prezante diferan efò adaptasyon ak rezistans ògànizasyon kominotè yo mete nan nivo lokal. 
Sa yo gen ladan yo agwoekoloji peyizan, ekonomi solidè, ak pwoteksyon ekosistèm nan. Aprè sa, 
li souliyen revandikasyon nan kesyon jistis anviwònmantal, an patikilye asire dwa pou peyizan gen 
tè, kanpe kont eksplwatasyon endistriyèl min lò epi egzije yon pi gwo chanjman politik ekonomik. 
Satisfè egzijans sa yo t ap diminye domaj dezòd klimatik lakòz epi amelyore kapasite kominote yo 
pou viv ak yon klima k ap chanje. Finalman, chapit sa a abòde enpòtans edikasyon popilè mouvman 
sosyal Ayisyen yo fè, pou asire pwogrè yo enkli tout moun.

Adaptasyon Klimatik ak Rezistans Klimatik

Adaptasyon klimatik ak rezistans klimatik se de (2) tèm ki diferan men ki konekte. Nan 
elaborasyon politik klimatik mondyal, yo defini rezistans klimatik kòm “kapasite pou 
prepare, reponn epi rekanpe aprè” domaj evènman klimatik lakòz, “kote kapasite sa a 
lakoz yon minimòm domaj sou byennèt sosyete a, ekonomi an ak anviwònman an.”1 Yo 
defini adaptasyon klimatik kòm “ajisteman nan sistèm ekolojik, sosyal oubyen ekonomik 
kòm repons ak efè … klimatik ki genyen kounye a yo ak sa yo prevwa ki ka rive yo.”2 
Adaptasyon ka gen ladann tout bagay, sòti nan kreye nouvo sistèm bay avètisman bonè 
rive nan plante bagay ki pi rezistan devan sechrès. Efò adaptasyon klimatik dwe ede 
konstwi rezistans klimatik. Rezistans klimatik ka gen ladann tou estrateji ki ale pi lwen 
pase adaptasyon, sa gen ladann estrateji pou fè fas ak transfòmasyon sosyal.3

A. Aksyon Gouvènman Ayisyen an ak 
Dezòd Klimatik
Jan chapit II a tabli sa, eritaj kolonyalis ak enperyalis ansanm ak rasis ki toujou la febli kapasite 
Ayiti pou adapte ak dezòd klimatik oubyen diminye enpak li yo. Mank resous, kowòdinasyon ki pa 
efikas epi absans volonte politik pou priyorize enterè majorite sila mete sou kote yo frennen efò 
gouvènman an pou konstwi yon estrikti enstitisyonèl pou abòde dezòd klimatik. Nan dènye ane yo, 
kriz politik, ekonomik ak sosyal Ayiti yo te sèlman rann sitiyasyon an pi grav.4

Malgre dezòd klimatik pa sanble se priyorite gouvènman Ayisyen an, plizyè ministè abòde 
domaj klimatik yo nan pawòl sèlman, souvan lè yo mande yo sa oubyen lè sa gen pou wè ak 
fon pou enprevi finansman etranje. Direksyon chanjman klimatik gouvènman an fè pati Ministè 
anviwònman.5 Anplis de Ministè anviwònman, yon kantite ministè ak ajans nan gouvènman an 
fòme yon gwoup travay yo rele Komite nasyonal sou Chanjman klimatik (National Committee on 
Climate Change, NCC, nan lang anglè).6 Ayiti te devlope de (2) plan kontribisyon detèmine nan 
nivo nasyonal, jan konvansyon kad Nasyonzini sou chanjman klimatik (UN Framework Convention 
on Climate Change-UNFCCC, an Anglè) mande l pou fè sa kòm manm.7 Epitou, an desanm 2022, 
gouvènman Ayisyen an te lanse Plan nasyonal adaptasyon (National Adaptation Plan-NAP, an Anglè) 
li8 epi pibliye yon nòt sou wòl pati sa konsène yo nan sipòte peyi a pou adapte ak domaj klimatik yo 
jiska lane 2030. Yo bay NCC misyon pou l mete NAP kanpe. 



UNFCCC ak Pilye Politik Klimatik Mondyal yo
Konvansyon kad Nasyonzini an sou chanjman klimatik (The United Nations Framework 
Convention on Climate Change, UNFCCC) se yon trete sou anviwònman an. Li se prensipal 
trete entènasyonal eta manm Nasyonzini yo elabore pou reponn ak dezòd klimatik. Yo rele 
peyi ki ratifye l yo pati nan konvansyon an epi COP anyèl yo fè referans ak konferans pati 
yo, reyinyon chak ane kote nan reyinyon sa yo, peyi yo mennen negosyasyon. UNFCCC vize 
redui emisyon gaz efèsè yon fason pou kenbe konsantrasyon atmosferik yo “yon nivo ki ka 
anpeche entèferans danjere antwopik [oubyen lèzòm lakèz] ak sistèm klimatik la.”9 

Akò Pari a te sòti nan COP 2015 lan.10 Se yon trete entènasyonal ki gen kontrent jiridik ki gen 
pou objektif prensipal kenbe rechofman “pi ba de degre Celsius pi wo nivo pre-endistriyèl 
yo.”11 Menmsi Akò Pari a manke sou mekànis pou fè aplike sa ki di yo, sa lakoz pa gen 
konsekans si yon peyi pa respekte akò a, peyi ki siyen l yo rankontre regilyèman epi voye rapò 
plan yo pou redui emisyon gaz efèsè epi adapte ak enpak dezòd klimatik yo.12 Yo rele rapò 
sou pwogrè sa yo kontribisyon detèmine nan nivo nasyonal oubyen NDC.13

Efò ki la pou abòde dezòd klimatik yo atravè UNFCCC ak pwosesis negosyasyon COP tonbe 
nan twa kategori: mitigasyon, adaptasyon ak pèt ak domaj.

Vil Okap apre gwo lapli. Kredi foto: Sasha Kramer 83

Mitigasyon

Mitigasyon fè referans ak efò pou limite ogmantasyon 
nan tanperati mondyal yo, yo fè sa prensipalman lè 
yo redui kantite emisyon gaz efèsè, kote pifò nan yo 
sòti nan konbistib fosil. Ogmantasyon “pi kabòn” ki 
ka retire gaz efèsè nan atmosfè a (yo fè sa nan plante 
plis forè, pa egzanp) ka ede aleje dezòd klimatik tou.14 
Jan yo detèmine sa nan Akò Pari a, efò sou mitigasyon yo vize kenbe ogmantasyon tanperati 
mondyal yo “pi ba” 2 degre Celsius pi wo nivo pre-endistriyèl yo, pandan “y ap fè efò” pou limite 
ogmantasyon tanperati yo jiska 1,5 degre Celsius.15 Ti Eta ki se Zile an Devlòpman yo (Small 
Island Developing States, SIDS, nan lang anglè) te avèti sa fè lontan, yon rechofman pi wo pase 
1,5 degre Celsius se yon kondanasyon amò.

Adaptasyon

Adaptasyon rekonèt kominote nan tout monn 
nan ap fè fas, epi pral kontinye fè fas ak enpak 
dezòd klimatik yo. Adaptasyon fè referans ak 
efò pou fè chanjman nan sistèm anviwònman, 
sosyal ak ekonomik peyi yo pou antisipe epi 
reponn pi byen ak enpak klimatik yo.16 Nan kad 
UNFCCC, yo mande peyi devlope yo pou bay resous finansye ak peyi ki an devlòpman yo 
pou soutni ni mitigasyon ni adaptasyon.17

Pèt ak Domaj

Pèt ak domaj fè referans ak konsekans negatif 
dezòd klimatik ki rive malgre efò pou adapte ak 
reyalite k ap chanje a. Li anglobe domaj ekonomik 
ak domaj ki pa ekonomik, pa egzanp, pèt rekòt 
ak pèt patrimwàn kiltirèl.18 “Akò Pari a rekonèt 
nesesite pou “evite, minimize epi abòde pèt ak domaj.”19 An novanm 2022, peyi yo te dakò 
etabli yon “Mekànis Finansman Pèt ak Domaj” nan kad UNFCCC, aprè plizyè deseni efò 
SIDS ak defansè klimatik yo mennen.20 

Jan nou pral diskite sa nan Chapit IV la, efò sou 
mitigasyon, adaptasyon ak pèt epi domaj yo adopte 
nan kad UNFCCC lwen pou yo asire jistis klimatik. 

Antite gouvènman Ayisyen an resevwa fon ak sipò 
nan men aktè etranje. Pwojè resan yo gen ladan yo 
entegrasyon preyokipasyon sou dezòd klimatik nan 
plànifikasyon devlopman nasyonal, Fon pou klima 
vèt (Green Climate Fund, nan lang anglè) finanse epi 
Pwogram Nasyonzini pou devlopman (United Nations 
Devlopment Programme, UNDP, nan lang anglè) mete 
sou pye.21 Pwogram Nasyonzini pou anviwònman 
(United Nations Environment Programme, UNEP, nan lang anglè) sipòte Ministè anviwònman 
pou gen aksè ak finansman klimatik.22 Bank Mondyal sipòte kreyasyon yon sistèm alèt bonè pou 
avèti popilasyon an sou domaj siklòn, inondasyon, ak sounami.23 Kidonk, gen efò yo deplwaye pou 
adapte pi byen ak dezòd klimatik yo epi redui enpak yo, sitou atravè preparasyon gouvènman an. 
Sepandan, efò ki la deja yo pa sifi, yo manke kowòdinasyon ki efikas, epi souvan yo twò santralize 
nan Pòtoprens.

Anplis, kriz politik, ekonomik ak sosyal moman an ak ensekirite ki tout kote a bon jan frennen 
kapasite ajans gouvènman an pou abòde dezòd klimatik yo. Sitiyasyon imanitè a an Ayiti 
katastwofik.24 Kriz alimantè a fè pati ijans ki pi grav nan monn nan, avèk plis pase 50 pou san 
popilasyon an ki bezwen asistans alimantè, epi aksè ak swen sante epi edikasyon limite epi ap bese. 
Abòde dezòd klimatik oubyen prepare pou konsekans ki pi grav li yo se pa yon priyorite gouvènman 
an oubyen donatè yo.

An me 2023, pànye manje 
bazik la koute

74%
plis pase jan l te ye an  
avril 2022

Grangou an Ayiti

Grangou ak enkapasite pou pwodui manje pou reponn ak bezwen popilasyon an se 
gwo pwoblèm an Ayiti. Yo enpòte plis pase mwatye tout manje yo,25 malgre 28,6 pou 
san tout Ayisyen depann de sektè agrikòl la pou sibzistans agrikòl ak agrikilti,26 sa ki 
reprezante anviwon 18 pou san PIB a.27 Dezòd klimatik gen tout chans pou ogmante pi 
plis depandans nan manje enpòte yo.28 An 2020, Ayisyen depanse an mwayèn plis pase 
yon tyè sa yo antre pa jou nan yon plat manje; depi lè sa, enflasyon ak pri pwodui bazik 
yo monte depase.29 An me 2023, pànye manje bazik la koute 74 pousan plis pase jan l te 
ye an avril 2022.30 

Vyolans ki toupatou a kreye obstak anplis nan kesyon adaptasyon ak abòde domaj klimatik yo. 
Anplis de kreye yon klima laperèz, gang yo kontwole rejyon ki gen enpòtans anviwònmantal ak 
estratejik, sa gen ladann wout ak pò, basen vèsan ak rezèvwa, ki bloke aktivite gouvènman an, ONG 
ak kominote yo.31 Pwogram alimantè mondyal (World Food Programme, nan lang anglè) etabli yon 
lyen ant prezans gang ak zam epi tè agrikòl moun abondone.32 Yo site vyolans gang kòm youn nan 
faktè ki kontribye nan kolera ki re-parèt nan peyi a.33

Ensekirite toupatou ak menas reyèl vyolans anpeche popilasyon an reyini epi pou pwogram 
fonksyone epi pou popilasyon an jwi lavi l chak jou. Epitou, ensekirite ak vyolans redui kantite manm 
pèsonèl ONU, ONG entènasyonal ak lòt aktè etranje an Ayiti.34 Malgre Ayisyen ak obsèvatè yo kritike 
ak rezon aktè etranje yo pou wòl yo jwe nan rann enstitisyon Ayisyen yo fèb epi paske yo pa rive bay 
èd ak sipò gouvènman an yon fason ki otonòm epi ki responsab, aktè etranje yo jwe yon wòl lontan 
sa nan reponn ak bezwen bazik majorite popilasyon ayiti a.

Epitou, dezòd klimatik la alimante epi rann ensekirite a pi grav. Jan nou te diskite sa nan chapit 
avan yo, defi peyizan yo ap fè fas nan kominote riral ki sibi domaj akoz chanjman sezon yo, sechrès 
ak inondasyon pouse yo migre ale nan katye popilè, kominote iben ki pòv epi yo mete sou kote, 
kominote kote mank opòtinite travay rann yo vilnerab pou yo rekrite yo nan gwoup ame.

Nan kontèks ki konplike epi ki pa jis sa a, premye moun ki reyaji ak dezòd klimatik yo epi enpak li yo 
se souvan Ayisyen yo ankò.

Kanal Irigasyon, Nò Ayiti. Kredi foto: Ellie Happel86

B. Kominote Ayisyen yo nan Premye Liy

An Ayiti, chanjman klimatik se yon konsèp ki relativman nouvo, plizyè 
ògànizasyon sosyete sivil la kòmanse itilize l pa lontan sa pou sansibilize, 
enfòme epi fòme kominote yo. Sepandan, travay sa a mande anpil tan, enèji, 
volonte ak detèminasyon. Sa vin fè, pa gen anpil moun ki konprann oubyen 
konsyan de chanjman klimatik ak konsekans katastwofik li yo. Men tout 
popilasyon Ayisyen an, tout sosyete a, chak moun, deja viktim fenomèn sa 
a epi ap kontinye viktim yon fason oubyen yon lòt. Men gen espwa toujou 
paske atravè peyi a, yo vin kreye plis ògànizasyon sosyete sivil pou sansibilize 
plis moun sou pwoblèm sa a.”

Commission Épiscopale Nationale Justice et Paix (Komisyon Episkopal Nasyonal, Jistis ak 
Lapè, CE-JILAP)35

Menmsi kominote Ayisyen yo konsyan anviwònman ki antoure yo a ap chanje, majorite pèp Ayisyen 
pa gen enfòmasyon nesesè pou idantifye dezòd klimatik kòm koz la. Poutan, kòm kominote yo 
nan premye liy enpak klimatik yo, yo eksperimante ak mwayen pou yo reyaji, pou amelyore lavi yo 
ak gaypen yo. Pandan migrasyon pou kite Ayiti se yon repons, pifò moun rete. Gwoup peyizan yo, 
asosyasyon katye, ògànizasyon kominotè ak alye yo ki nan echèl ki pi ba a, jwenn fason pou fè fas 
epi adapte ak dezòd klimatik. Yo fè pledwaye tou pou chanjman sistèm kòm yon bagay yo wè ki 
nesesè pou pwoteje anviwònman an epi amelyore chans pou siviv epi pwospere nan yon reyalite 
kote klima a ap chanje.

Seksyon ki vini annaprè yo prezante kèk egzanp itil nan kominote Ayisyen yo. Efò yo deplwaye pou 
lite kont dezòd klimatik nou prezante pi ba yo demontre enjennyozite, angajman ak posibilite. Yon 
defi pwodiktif pou sila yo k ap chèche travay nan solidarite ak moun sa plis afekte an Ayiti yo se 
konnen kijan pou sipòte, anplifye epi bay resous (nan kesyon finans epi atravè rechèch ak lòt sipò 
teknik) ak efò yo.

1. Repons Kominotè ak Dezòd Klimatik
Agwoekoloji

Agwoekoloji se yon apwòch altènatif nan kesyon pwodiksyon manje ki ankouraje relasyon ki an 
amoni ak latè atravè agrikilti epi mete aksan sou gaypen pou ti agrikiltè viv. Yo defini l pafwa kòm 
aplikasyon syans ekoloji ak agrikilti.36 Agwoekoloji se an menm tan yon pratik ak yon vizyon politik, 
ki konsantre l sou pwodiksyon, distribisyon ak konsomasyon lokal ki mete aksan sou dwa kominote 
peyizan yo.37 Agwoekoloji se yon prensip kle La Vía Campesina, mouvman peyizan mondyal la ki gen 
manm nan plis pase 80 peyi. Manm La vía Campesina yo, pami yo Ayiti, denonse politik enstitisyon 
finansye entènasyonal yo tankou Fon monetè entènasyonal oubyen Bank mondyal ki ka kraze 
pwodiksyon lokal epi ranfòse depandans nan manje peyi yo enpòte.38

Pandan li vin plis enposib pou inyore enpak agrikilti endistriyèl sou klima a ak anviwònman an, epi 
pandan dezòd klimatik, melanje ak lòt faktè vin rann ensekirite alimantè mondyal pi mal, yo vin 
konsidere chak fwa pi plis ti agrikilti ak agwoekoloji an patikilye kòm yon solisyon pou pwoblèm 
klima a.39 

Pandan anpil tan, agrikilti sou ti echèl, se te yon eleman santral nan sosyete Ayisyen an: aprè 
revolisyon Ayisyen an, Ayisyen ki te vin lib te vle posede yon ti moso tè, nenpòt jan l ta piti a, epi 
pou konsome manje yo pwodui. Nan ven dènye ane yo, ògànizasyon Ayisyen yo ak gwoup peyizan 
yo, pami yo anpil ki fè pati La Vía Campesina, vin mete pratik agwoekoloji plis nan agrikilti yo. 
Agwoekoloji souvan gen ladann kilti entèkalè, oubyen plante plizyè bagay varye pou jere fètilite tè 
a pandan sezon kwasans la, sa ki li menm kontribye nan biyodivèsite. Patenarya devlopman lokal 
(Partenariat du Développement Local, PDL, nan lang fransè), yon ONG ki travay nan nò Ayiti, itilize 
agwoekoloji pou ogmante pwodiksyon agrikiltè yo epi redui ensekirite alimantè.40 Mouvman Peyizan 
Papay (MPP) ak Tèt Kole Ti Peyizan Ayisyen (TK) fòme peyizan nan metòd agwoekoloji.41 MPP ak 
Solidarite Fanm Ayisyèn (SOFA),42 jere pwogram fòmasyon ak lekòl pou sipòte fanm peyizan pou 
jenere revni epi kreye mwayen pou viv yon fason ki dirab. Pwogram yo gen ladan yo plante bagay ki 
ka reziste devann klima a, konpòs, itilize pestisid ki natirèl epi anplwaye teknik agrikòl altènatif.43

Se vre peyi a debwaze. Se vre gen mwens lapli chak ane. Men pou agrikiltè sa yo 
ki adopte kèk prensip agwoagrikòl kle, yo pi byen sòti pase rès popilasyon an.”

Cantave Jean Baptiste, Direktè, Partenariat du Développement Local (PDL)44



89Bay Kou Bliye, Pote Mak Sonje: Enjistis Klimatik an Ayiti ak Demann pou Reparasyon

Ògànizasyon Ayisyen yo souvan souliyen bezwen pou plis fòmasyon pou pèmèt agrikiltè yo adapte 
epi konstwi bon jan rezistans fas ak dezòd klimatik.45 Etid yo montre agrikilti agwoekoloji an Ayiti 
debouche sou yon ogmantasyon nan pwodiktivite epi sa lakoz pwofi.46 Anplis, pratik agwoekoloji yo 
ede konbat dezòd klimatik: yo ogmante kenbe dlo epi sekestrasyon kabòn nan tè a epi diminye ris 
pou deboulonnay tè.47 Nan fason La Vía Campesina te kapab di l, agwoekoloji “refwadi tè a.”48 

Nan mwa dawou 2023, plis pase 1.000 agrikiltè Ayisyen ak alye nan sèt (7) peyi etranje te rasanble 
nan sant agrikòl MPP a pou 50yèm kongrè anyèl li. MPP te lanse de (2) pwojè: youn pou plante 50 
milyon pyebwa fwitye ak pyebwa forè “nan kad yon sistèm agwoekoloji peyizan ak agwoforestye;” 
lòt la pou etabli yon inivèsite peyizan ak yon fakilte agwoekoloji “k ap garanti souverènte alimantè 
pou Ayiti ka regen kontwòl sekirite alimantè l.”49 Nan Deklarasyon Final li nan konklizyon Kongrè a, 
MMP te mande pou yon “Ayiti ki baze sou Sivilizasyon Peyizan:” 

Wi ak agwoekoloji peyizan, souverènte alimantè ak rebwazman peyi a. Wi 
ak lit kont antrepriz miltinasyonal yo k ap detwi anviwònman an, ki lakoz 
destriksyon plànèt la ak chanjman klimatik. Wi ak semans pou peyizan, angrè 
natirèl ak pestisid natirèl. Wi ak ògànizasyon epi fòmasyon pou jèn, fanm ak 
popilasyon peyizan an. Wi ak entènasyonalism ak solidarite ant pèp yo.”50

MPP, TK, PDL, SOFA ak lòt ògànizasyon ankouraje devlopman ki pwoteje agrikiltè ki fè agrikilti sou 
ti echèl, a la Ayisyen. Yo pratike agrikilti, edike epi fè pledwaye yon fason ki mete aksan sou peyizan 
epi ki an amoni ak anviwònman an. Efò sa yo souvan ralanti akoz mank aksè ak prè oubyen lòt fòm 
kapital. Peyizan Ayisyen ak lòt yo reponn ak reyalite sa a, yo fè sa lè yo konstwi sa yo rele ekonomi 
solidè, pwòp solidarite ekonomi yo.

Ekonomi Solidè

“Ekonomi solidè,” ki gen yon istwa long an Ayiti, fè referans ak aktivite ki priyorize byennèt sosyal ak 
anviwònmantal anplis de pwofi finansye. Se yon fòm rezistans kont sistèm ekstraktivis ak kapitalis51 
epi yo souvan mansyone l jounen jodi a kòm yon fòm repons kont dezas, sa gen ladann dezas 
klima a kreye.52 Malgre pifò sila yo ki patisipe nan aktivite ekonomi solidè an Ayiti pa t ap itilize tèm 
sa yo, ekonomi solidè se efektivman yon estrateji pou rezistans klimatik oubyen yon estrateji pou 
adaptasyon.

Aktivite ekonomi solidè yo pran anpil fòm, pami yo travay konbit ak lakou.53 Prèske tout kay nan zòn 
riral ayiti gen yon lakou, yon dèyè lakay oubyen yon lakou kote moun rasanble pou pataje manje, 
adore, selebre ak priye.54 Se yon kote moun pataje plezi. Lakou se yon plas kote yo fè ekonomi 
solidè, kote moun pataje sa yo genyen. Jan pwovèb Ayisyen an di l, “Manje kwit pa gen mèt.”

Konbit, ki vle di travay kominotè oubyen kolektif, sòti nan pratik kote vwazen travay moso tè pa lòt 
youn aprè lòt. Jounen jodi a, Ayisyen kreye konbit pou diferan tip travay, pa sèlman agrikilti. Konbit 
Ekolojis Sid (K ap Travay Ansanm pou Ekonomi Solidè, KES), pa egzanp, fè pledwaye pou pwoteje 
resous nan lanmè ak dlo dous, rivyè ak sous ansanm ak lòt pati nan aviwònman an.55 Jan KES dekri l, 
tout moun gen dwa pou gen yon anviwònman ki sen, nou dwe travay an konbit pou pwoteje l. 

Yon mouvman sosyal ki ankouraje lespri konbit la se Gwoup Konbit,56 yon ògànizasyon ak platfòm 
ki nan tout Ayiti. Gwoup konbit sòti nan Konbit Solèy Leve nan Site Solèy, kote moun k ap viv la fè 
pati moun dezòd klimatik plis afekte an Ayiti. Konbit Solèy Leve se te yon pwosesis pou konstwi epi 
valorize lidèchip pozitif pami etidyan, pwofesyonèl ak sitwayen ki pa ame yo te bon jan inyore nan 
sosyete a, sa ki te bay vizibilite ak sipò ak gwoup jèn ame. An 2011, lidè sosyal nan 34 katye nan Site 
Solèy mete ansanm pou devlope altènativ ak repons aprè tranblemanntè a kote se ONG etranje ki 
te domine repons yo. Konbit Solèy Leve ankouraje asistans mityèl ak resipwosite, li fè sa pandan l 
rekonèt an premye resous lokal ki egziste anndan Site Solèy. An 2022, Konbit Solèy Leve vin Gwoup 
Konbit, yon mouvman nasyonal ki ankouraje prensip ak valè konbit.

Anfen, konbit se mete resous kominotè ansanm pou chanjman sosyal. Lespri konbit la ak prensip 
ekonomi solidè yo, enklizyon radikal, mezire siksè non sèlman nan kesyon pwofi, men tou nan lapè 
ak byennèt, sa pèmèt Ayisyen ret kenbe pandan y ap viv epi lite fas ak dezòd klimatik yo.

Jounen jodi a nou ka di lanati revòlte kont nou. Lè n gade peyizan yo, pifò nan 
yo ap viv nan zòn riral, li klè yo bezwen sipò. Nou pa ka pèmèt nou pou nou rete 
bra kwaze epi ap tann. Nou dwe gade kisa ki ka rantab. Nou dwe mande tèt nou 
ki aktivite nou ka fè ak ti kal lajan nou genyen an ki ka ede moun yo tou.”

Marie-Ange Noël, manm Fanm Deside57

Pwoteksyon Ekosistèm

Anpil ògànizasyon Ayisyen pran mezi pou pwoteje forè ak lòt ekosistèm kle.58 Aktyèlman, 
debwazman, eksplwatasyon depase nan forè mangwov yo,59 lapèch depase ak deteryasyon sante 
resif koray nan kot Ayisyen yo kontribye nan bay anpil pwoblèm anviwònmantal ki riske agrave 
enpak dezòd klimatik yo, sa gen ladann ewozyon tè, inondasyon ki pi grav ak pèt nan byodivèsite.60 

Òganizasyon Ayisyen yo ap mobilize pou rebwazman ak pwoteksyon resous dlo dous yo. Nan 
depatman Nòdwès, Kòdinasyon Peyizan Ba Basanble (KOPBB), se yon platfòm gwoup peyizan ki 
angaje yo pou plante 10.000 pyebwa chak ane pou pwoteje flò ak rejyon ki vilnerab, tankou sous 
yo. KOPBB òganize fòmasyon tou nan agwoekoloji pou peyizan epi anseye manm yo wòl rasin ak 
pyebwa jwe nan sante tè a.61 KES travay pou pwoteje resous dlo. KES ak lòt ògànizasyon konekte 
monn natirèl la ak espirityalite vodou tou, sa ki valorize lanati, sa gen ladann pyebwa, sous dlo ak 
lanmè, kote yo konsidere sa yo kòm bagay ki sakre.62

Nan kolin dèyè Pòtoprens yo, rezèv ekolojik Wynne Farm63 mennen edikasyon sou anviwònman 
an epi pwoteje yon basen vèsan kote ki gen tèt twa gwo rivyè.64 Wynne Farm resevwa plizyè milye 
vizitè chak ane epi te vin fè pati yon zòn yo pwoteje ki pi gran, Parc National Naturel des Sourçailles, 
an 2021. Malgre gouvènman Ayiti a pa gen yon bon repitasyon nan kesyon prezève zòn pwoteje l 
yo jan sa dwe fèt, estati “tè yo pwoteje” a se yon viktwa pou Wynne Farm nan efò l pou ankouraje 
jesyon anviwònman an.

Yon lòt egzanp notab pwoteksyon ekosistèm se Fondation Pour La Protection de La Biodiversité 
Marine (FoProBiM), yon òganizasyon Ayisyen ki pa gen objektif pou fè kòb ki travay ak ògànizasyon 
kominotè yo ak elèv lekòl nan kominote k ap viv sou kot yo pou amelyore relasyon ant lòm ak 
ekosistèm lanmè ak kot yo.65 Direktè FoProBiM nan, Jean Wiener, te resevwa pri aviwònman 
Goldman an 2015 pou efò l nan etabli zòn lanmè yo pwoteje.66 Travay Wiener a gen ladann kreye 
premye zòn lanmè yo pwoteje peyi a, pami yo Three Bays National Park.67

Travay kominotè sa a esansyèl. Efò adaptasyon yo dwe kòmanse la a, nan kominote ki nan premye 
liy yo ki deja ap lite kont dezòd klimatik yo ak resous minim.

John Atis nan Rezèv Ekolojik Wynne, Ayiti. Kredi foto: Kendra Helmer, USAID. 91

[G]ras ak kèk ògànizasyon sosyete sivil ki kolabore ak anpil asosyasyon 
peyizan, anpil [moun] kòmanse konprann reyalite chanjman klimatik yo 
epi kòmanse jwenn fason pou adapte. Yo kòmanse wè ki altènativ yo ka 
adopte kòm repons ak nouvo reyalite sa a, yo fè sa nan swiv ki modifikasyon 
chanjman klimatik pote, gade kisa yo ka plante ki ap plis rezistan…”

Kolektif Jistis Min (KJM)68 

2. Pledwaye pou Chanjman Estriktirèl

Menmsi l parèt difisil, gen espwa nou ka redui oubyen rezoud chanjman 
klimatik. Espwa sa a baze sou pouvwa volonte, detèminasyon ak kapasite 
popilasyon [an Ayiti] pou lite pou viv epi viv byen, nan yon aviwònman 
ki sen, yon ekosistèm natirèl ki balanse epi yon plànèt ki sen kote sistèm 
dominasyon ak eksplwatasyon an fini epi lavi gen yon chans pou fleri 
toupatou sou tè a.”

Commission Épiscopale Nationale Justice et Paix (Komisyon Episkopal Nasyonal, Jistis ak 
Lapè, CE-JILAP)69 

Òganizasyon Ayisyen yo rekonèt bese dezòd klimatik la mande chanjman estriktirèl ki favorize jistis 
anviwònmantal ak ekonomik. Garanti dwa pou peyizan gen tè, kenbe Ayiti san eksplwatasyon minyè 
epi re-oryante ekonomi politik la se twa revandikasyon kle.

Mwens pase

5%
tèritwa ayiti nan rejis 
pwopriyete nasyonal

Garanti Dwa pou Peyizan Gen Tè

Pèp Ayisyen viv dezòd klimatik la nan yon kontèks ensekirite nan kesyon tè. Lalwa Ayisyen pa egzije 
moun ki posede tè pou anrejistre tè yo nan biwo nasyonal la;70 mwens pase 5 pousan tèritwa 
ayiti nan rejis pwopriyete nasyonal la epi jiska de tyè tè riral pa gen tit pwopriyete fòmèl.71 Depi 
endepandans Ayiti a, fanmi ki gen pouvwa yo pran tè,72 epi kòm pa gen yon sistèm ki fyab pou 
anrejistre pwopriyete tè73, sa ogmante vilnerabilite sitwayen yo kote leta oubyen aktè prive ki puisan 
ka pran tè yo.

Absans dwa nan kesyon tè epi risk pou fè dappiyanp sou tè rann lavi pèp Ayisyen an frajil. Li rann 
li pi difisil pou peyizan ak sila yo ki okipe epi travay tè a pou pwoteje anviwònman yo ak envesti 
nan yon fason ki dirab nan latè, sa gen ladann fason ki soutni adaptasyon klimatik. Fè dappiyanp 
sou tè ka degrade anviwònman an plis tou: nan anpil ka, tè yo itilize pou peyizan kiltive, yo konvèti 
l an agrikilti kote yo plante yon sèl bagay oubyen lòt itilizasyon endistriyèl. Ensekirite nan dwa nan 
kesyon tè ka agrave domaj evènman klimatik lakoz, l ap fè sa lè l rann li pi difisil, pa egzanp, pou 
Ayisyen repran tè yo aprè yon evènman meteyowolojik ki grav te deplase yo.

Nan dènye ane sa yo, kesyon fè dappiyanp sou tè ogmante nan kominote riral Ayisyen yo. Yo te 
remake sa ogmante aprè tranblemanntè devastatè 2010 la epi pandan administrasyon prezidan 
Jovenel Moïse la.74 Kominote riral ak alye yo rapòte politisyen kowonpi souvan fasilite moun pran 
tè moun epi souvan se konpayi etranje ki benefisye de sa.75 Nan tout monn nan, dezòd klimatik ka 
ogmante ris pou pran tè moun tou.76 Etid ka pi ba a se yon bon reprezantasyon sou kesyon pran tè 
moun ak enpak sa genyen sou peyizan Ayisyen ak ògànizasyon yo.

Teste dlo nan Gran Rivyè Nò, Ayiti. Kredi foto: Ellie Happel

Dappiyanp sou Tè Moun nan Savane Diane

An 2020, yo te sezi ak vyolans tè ògànizasyon feminis Ayisyen Solidarite Fanm Ayisyèn 
(SOFA) te itilize pou jere yon lekòl agwoekoloji feminis pou yo te fè plas ak yon antrepriz 
agwoendistriyèl. Tè pou lekòl agrikòl la te nan Savane Diane, yon zòn enpòtan pou 
agrikilti ki ka bay bon rannman epi ki gen byodivèsite ki ale sou twa (3) nan (10) dis 
depatman Ayiti yo.77 SOFA te transfòme tè a, fè eksperyans nan plante78 epi te fòme 300 
agrikiltè, majorite nan yo se te fanm. Agrikiltè sa yo te aprann sou dwa nan kesyon tè, 
souverènte alimantè ak pratik agrikòl pou rezistans klimatik.79

Ta sanble SOFA te gen yon tit legal pou opere aktivite agwoekolojik nan Savane Diane.80 
Sepandan, nan lane 2020, yo te fòse SOFA ak manm li yo deplase kite tè yo81 epi yo te 
aprann yon konpayi agwoendistriyèl, Stevia Agro Industries S.A. (“Stevia Industries”), te 
di tè a se pou li. Stevia Industries, ki pwodui edilkoran stevia pou ekspòte bay konpani 
tankou Coca-Cola,82 se André Apaid ki kontwole l, youn nan biznisman ki pi pisan Ayiti.83 

Nan fen 2020, ministè agrikilti a te kanpe pwotokòl ki te konfime dwa SOFA te genyen 
sou tè yo.84 An fevriye 2021, ansyen prezidan Jovenel Moïse te deklare Savane Diane 
yon zòn franch agwoendistriyèl (ZFASD) an favè Stevia Industries.85 Selon rezidan lokal 
yo, zòn franch 8,600 ekta a gen ladann twa (3) gwo rezèvwa dlo otorite nasyonal dlo, 
DINEPA, idantifye kòm dlo potab pou rezidan lokal yo nan moman sechrès la.86 Rezidan 
ak sosyete sivil Ayisyen an soulinye devlopman endistriyèl Savane Diane nan lakoz plis 
povrete ak ensekirite alimantè.87 

Nan kontèks sa a, peyizan Ayisyen ak mouvman soyal yo òganize yo pou pwoteje dwa nan kesyon 
tè yo,88 sa gen ladann fè prevansyon, reziste ak reponn ak kesyon pran tè moun. Yon egzanp se 
Obsevatwa Dwa Latè, Action pour la Reforestation et la Defense de l’Environnement (AREDE) 
òganize. AREDE se yon ògànizasyon kominotè k ap travay pou ankouraje jistis anviwònmantal, 
devlopman enklizif ak dwa agrikiltè nan nòdès Ayiti.89

Obsevatwa a travay ak kominote ki gen pèmi pou eksplwatasyon minyè ladan yo epi ki gen ris 
pou yo pran tè yo pou trase byen kominote a genyen, pa egzanp kote ki gen dlo, sit ki sakre ak 
lòt plas ki gen valè, epi òganize manm kominote a pou dokimante ki moun ki gen tè, itilizasyon tè 
yo ak pèsepsyon sou valè tè yo. Objektif prensipal la se rasanble prèv pou montre kominote a se 
pwopriyetè zòn nan epi dekouraje yo pran tè yo nan men l. Si sa ta rive yo pran tè, done yo ap kore 
revandikasyon pou repran tè a. Anplis, Obsevatwa a ap rasanble done sou lapli ak plan pou siveye 
enpak ak domaj yo lokalize dezòd klimatik lakoz.



95Bay Kou Bliye, Pote Mak Sonje: Enjistis Klimatik an Ayiti ak Demann pou Reparasyon

Yon Ayiti ki pa Gen Eksplwatasyon Minyè

Nan kontèks jistis klimatik la, se yon kontradiksyon pou imajine devlopman 
endistri eksplwatasyon minyè a, ki li menm se yon bagay ki detwi dlo ak 
anviwònman an.”90

Òganizatè kominote Ayisyen Samuel Nesner

Se yon bagay yo byen etabli, mòn Ayiti yo gen metal ak lòt mineral. Pa gen eksplwatasyon 
endistriyèl min metal an Ayiti, jounen jodi a. Repiblik Dominikèn, sepandan, ki nan lòt bò Ispànyola 
a se kote ki gen youn nan min lò ki plis pwodiktif nan monn nan.91 Aprè tranblemanntè 2010 an 
Ayiti a, gouvènman an te idantifye sektè min nan kòm kle pou avni ekonomik peyi a, kidonk li te bay 
twa (3) pèmi pou eksplwatasyon minyè ki ta ka debouche sou premye min endistriyèl an Ayiti.92 An 
repons, ògànizasyon peyizan Ayisyen, anviwònmantal ak dwa moun te kreye Kolektif Jistis Min, yon 
kowalisyon pou siveye endistri min epi poze kesyon sou avantaj posib ak risk kesyon eksplwatasyon 
min ka pote an Ayiti.

Nan dis dènye ane yo, KJM ak alye l yo te konstwi epi jere yon apèl pou yon Ayiti ki pa gen 
eksplwatasyon min, yo fè sa lè yo òganize yo nan nivo lokal epi fè pledwaye devan moun k ap pran 
desizyon nan nivo nasyonal ak entènasyonal yo.93 KJM te etabli òganism kowòdinasyon nan chak 
depatman ayiti kote konpayi gen pèmi pou eksplwate min epi te fè echanj Sid-Sid, li te fè sa lè l 
prezante militan ak defansè ki soti nan kominote sa afekte yo nan Amerik santral ak Afrik.94 KJM 
ak alye l yo te prezante pozisyon yo nan près Ayisyen an95 ak entènasyonal la,96 temwànye devan 
Komisyon entèameriken pou dwa moun sou vyolasyon dwa pou gen enfòmasyon97 Epi, ak GJC 
epi ògànizasyon dwa moun Accountability Counsel, te depoze yon plent kon Bank Mondyal pou 
vyolasyon politik sou aviwònman ak sosyal li yo nan kad asistans teknik li pou redije lwa sou kesyon 
min an Ayiti.98 

Mouvman ki gen pou objektif kenbe Ayiti san eksplwatasyon endistriyèl metal yo konsène dwa 
pou moun gen tè, dwa peyizan ak otodetèminasyon Ayisyen yo. Li konsène tou pwoteksyon 
anviwònman an. KJM ak lòt ògànizasyon soulinye konsekans negatif eksplwatasyon min gen sou 
anviwònman an ak lòm, se pou montre kijan eksplwatasyon minyè se pa yon aktivite ekonomik ki 
adekwa an Ayiti epi soulinye entèdiksyon eksplwatasyon min metal nan Kostarika,99 Salvadò,100 ak 
Ondiras.101 Peyi amerik santral sa yo entèdi eksplwatasyon min akoz de enkyetid nan degradasyon 
anviwònman an, mank aksè ak dlo potab, dansite popilasyon an ak sektè ekonomik konkiran yo, 
prensipalman tourism ak agrikilti. Jan KJM fè remake sa, y ap aplike agiman sa yo ak menm fòs 
la, si se pa plis menm, an Ayiti, ki li menm, selon nenpòt pwendvi, se peyi ki gen anviwònman l 
plis degrade nan tout emisfè oksidantal la epi ki gen plis moun. Eksplwatasyon min riske rann 
vilnerabilite klimatik ayiti a pi mal: eksplwatasyon endistriyèl min mande yon pakèt tè, andomaje 
ekosistèm epi epuize epi polye dlo.102 Eksplwatasyon min riske deplase kominote peyizan ak riral 
yo tou. Anplis, evènman meteyowolojik ki grav tankou inondasyon ak siklòn ogmante risk pou 
katastwòf nan min, sa gen ladann mi baraj pou fatra ki pete, estrikti kote ki gen pwodui derive toksik 
pou eksplwatasyon min.103 

Eksplwatasyon Min Kontribye nan Dezòd Klimatik

Eksplwatasyon minyè se yon bagay kontribye anpil nan dezòd klimatik. Nan tout mond 
lan, sektè eksplwatasyon min metal responsab anviwon 10 pou san emisyon gaz efèsè,104 
epi yo estime eksplwatasyon min lò ki ouvè, san estrikti yo, yo emèt prèske yon tòn gaz 
efèsè pou chak ons lò yo pwodui.105 

Absans eksplwatasyon minyè an Ayiti souliyen pandan 
dezòd klimatik se yon bagay ki grav, enpak li ka pi 
mal. Rezistans pou anpeche eksplwatasyon minyè 
vize pwoteje lòt fason ki genyen pou moun viv epi lòt 
mwayen pou moun viv ki dirab, tankou ekotourism 
ak agrikilti ki baze sou agwoekoloji, kote yo menm, 
eksplwatasyon minyè endistriyèl rann yo pi difisil 
oubyen menm entèdi sa.

Chanje Ekonomi Politik la

Mouvman pou kenbe Ayiti san eksplwatasyon 
minyè fè pati yon vizyon ki pi gran toujou, anpil ògànizasyon Ayisyen sipòte, vizyon sa a vize 
pou elwanye ekonomi politik Ayiti a sou sistèm ekstraktivis. Jan nou te diskite sa nan Chapit II a, 
ekonomi nasyonal Ayiti a, depi sou kolonizasyon, te souvan depann de ekstraktivis ki te eksplwate 
popilasyon l nan epi rann vilnerabilite klimatik li pi mal, menmsi kèk peyizan te konstwi modèl 
solidarite kominotè ak ti agrikilti altènatif. Demann pou chanje ekonomi politik la gen ladann rejte 
pwojè ekstraksyon oubyen eksplwatasyon, garanti dwa pou peyizan gen tè, pwopoze refòm agrè 
epi chèche chanjman estriktirèl ki vize yon gouvènman ki reprezante enterè mas yo olye pa yon ti 
gwoup elit Ayisyen.

Pa egzanp, anplis de monte yon mouvman kont eksplwatasyon min metal, peyizan nan Ilavach, 
yon zile nan sid tè prensipal peyi a, te reziste kont yon plan pou fè gwo tourism.106 An 2013, 
prezidan epòk la, Michel Martelly, te deklare Ilavach yon zòn “itilite piblik,” sa ki ouvè pòt pou 
ekspwopriyasyon ak deplasman.107 Plan devlopman yo gen ladan yo yon ayopò entènasyonal, otèl 
ak yon tèren gòlf.108 Moun k ap viv la yo di gouvènman an pa janm pale avèk yo epi yo te aprann 
pwojè a sou sitwèb Ministè touris nan.109 Lè moun k ap viv la yo te aprann yo ka deplase yo san 
konpansasyon pou kay yo ak tè yo, yo menm ak alye yo te pwoteste.110 Kèk ane aprè, ti ekotourism fè 
kèk fanmi nan Ilavach viv, epi mouvman pou pwoteje zile a kont gwo ekspwopriyasyon toujou la.111

Yon pwopozisyon pou reoryante ekonomi politik Ayiti a se Kaye Nasyonal Revandikasyon 
Ògànizasyon Peyizan ak Peyizán Ayisyen yo (Kaye Nasyonal).112 Se aboutisman yon pwosesis dis lane 
ki te konsilte 153 ògànizasyon nan tout 10 depatman Ayiti yo,113 Kaye Nasyonal se yon plan ki gen 
yon pakèt revandikasyon politik, ekonomik, sosyal ak anviwònmantal peyizan Ayiti yo fè ki anvizaje 
yon tranfòmasyon modèl ekonomik nasyonal la. Moun ki kontribye nan Kaye Nasyonal yo fè apèl 
pou elaborasyon ak chanjman nan politik gouvènman an pou defann dwa peyizan yo, refòm agrè, 

Nan tout mond lan, sektè 
eksplwatasyon min metal 
responsab anviwon 

10%
emisyon gaz efèsè

envestisman nan zòn riral ak pwoteksyon epi reyabilitasyon anviwònman an, sa ki reflete anpil nan 
priyorite nou te pale de yo nan chapit sa a. Modèl ekonomi politik altènatif kaye ap ankouraje a an 
amoni ak anviwònman an epi jistis klimatik.

Kèk Demann ak Revandikasyon Anviwònmantal nan nan 
Kaye Nasyonal la114

•	 Mezi ki pi solid pou fè fas ak dezòd klimatik, ankouraje agwoekoloji epi sipòte peyizan 
pandan y ap adapte yo ak dezòd klimatik.

•	 Devlopman yon politik anviwònmantal ki bay kominote a kontwòl sou resous natirèl 
yo ak plànifikasyon itilizasyon tè yo yon fason ki ankouraje souverènte alimantè epi 
pwoteje resous natirèl prensipal yo, pami yo forè ki rete yo

•	 Reyabilitasyon prensipal basen vèsan yo ak sous dlo, pami yo atravè rebwazman ki 
apwopriye ki ka ogmante byodivèsite ak pwoteksyon epi reyabilitasyon mangwòv yo

•	 Travay ak peyizan pou devlope metòd agrikilti ki pi bon pou anviwònman an

•	 Edikasyon sou anviwònman an, ni nan lekòl, ni nan edikasyon popilè

•	 Pwoteksyon espès ki an danje ak efò pou ogmante byodivèsite

•	 Chanjman estriktirèl ak desantralizasyon Ministè anviwònman 

N ap viv nan yon monn kote tout bagay se eksplwatasyon resous, tè, moun, 
èske nou pa ka imajine yon lòt monn? Èske nou ka imajine yon monn kote 
moun viv an amoni epi gen bon relasyon ak vwazen yo, kote nou solidè youn 
ak lòt, kote nou mete atansyon nan sant relasyon nou youn ak lòt epi ak tè a?” 

Sabine Lamour, Sosyològ ak ansyen kowodonatè Solidarite Fanm Ayisyèn (SOFA)115

3. Edikasyon Popilè
Pandan mouvman sosyal Ayisyen yo fè pledwaye pou pwogrè a la Ayisyen, yo soulinye tou enpòtans 
pou konstwi konesans kominotè pou soutni yon mobilizasyon ki gran ak enklizif. Tout pwojè oubyen 
pwogram pou jistis klimatik an Ayiti dwe santre sou pèp Ayisyen.

Ògànizasyon Ayisyen yo ki gen enfòmasyon sou koz dezòd klimatik yo mete aksan sou bezwen pou 
edikasyon popilè; plis Ayisyen dwe konsyan de koz prensipal dezòd klimatik yo epi kisa yo ka fè pou 
adapte yo. Edikasyon popilè se yon konsèp ak pratik yo souvan di se ekriven ak edikatè brezilyen 
Paulo Freire ki vin ak li, li mete aksan sou enpòtans konsyans kritik.116 Edikasyon popilè se anseye ak 
aprann atravè eksperyans lokal ak lang lokal, ajoute konesans sou sa moun yo te deja genyen. Yon 
zouti edikasyon popilè ki komen ògànizasyon mouvman sosyal an Ayiti itilize se metòd espiral la, ki 
li menm ankouraje patisipasyon enklizif atravè yon kantite nivo edikasyon ak eksperyans nan lavi.117 
Echanj Sid-Sid nan leson ak estrateji pou rezistans ak chanjman, ant gwoup an Ayiti ak ògànizasyon 
epi kominote ki ap fè fas ak menm defi ak Ayiti lòt kote nan Sid global la, se te yon zouti puisan tou. 
Edikasyon popilè kominotè soutni dwa pèp Ayisyen pou gen enfòmasyon ak patisipasyon,118 li fè sa 
lè l fasilite aksè ak enfòmasyon, sansibilizasyon piblik ak patisipasyon eklere nan sa ki gen pou wè ak 
enpak anviwònmantal yo ak dezòd klimatik.

Anpil ògànizasyon deja ap fè travay debaz sa a, yo fè sa lè yo rive sou kominote yo ki gen ti kal aksè 
ak enfòmasyon oubyen ki pa gen aksè ak enfòmasyon menm sou dezòd klimatik atravè konferans, 
deba, espòt nan radyo ak lòt materyèl edikatif popilè ak efò ògànizasyon. Ògànizasyon ak mouvman 
lokal ki entegre nan, epi ak, kominote yo, se yo ki sitou byen plase pou fè travay sa a. Nou dwe 
konstwi jistis klimatik sòti nan baz pou monte. 

Fim Edikasyon Popilè, Plato Santral, Ayiti. Kredi foto: Ellie Happel

C. Konklizyon
Pèp Ayisyen ak ògànizasyon Ayisyen yo se aktè prensipal nan efò pou lite, vin pi rezistan epi adapte 
ak dezòd klimatik yo. Yo dwe anplifye, bay resous epi mete travay ak ide yo nan sant efò adaptasyon 
ak rezistans an Ayiti. Sepandan, menm efò nan baz ki plis remakab yo pou adapte epi fè fas ak dezòd 
klimatik yo nan nivo lokal pa sifi poukont yo. Nivo enjistis Ayiti ap fè fas ak li a mande yon gwo 
redistribisyon resous mondyal, sa gen ladann pou kore efò nan baz yo. Sa mande tou yon chanjman 
nan sistèm ekonomik ak politik la pou repare domaj ki te pase epi minimize dezòd ki la kounya yo. 
Chapit sa a te prezante youn nan fason pèp Ayisyen adapte l epi viv ak dezòd klimatik yo. Chapit ki 
vini annaprè a abòde chanjman sistemik ki nesesè a pou jistis, li fè sa lè l montre Ayiti gen dwa  
ak reparasyon. 

Nan epòk n ap viv la, jistis klimatik ak reparasyon se menm pwojè: kriz 
klimatik soti nan menm istwa politik avèk enjistis rasyal, epi li prezante 
yon defi ki gen menm anplè ak menm pòte. Transfòmasyon n ap reyisi oswa 
echwe kreye anfas kriz klimatik la ap desezif pou pwojè jistis rasyal, epi  
vise vèsa.”1

Olúfẹ́mi Táíwò

Chapit sa a prezante Ayiti kòm yon ka egzanplè ki montre nesesite pou gen reparasyon. Li afime 
reparasyon se yon bagay ki nesesè pou gen jistis klimatik. Li souliyen tou lefèt ke enpak enjis dezòd 
klimatik kreye yo, yo makonnen avèk epi yo ranfòse demann ki deja sou pye pou gen reparasyon 
pou kolonyalis, esklavaj, ak enjistis rasyal. Depi lontan gen demann an Ayiti pou gen reparasyon pou 
“ranson endepandans” Ayiti te peye Lafrans soti nan lane 1825 rive nan lane 1947.2 Deplizanpli, lidè 
sosyete sivil ak lidè mouvman popilè an Ayiti, menm jan ak lòt gwoup ak lòt gouvènman nan peyi Sid 
yo, ap idantifye jan enjistis klimatik ak enjistis rasyal makonnen, epi y ap fè demann pou reparasyon 
pou reponn ak toulède fenomèn yo.3

Dabò, chapit sa a trase poukisa reparasyon nesesè pou reponn ak enjistis klimatik. Li eksplike 
jan chita pale entènasyonal sou klima a ap bwè lwil pou kontwole emisyon gaz efèdesè, okipe 
pwoblèm inegalite, epi abòde kòz fondalnatal ki nan rasin dezòd klimatik. Premye seksyon an defini 
reparasyon kòm yon demann politik, jiridik, ak moral ki gen ladan li, men ki pa sèlman, yon demann 
pou dedomajman monetè. Aprè sa, li kòmanse yon deba, ki chita sou pwopozisyon divès moun 
save ak defansè fè, sou kisa yon apwòch “konstriktif” pou reparasyon pou enjistis klimatik ta kapab 
ye. Yon apwòch konsa ta kapab gen ladan l transfè teknoloji pou bay moun plis rezilyans anfas 
dezòd klimatik, pwosesis pou pale laverite epi pou mande eskiz, epi chanje enstitisyon ak estrikti ki 
responsab sistèm politik ak ekonomik ki rasis ak ekstraktif; se sistèm sa yo ki kreye dezòd klimatik. 
Deba sa a rekonèt reparasyon se yon pwosesis ki laj; deba sa a se yon ouvèti li ye, se pa  
yon preskripsyon.

Dezyèm seksyon chapit la mete aksan sou reparasyon selon dwa entènasyonal. Li entwodwi kèk nan 
agiman jiridik kle ki jistifye reparasyon pou Ayiti. Vwa jiridik pou reparasyon, menm si yo limite, se 
yon bagay ki enpòtan. Menm si yo pa jije yon demann pou reparasyon devan yon tribinal, agiman 
jiridik yo kapab bay mouvman jarèt epi kreye presyon politik. Pati sa a nan chapit la trase agiman 
jiridik pou reparasyon pou popilasyon ki sibi enjistis rasyal ki istorik epi ki tennfas, epi jan yon analiz 
ki chita sou kesyon enjistis klimatik ka kore agiman sa yo. Li prezante tou yon agiman apa pou 
reparasyon pou emisyon gaz efèdesè demezire.

Finalman, chapit sa a ap angaje ak chemen pou nou vanse pi devan epi nesesite pou genyen yon 
pwosesis ki enklizif ak patisipatif pou demann pou reparasyon ka vanse. Fòk se pèp Ayisyen k ap 
devlope epi kreye yon konsansis sou yon ajannda konkrè pou mande reparasyon.

A. Reparasyon Se Yon Bagay ki Esansyèl 
pou Jistis Klimatik 
Reparasyon: Pwosesis ak Rezilta pou Repare Yon Mal.4

Kòz fondalnatal domaj klimatik Ayisyen ap viv yo se enjistis ak rasis. Demann pou reparasyon chita 
sou kòz fondalnatal sa yo, ansanm avèk lefèt ke sa ki responsab yo pa janm reponn ak domaj sa yo. 
Gen bon jan agiman pou reparasyon pou Ayiti, menm si dezòd klimatik pa t egziste. Domaj klimatik 
Ayiti ap viv la se, omwen an pati, rezilta esklavaj, kolonyalis, okipasyon, enjerans neyokolonyal, epi 
enjistis rasyal pèsistan. Kidonk domaj klimatik se prèv ke rasis kontinye ap taye banda, epi prèv 
sa a ranfòse demann pou reparasyon pou enjistis rasyal ki deja sou pye epi li rann demann yo pi 
ijan ankò. Anplis dezòd klimatik kreye nouvo agiman pou reparasyon, sitou sa yo ki gen pou wè ak 
emisyon gaz efèdesè. Reparasyon ta kapab soulaje kèk nan enpak klimatik Ayisyen ap viv yo epi rann 
peyi Nò yo responsab pou domaj yo lakòz. Reparasyon ta kapab kòmanse reponn ak enjistis istorik 
ak enjistis aktyèl. Repons sa a ta gen ladan l demantèlman estrikti rasis ki kreye epi ki pwolonje 
dezòd klimatik.

1. Echèk Politik Klimatik Entènasyonal 
Estrikti dominan k ap finanse epi k ap kreye politik klimatik fè fayit nan reponn ak enjistis klimatik. 
Sa souliyen nesesite pou gen reparasyon. Jiskaprezan, Konvansyon-kad Nasyonzini sou chanjman 
klimatik (Convention-cadre des Nations Unies sur les changements climatiques oswa CCNUCC 
nan lang fransè), Akò Pari,5 ak negosyasyon entènasyonal sou klima a k ap fèt chak lane poko 
ka bay redistribisyon mondyal. Epi yo pa kenbe responsab sa yo k ap kreye dezòd klimatik ak 
enpak inekitab li yo. Peyi Nò yo echwe nan redui emisyon yo. Epi yo pa bay finansman pou kore 
adaptasyon epi pou repare domaj ki fèt jiskaprezan. Menm si kreyasyon yon mekanis finansye pou 
pèt ak domaj se yon viktwa enpòtan, mekanis la pa fèt pou li rektifye domaj istorik epi li p ap fè sis 
nan douzèn nan chanjman transfòmatè reparasyon kapab bay.6

CCNUCC a konsakre prensip “responsablite komen men diferansye,” ki rekonèt se peyi 
“endistriyalize”7 yo, ki se sous prensipal emisyon gaz efèdesè, ki gen pi gwo responsablite pou yo 
kontwole dezòd klimatik.8 Sepandan, peyi Nò yo prèske pa fè anyen pou pran responsablite pou 
wòl istorik ak pèsistan y ap jwe nan dezòd klimatik. Negosyasyon anba CCNUCC a, ke y ap egzekite 
atravè Konferans Pati yo (KOP) k ap fèt chak lane, repwodui inegalite jewopolitik ki deja egziste. An 
gran pati, negosyasyon sa yo pa konteste sistèm ekonomik ak politik ki te kreye dezòd klimatik.9 

Echèk Mezi pou Redui Efè yo 

Jefò k ap fèt anba CCNUCC pou yo minimize dezòd klimatik, esansyèlman nan redui emisyon gaz 
efèdesè, pa sifizan. Kantite gaz efèdesè nan atmosfè a rive nan yon nivo istorik nan lane 2022,10 epi nan 
lane 2023 tanperati mwayen mondyal an te 1.2 degrè sèlsiyis pi wò pase nivo preyendistryèl la.11 Menm 
si tout peyi ta reyalize nivo sib pou yo redui emisyon yo, jan yo te vize kòm objektif nan Akò Pari a, yo 
prevwa rechòfman pral rive ant 2.5 ak 2.9 degrè sèlsiyis nan lane 2100,12 sa k ap yon katastwòf pou Ti peyi 
zile k ap devlope yo (Petits États insulaires en développement nan lang fransè) tankou Ayiti.13

Mank Finansman 

Anplis, peyi Nò yo pa bay ase finansman pou peyi ki vilnerab anfas dezòd klimatik, pami yo Ayiti, ki 
ta pèmèt yo adapte ak dezòd klimatik epi minimize konsekans li yo. Peyi yo pwomèt y ap bay $100 
milya US pou klima a chak lane,14 men Pwogram anviwònman Nasyonini evalye vre pri adaptasyon 
pou klima a pou peyi “k ap devlope yo” ap ant $160 milya ak $340 milya chak lane nan lane 2030 
epi l ap monte a ant $315 milya ak $565 milya nan lane 2050.15 Menm kanta kòb limite sa a, peyi 
“devlope” yo poko bay tout kòb yo te pwomèt la.16 Anplis, yon gran pati nan finansman pou klima a 
se pre oswa lòt fòm transfè ki pa sibvansyon,17 sa ki ogmante dèt nasyonal yo.18 Epi finansman pou 
klima a gendwa reprezante ajannda bayè de fon yo olye yo reprezante priyorite peyi k ap resevwa 
finansman an.19

2022
Nivo istorik gaz efèdesè

Kantite gaz efèdesè nan 
atmosfè a rive nan yon nivo 

istorik nan lane 2022

2023
Tanperati mondyal monte

+1.2°C 
tanperati mwayen mondyal an 
te 1.2 degrè sèlsiyis pi wò pase 

nivo preyendistryèl la

2050
Menm ak objektif nan Akò Pari a 

2.9°C 
yo prevwa rechòfman pral rive 
ant 2.5 ak 2.9 degrè sèlsiyis nan 

lane 2100

Limit Pèt ak Domaj 

Estrikti CCNUCC pa bay yon fason konsekan pou repare peyi ak kominote ki sibi ensjistis dezòd 
klimatik. Yo konn rele pèt ak domaj “pawòl Nasyonzini” pou reparasyon klimatik. Defansè klima 
ak peyi Sid yo te lite anpil pou kreyasyon yon mekanis finansman pèt ak domaj.20 Yo te fete kreyasyon 
mekanis sa nan lane 2022 avèk rezon. Men finansman pèt ak domaj pa ekivalan a reparasyon. Finansman 
pèt ak domaj, omwen jan li ye kounye a, pa chita sou responsablite pou mal ki fèt deja, epi li pa chèche 
rektifye abi ni defann dwa viktim abi sa yo.21 Mekanis la pa chèche reponn ak kòz fondalnatal dezòd 
klimatik; pito, objektif li se sèlman bay finansman pou reponn ak enpak klimatik aktyèl.22 

2023
finansman pwomèt chak lane

$100 milya

nan lane 
2030

vre bezwen chak lane

$160-$340 milya

nan lane 
2050

vre bezwen chak lane

$315-$565 milya

Epi finansman sa a totalman volontè; apati jiyè 2024, bayè yo te pwomèt $679.7 milyon pou fon an,23 
men yo estime y ap bezwen omwen $400 milya chak lane pou reponn ak pèt ak domaj.24

Dezòd klimatik reprezante yon gwo enjistis pou Ayiti, epi politik entègouvènmantal dominan echwe 
nan fè fas ak enjistis sa a. Tout sa fè reparasyon pou Ayiti yon eleman nesesè pou gen jistis klimatik. 

Onivo mondyal gen anpil bèl pawòl ki pale, sitou atravè Kòp yo gen anpil 
angajman ki pran sitou nan lane 2015 nan vil Pari men an reyalite se plis 
pawòl men aksyon yo piti anpil. Youn nan desizyon yo se te diminye gaz 
efèdesè yo anvan 2030. Peyi k ap ponpe CO2 yo pa janm respekte angajman 
sila yo, pa gen twòp volonte ki degaje pou amelyore kondisyon planèt la k ap 
toufe… Peyi endistriyalize yo pa gen ni etik ni moral pa rapò ak degradasyon 
klimatik yo malgre pwomès yo fè pou redui kantite polisyon yo koze.

Kolektif Jistis Min (KJM)25

2. Definisyon Reparasyon
Yo itilize mo “reparasyon” nan divès fason ki konn kwaze. Mo a kapab dekri yon dwa legal, 
yon demann moral, epi yon pwojè politik ki chita sou prensip repare mal ak redistribisyon. 
Tradisyonèlman, reparasyon se yon obligasyon yon moun ki te komèt yon mal genyen pou li voye 
viktim li tounen nan sitiyasyon kote li te ye anvan li te sibi mal la, oswa, lè sa pa posib, pou bay 
viktim nan dedomajman pou kèlkeswa mal li te sibi.26 Sa k enpòtan, reparasyon mache ansanm 
avèk yon obligasyon moun ki te komèt mal la genyen pou li sispann fè zak malfezan sa yo.27 Dwa 
pou jwenn reparasyon se yon prensip jiridik ki enpòtan epi yon eleman kle pou moun jwenn jistis.28 
Anpil espesyalis ak moun save kwè reparasyon dwe fè plis pase jis retabli menm reyalite ki te 
genyen anvan; fòk reparasyon transfòme relasyon enjistis—ki gen ladan yo sa k te mennen nan zak 
malfezan—epi amelyore lavi viktim yo nan lavni.29 Konsèp sa a pèmèt nou panse sou reparasyon pa 
sèlman kòm yon prensip jiridik men kòm kad pou yon pwojè politik ki pi laj.

Dwa sou dwa moun defini senk (5) eleman kle nan reparasyon ki kapab ede nou konprann sa 
reparasyon kapab ye an pratik: restitisyon, konpansasyon, reyabilitasyon, satisfaksyon, ak garanti sa 
p ap janm fèt ankò (sa k rele “garanties de non-répétition” nan lang fransè).30 An jeneral, reparasyon 
pral gen ladan yo yon konbinasyon kèk nan senk eleman sa yo.31 

•	 Restitisyon vle di voye viktim ki te sibi yon tò tounen nan sitiyasyon li te ye anvan vyolasyon 
an te fèt – pa egzanp, remèt li yon bagay yo te vòlè nan men li, oswa rechouke l nan yon pòs si 
yo te revoke l enjisteman. Nan anpil sitiyasyon, li p ap posib fè restitisyon nèt, kidonk lòt kalite 
reparasyon ap nesesè.

•	 Konpansasyon vle di peman, tou kout. Yo bay konpansasyon pou domaj “yo ka evalye 
ekonomikman” ki se rezilta vyolasyon an – pa egzanp, domaj fizik oswa mantal epi pèt ekonomik.

•	 Reyabilitasyon se bay sèvis ki ka ede viktim nan geri, epi “fòk li gen ladan l swen sante ak 
sikolojik ansanm avèk sèvis jiridik ak sosyal.”32 

•	 Satisfaksyon gen kòm objektif pou li remete viktim la nan eta li te ye anvan li sibi tò a. 
Satisfaksyon plis gen pou wè ak domaj moral pase domaj ekonomik.33 Eskiz piblik, mezi pou tabli 
vre fè vyolasyon an, ak memoryal pou viktim yo se egzanp satisfaksyon. Satisfaksyon gen pou wè 
tou ak mezi pou asire vyolasyon pa kontinye fèt ankò.34

•	 Garanti sa p ap janm fèt ankò (garanties de non-répétition) se mezi pou asire pa sèlman ke 
zak malfezan yo sispann men pou mete baliz pou zak malfezan ak mal sa yo pa fèt ankò nan lavni. 
Yo “plis mache ansanm avèk refòm estriktirèl ak ranfòse enstitisyon Leta yo.”35 Egzanp garanti sa 
p ap janm fèt ankò se chanjman onivo lalwa ak enstitisyon Leta yo.

3. Kisa Reparasyon pou Reponn ak Enjistis Klimatik 
Ta Kapab Enplike? 
Olúfẹ́mi Táíwò fè konnen kèlkeswa “pwojè reparasyon” pou enjistis rasyal istorik ki “politikman 
serye” dwe mete aksan sou jistis klimatik.36 Fòk reparasyon “konstriktif,” sa vle di gen kòm objektif 
pa sèlman pou repare domaj men tou pou transfòme kondisyon enjistis. Fòk reparasyon gen 
ladan l chanjman nan “politik ak enstitisyon ki ap pèpetye domaj.”37 Epi fòk se sa yo ki se “eritye 
responsablite moral” enjistis istorik yo k ap peye pou bati yon pi bon lemonn.38

Reparasyon pou domaj klimatik pa posib san nou pa rekonèt esplwatasyon rasyal kote fenomèn nan 
soti. Maxine Burkett bay pinga si nou reponn ak domaj klimatik san nou pa fè anyen pou kòz istorik 
yo – asavwa peyi Nò ki esplwate peyi Sid yo nan fason rasis – se kòmsi w ap “taye branch yo” lè “ou 
kapab geri maladi a sèlman nan rasin li.”39 Burkett defini reparasyon klimatik kòm “yon jefò pou 
evalye domaj emisyon nan pase yo te lakòz… epi amelyore lavi moun ki vilnerab anfas dezòd klimatik 
atravè pwogram, politik, epi/oswa mekanis dirèk pou transfè resous konsekan, pou asire moun ki 
vilnerab anfas dezòd klimatik kapab envizaje mwayen sibsistans ki pi bon nan kontèks defi klimatik 
nan lavni.”40 Definisyon sa a envizaje reparasyon pa sèlman kòm yon bagay k ap repare domaj ki te 
fèt nan pase men tou pou amelyore, nan lavni, lavi viktim yo.

Kisa reparasyon k ap chèche reponn ak enjistis klimatik ta kapab enplike an pratik, selon apwòch 
sa yo? Militan, moun save, ak moun k ap travay sou teren gen divès lide ak pwopozisyon ki soti nan 
kategori jiridik ki se restitisyon, konpansasyon, reyabilitasyon, satisfaksyon, ak garanti sa p ap janm 
fèt ankò.

Konpansasyon 

Konpansasyon toujou rete fondalnatal pou jefò reparasyon. Sa gen ladan l finanse enfrastrikti, 
mezi adaptasyon, ak djòb ki kapab redui vilnerabilite klimatik. Konpansasyon ta egzije pou yo 
transfere resous ekonomik pou reponn ak domaj istorik, domaj aktyèl, ak domaj k ap fèt nan lavni. 
Demann pou konpansasyon gen ladan yo transfè soti nan peyi Nò yo rive nan peyi Sid yo, soti nan 
gouvènman ak antrepriz ki pi responsab kriz la rive nan kominote ki pi viktim domaj klimatik. Kèk 
defansè, pami yo Táíwò, deklare anilasyon dèt peyi Sid yo se yon premye etap pou fè reparasyon.41

Jistis pou Dèt la 

Anpil militan ak òganizasyon afime “jistis pou dèt la” (“debt justice” nan lang anglè, 
“justice de la dette” nan lang fransè), ki ka gen ladan l anilasyon dèt nasyonal peyi Sid 
yo, kòm yon eleman kle nan jistis klimatik42 Gen moun ki wè sa kòm yon eleman jistis 
reparatris.43 Parèyman, anpil nan peyi Sid yo lanse yon apèl pou refòme estrikti ak 
pwosesis finansye mondyal yo, pou ranfòse kapasite peyi sa yo pou yo kapab ogmante 
rant nasyonal yo epi pou yo ka jere dèt la pi byen nan lavni.44

Dèt nasyonal nan anpil peyi Sid yo rann l pi difisil pou gouvènman peyi Sid yo respekte 
dwa moun popilasyon yo. Reyalite ekonomik yo fòse peyi sa yo prete; reyalite sa yo se 
rezilta kolonyalis, ekonomi mondyal ekstraktivis la,45 regleman finansye mondyal yo,46 
ajisteman estriktirèl k ap fè ravaj, ak mezi osterite. Yon lòt kòz se politik finansman 
devlòpman privatize. Se peyi Nò yo k ap domine enstitisyon finansye entènasyonal k ap 
enpoze politik sila yo.47 Epi nan dènye lane yo, dèt nasyonal yo ogmante rapidman; youn 
nan kòz yo se enpak ekonomik KOVID-19 la.48 

Dèt nasyonal ki wo kapab anpeche peyi envesti nan adaptasyon ak rezilyans klimatik. 
Jubilee Debt Campaign (Kanpay Jibile Dèt) la estime “peyi ki gen revni pi ba yo” peye 
senk fwa plis pou peye dèt la pase sa yo peye pou reponn ak dezòd klimatik.49 Gen pre, 
tankou sa k rele “pre resous yo ap garanti” (“prêts garantis par les ressources” nan 
lang fransè) kapab fòse peyi yo fè esplwatasyon min epi pwodui kabiran fosil pou yo 
kapab satisfè obligasyon dèt yo.50 Anplis, dezòd klimatik la fè dèt nasyonal vin pi grav. 
Yon bèl valè finansman klimatik ap fèt sou fòm pre, sa ki ogmante dèt la, epi ki fòse peyi 
yo tonbe nan yon “pèlen dèt klimatik.”51 Gwo vilnerabilite anfas dezòd klimatik — ki li 
menm, jan Ayiti demontre klè, se rezilta enjistis mondyal — se yon kòz gen to enterè 
ki pi wo, ki agrave dèt la pi plis.52 Premye minis peyi Babad Mia Mottley deklare “abòde 
pwoblèm katastwòf natirèl, epi pwoteje anviwònman an, se pi gwo kòz ogmantasyon dèt 
nou an.”53

Te gen jefò nan pase pou fè remiz dèt nasyonal yo.54 Pa egzanp, Ayiti se youn nan 37 
peyi ki te resevwa yon remiz dèt selon inisyativ Peyi pòv ki gen gwo dèt (“Pays pauvres 
très endettés” oswa PPTE nan lang fransè). Se te yon inisyativ Bank Mondyal la, Fon 
Monetè Entènasyonal la, ak lòt kreyansye te tabli nan lane 1996.55 Remiz dèt la te soulaje 
chòk ekonomik tranblemanntè Ayiti te sibi nan lane 2010, men li pa t ase.56 Anplis, 
anilasyon dèt la souvan gen kondisyon, ki se adopte mezi osterite ki anpeche gouvènman 
yo bay sèvis sosyal ki enpòtan, tankou sante piblik.57

Jodiya, yo konsidere Ayiti kòm yon peyi ki gen gwo ris pou li pa kapab peye dèt ekstèn  
li a.58 Dèt gouvènman an te ekivalan a 25 pousan PIB a nan lane 2023.59 Lòt peyi nan 
rejyon an gen pi gwo dèt ankò: an mwayen, dèt gouvènman peyi Amerik Latin ak Karayib 
yo te 73 pousan PIB a nan lane 2023.60

Satisfaksyon ak Garanti Sa p Ap Janm Fèt Ankò

Chanpyon reparasyon mete anpil aksan sou satisfaksyon ak garanti sa p ap janm fèt ankò (garanties 
de non-répétition nan lang fransè), menm si yo pa itilize vokabilè sa a egzakteman. Satisfaksyon pou 
enjistis klima ak enjistis rasyal ta kapab, pa egzanp, egzije sa yo ki dwe reparasyon fè verite a gaye 
sou kisa gouvènman ak konpayi yo te konnen sou ris efè negatif pou klima a, epi egzije yo mande 
eskiz piblik.61 Li ta kapab egzije tou gen sanksyon sou sa yo ki tè komèt sa ki mal.

Garanti sa p ap janm fèt ankò se petèt fòm reparasyon ki gen pi gwo pòte. Se li menm nou ka pi 
fasilman konprann ap vanse yon vizyon pou reparasyon ki konstriktif. Li ta egzije yon chanjman 
estriktirèl nan sistèm sousèt ki te kreye dezòd klimatik ak inegalite ki asosye avè l la, pou asire 
domaj yo pa ni kontinye ni repete. Li ta kapab gen ladan l, pa egzanp, refòme enstitisyon finansye ak 
règleman komès mondyal ki kenbe yon ekonomi mondyal ki rasis epi ki fè ekstraksyon. Li ta kapab 
asire kominote yo se mèt epi gen kontwòl sou resous ekonomik. Nan sans sa a, Burkett souliyen si 
n ap reponn ak dezòd klimatik, fòk reparasyon egzije yo koupe emisyon gaz efèdesè. Pou fè sa, fòk 
nou chanje politik ak pratik ki te kreye dezòd klimatik mondyal dabò.62

Ban rara apye, Nòdwès, Ayiti. Kredi foto: Ellie Happel 117

Migrasyon Akòz Dezòd Klimatik Kòm Yon Fòm Reparasyon 

Dezòd klimatik deplase plis moun chak lane.63 Pifò moun k ap migre akòz klima a rete 
nan peyi kote yo fèt la; konsa yo defini yo kòm deplase entèn.64 Nan lane 2022, omwen 
32,7 milyon moun te deplase anndan peyi kote yo soti yo akòz katastwòf klimatik ak 
anviwònmantal.65 Pami sa yo ki travèse fwontyè entènasyonal, pifò ladan yo rete nan 
peyi vwazen yo. Tandiske migrasyon akòz dezòd klimatik ap ogmante, plis moun gendwa 
eseye soti nan peyi Sid yo rive nan peyi Nò yo, paske peyi Nò yo gen plis kapasite pou 
yo fè fas ak kriz yo menm yo te kreye a.66 Men souvan peyi Nò yo refize kite moun k ap 
migre akòz klima a antre, epi, jan nou eksplike nan Chapit I, dwa entènasyonal aktyèl la pa 
rekonèt migran k ap kouri poutèt klima a kòm yon kategori apa ki merite pwoteksyon.67

Deplizanpli, moun save ak militan idantifye dwa migran kòm yon eleman esansyèl nan 
reparasyon. Carmen Gonzalez idantifye twa jistifikasyon jiridik pou nou konsidere 
migrasyon kòm reparasyon. Premyeman, dwa otodetèminasyon (autodétermination nan 
lang fransè) soutni pèp ki sou kontwòl yon lòt pouvwa pou yo kapab detèmine pwòp 
desten pa yo, ki ka gen ladan l migrasyon.68 Dezyèmman, jan nou eksplike nan seksyon 
pi ba yo, gen yon obligasyon nan dwa entènasyonal tradisyonèl pou pa mele nan domaj 
anviwònmantal ki travèse fwontyè (ki manyen lòt peyi). Dwa pou jwenn reparasyon 
chita sou obligasyon sa a, kote domaj la se lefèt ke peyi Nò yo te kontribye nan dezòd 
klimatik ak enjerans ki manje otorite peyi Sid yo, redui rezilyans peyi sa yo anfas dezòd 
klimatik, epi enfliyanse vilnerabilite klimatik peyi sa yo, tankou Ayiti.69 Twazyèmman, 
migrasyon kòm yon fòm reparasyon mache ansanm avèk prensip entènasyonal ki rele 
“responsablite komen men diferansye,” ki konsidere degrè chak peyi te kreye pwoblèm 
anviwònman yo, epi kapasite pou chak peyi anpeche oswa redui domaj la.70

Dayè, nou ka konsidere dwa pou migre pa sèlman kòm yon fòm reparasyon, men tou 
kòm yon eleman ki nesesè pou yon pwosesis dekolonyalis siyifikatif. E. Tendayi Achiume 
afime fòk ansyen eta kolonyal yo resevwa “migran ekonomik” ki soti nan ansyen koloni 
yo, pou dedomaje yo pou wòl kolon sa yo te jwe nan destabilize epi fè peyi Sid yo 
depann sou peyi Nò yo, depi epòk kolonyal la.71 Kòm migrasyon - ki gen ladan l migrasyon 
akòz dezòd klimatik -- se yon pratik otodetèminasyon pou moun ki soti nan ansyen 
koloni yo, efektifman sa se dekolonyalizasyon.72

Moun save ofri pwopozisyon kreyatif pou vanse yon apwòch reparatè pou migrasyon 
akòz dezòd klimatik–pa egzanp, Bayes Ahmed pwopoze yon “modèl enstalasyon pou 
refijye klimatik” (“climate refugee settlement model” an angle.73 Modèl sa a gen kat (4) 
paramèt, ki se emisyon diyoksid kabòn (CO2) pa tèt moun, revni nasyonal bri pa tèt 
moun, endis devlòpman imen, ak konsomasyon resous latè a pa tèt moun.74 Yo ta itilize 
kalkil sa yo pou detèmine kantite migran klimatik tout peyi ki responsab dezòd klimatik 
ta gen sou kont yo, pou yo entegre yo epi pwoteje yo.75 Clare Heyward sijere yon Paspò 
pou Moun ki Pèdi Teritwa yo (Passport for the Territorially Dispossessed an angle)76 ke 
yo ta bay moun deplase ki te oblije kouri kite kay yo, sitou ti peyi zile yo, epi ki ta egzije 
tout peyi asepte epi natiralize tout moun ki gen paspò sa a.77 

Natirèlman, lide n ap diskite nan seksyon sa a pa ni konpreyansif ni preskriptif. Yo reprezante kèk 
aksyon konkrè ki ta kapab fè pati reparasyon pou reponn ak enjistis klimatik. Fòk se pèp Ayisyen 
detèmine kontni ak fòm evantyèl reparasyon pral pran. Yon ajannda reparasyon pou Ayiti pa oblije, 
epi pwobableman pa dwè, chita sèlman sou repons ak enjistis klimatik. Gen lòt domaj ki soti nan 
kolonyalizasyon, esklavaj, ak enjistis rasyal pèsistan ki ka nesesite lòt fòm espesifik reparasyon. Pa 
gen yon sèl grenn fòmil pou reparasyon; reparasyon gendwa pran divès fòm, ki soti nan lefèt ke 
“nou rekonèt tout moun gen dwa pousuiv pwogram politik ki koresponn ak pwòp sitiyasyon, kilti, ak 
valè pa l.”78

B. Jistifikasyon Jiridik pou Reparasyon 
pou Ayiti 
Jan nou eksplike nan seksyon pi wo a, reparasyon pa sèlman yon demann jiridik, li se yon demann 
moral ak politik tou. Trase agiman jiridik pou reparasyon pou Ayiti pa fòseman di nou kisa yon 
pwogram reparasyon dwe gen ladan li. Anplis, taktik jiridik tankou litij pa toujou taktik ki pi 
apwopriye pou fè reparasyon vanse. Sepandan, revandikasyon jiridik yo enpòtan, epi yo kapab bay 
negosyasyon politik ak mouvman popilè yo jarèt. Seksyon sa a prezante jistifikasyon jiridik ki kle 
pou reparasyon pou Ayiti pou reponn ak enjistis klimatik. Li mete aksan sou dwa entènasyonal epi, 
notaman, li sote revandikasyon dwa entèn yo te plede nan tribinal nasyonal kont antrepriz pou 
emisyon yo te fè nan pase a.79

Selon dwa entènasyonal, vyolasyon yon obligasyon jiridik entènasyonal se baz pou reparasyon. 
Dwa entènasyonal deklare yon pati ki te sibi mal akòz yon vyolasyon dwa gen dwa pou l jwenn 
reparasyon, epi se moun ki te komèt mal la ki responsab pou li bay reparasyon sa a.80 Gen omwen 
twa (3) fòm vyolasyon dwa ki anje nan eskperyans enjistis klimatik Ayiti a, ki kapab sèvi kòm baz 
revandikasyon reparasyon. Premye ak dezyèm vyolasyon yo depann sou agiman pou reparasyon ki 
egziste menm si dezòd klimatik pa t egziste, men yon analiz enjistis klimatik ranfòse agiman sa yo. 
Premyèman, rasis istorik ak aktyèl te kreye vilnerabilite Ayiti anfas dezòd klimatik, ki vle di sa vyole 
entèdiksyon legal ki genyen kont diskriminasyon rasyal ak inegalite. Dezyèmman, fason flagran 
rasis te rann Ayiti pòv epi vilnerab anfas dezòd klimatik nan, pandan menm ansyen kolon yo ak 
enstitisyon finansye te vin rich akòz menm rasis la: sa se ranson ilegal Ayiti te oblije peye Lafrans 
pou endepandans li. Twazyèmman, emisyon demezire peyi Nò yo ap fè se yon vyolasyon obligasyon 
pou “pa fè okenn domaj” selon dwa entènasyonal. Souseksyon suivan yo egzamine chak nan agiman 
sa yo, grenn pa grenn. 

1. Rasis se Youn nan Kòz Ayiti Vilnerab Anfas Dezòd 
Klimatik, ki se Yon Vyolasyon Dwa Entènasyonal
Ayiti merite reparasyon paske politik ak zak rasis peyi Nò yo te fè yo, soti nan kolonizasyon rive 
nan prezan an, jwe yon wòl enpòtan nan kreye epi kenbe vilnerabilite Ayiti a anfas dezòd klimatik. 
Kidonk, yo jwe yon wòl enpòtan tou nan vyolasyon dwa moun Ayisyen ap sibi.

Jan nou eksplike nan tout rapò sa a, rasis se yon detèminan prensipal domaj klimatik ak 
anviwònman jounen jodiya.81 Moun nwa ak lòt moun ki pa blan–ki souvan ap viv nan sa k rele “zòn 
sakrifye” rasyal yo, jan nou te eksplike nan Chapit I–soufri plis akòz polisyon, pèt biyodivèsite, ak 
dezòd klimatik. Rasis sistemik–ki gen ladan li enjerans neyokolonyal ak ekonomi mondyal ekstraktivis 
la–refize bay moun nwa ak lòt moun ki pa blan dwa ekonomik ak sosyal yo, epi rann yo pi vilnerab 
a domaj klimatik. Notaman, dwa entènasyonal sou dwa moun rekonèt vyolasyon dwa aktyèl sa yo, 
ki diskrimine selon ras moun, gen rasin yo nan kolonyalis, esklavaj, ak inekite rasyal yo te anrasinen 
yo.82 Kontèks sa a lonje dwèt sou peyi Nò yo, sitou ansyen kolon yo, ki te kenbe sistèm rasis sa yo.

Dwa Entènasyonal Entèdi Rasis 

Entèdiksyon diskriminasyon sou baz ras moun se yon “nòm enperatif” (“norme impérative” nan 
lang fransè) nan dwa entènasyonal sou dwa moun. Sa vle di ou pa gen dwa ekate l nan nenpòt 
sikònstans.83 Li se yon nòm dwa koutimye entènasyonal (“droit coutumier international” nan lang 
fransè) tou.84 Yon peyi vyole obligasyon sa a lè li fè zak ki diskrimine sou baz ras moun, epi lè li pa 
adopte mezi pou anpeche, redui, epi elimine diskriminasyon rasyal, ki gen ladan li diskriminasyon 
rasyal estriktirèl. Fòk yon peyi pran mezi konkrè pou li reyalize egalite rasyal reyèl.85 Si yon peyi 
vyole devwa sa yo, sa kreye yon obligasyon pou li bay reparasyon pou domaj moun te soufri kòm 
rezilta.86 Rapòtè espesyal sou rasis nan Nasyonzini aplike obligasyon sa yo, epi li fè konnen peyi Nò 
yo gendwa dwe reparasyon pou vyolasyon dwa entènasyonal ki fè pati fondalnatal kolonyalis ak 
esklavaj. Yo gendwa dwe reparasyon tou pou vyolasyon dwa moun diskriminatwa ki sòti nan dezòd 
klimatik mondyal, ki gen rasin nan kolonyalis, esklavaj, ak lòt fòm represyon rasyal istorik.87

Rasis Te Bouchonnen Peyi a

Ayiti se yon ka egzanplè pou reparasyon sou baz sa a, paske ras — pi presizeman rasis — defini 
eksperyans dezòd klimatik li a. Jan nou te eksplike nan Chapit II, Ayiti se sèl peyi nan lemonn ki te 
pran nesans atravè yon revolisyon esklav ak Afriken kaptif ki te reyisi. Vilnerabilite Ayiti anfas dezòd 
klimatik se rezilta, an pati, represyon rasyal: kolonyalis, esklavaj, yon syèk majinalizasyon diplomatik 
ak ekonomik aprè endepandans, ekstraktivis pèsistan, ak enjerans politik peyi Nò yo.88 Tout eleman 
sa yo te kreye vilnerabilite klimatik Ayiti a. Sa souliyen jan agiman sa yo makonnen: agiman pou 
reparasyon pou dezòd klimatik ak agiman pou reparasyon pou kolonyalis, esklavaj, ak enpak 
pèsistan yo. Menm si rapò sa a mete aksan sou Ayiti, agiman sa a ta kapab soutni demann pou 
reparasyon pou lòt peyi nan Karayib ak lòt peyi Sid yo tou.

Limit ak Potansyèl Dwa sou Dwa Moun 

Yon demann pou peyi Nò yo peye reparasyon ki chita sou diskriminasyon rasyal mande pou 
nou idantifye vyolasyon dwa ki diskriminatwa ki soti nan dezòd klimatik. Li mande tou pou nou 
makonnen vyolasyon sa yo avèk vilnerabilite klimatik ki konstrui, epi idantifye lyen kozalite ant 
zak istorik ki enjistifiye ak rasis peyi Nò yo te komèt epi enpak diskriminatwa dezòd klimatik gen 
sou moun jounen jodiya.89 Sa se yon jefò ki konplike anpil. Dayè, jan nou te eksplike nan Chapit I, 
dwa sou dwa moun prensipalman defini ki devwa yon peyi genyen vè pwòp popilasyon pa l. Li pa 
byen defini ki devwa li genyen vè popilasyon yon lòt peyi, sòf lè yon peyi “efektivman kontwole” 
popilasyon yon lòt peyi.90 Demann pou reparasyon ki chita sou dwa sou dwa moun mande pou 
nou elaji kad dwa moun nan, ki tradisyonèlman pa konn bay reparasyon pou zak mechanste 
transnasyonal. Sepandan, nan ka peyi Dayiti, li klè, jan nou te eksplike nan Chapit II, zak rasis 
gouvènman Lafrans ak Etazini (ominimòm) te komèt anvè Ayiti lè yo te gen kontwòl sou peyi a te 
kontribye nan fason konkrè nan vilnerabilite klimatik aktyèl li a, epi sou vyolasyon dwa pèp Ayisyen 
ap sibi.91

Kwape Obstak nan Dwa Entènasyonal 

Fòk nou site yon lòt obstak jiridik entènasyonal ki kapab anpeche Ayiti jwenn reparasyon: prensip 
entètanporalite (“intertemporalité” nan lang fransè). Prensip entètanporalite vle di yon peyi 
responsab sèlman pou zak ki te ilegal lè li te komèt zak la.92 Kolonyalis, esklavaj, ak diskriminasyon 
rasyal pa t toujou ilegal selon dwa entènasyonal lè peyi kolon yo te komèt yo. Sepandan, gen 
esepsyon pou prensip entètanporalite a, ki gen ladan yo, jan ansyen Rapòtè Espesyal sou Rasis nan 
Nasyonzini te di a, “lè (a) yon zak kontinye ap fèt jiska yon peryòd lè dwa entènasyonal konsidere 
zak sa a yon vyolasyon; oswa (b) zak enjis la gen konsekans pèsistan ak dirèk rive nan yon peryòd lè 
yo konsidere zak la ak konsekans li yo enjis onivo entènasyonal.”93 Nan ka Ayiti a, enjistis istorik — ki 
gen ladan l diskriminasyon rasyal sistemik ak lòt vyolasyon dwa moun ki fè Ayisyen mal nan fason 
demezire — gen konsekans dirèk ak pèsistan ki rive nan yon peryòd lè dwa entènasyonal entèdi 
kolonyalis, esklavaj, ak represyon rasyal. Nou ka konprann vyolasyon dwa ki soti nan enjistis klimatik 
ak rasyal nou konstate jounen jodiya kòm, omwen an pati, kontinyasyon oswa konsekans dirèk 
vyolasyon istorik. Konsa, li posib sa satisfè yon esepsyon pou prensip entètanporalite a epi kreye 
posibilite pou gen reparasyon.94

2. Ranson Ayiti Te Peye pou Endepandans Li Te Ilegal
Ranson Lafrans te fòse Ayiti peye pou endepandans li kreye yon lòt agiman pou reparasyon ki inik. 
Jan nou te eksplike nan Chapit II, nan 1825 Lafrans te ofri Ayiti yon echanj: pou Lafrans bay Ayiti 
rekonesans diplomatik, gouvènman Ayiti a ta dwe Lafrans yon dèt monetè. Ranson endepandans 
sa a koute peyi a omwen $21 milya dola meriken aktyèl, epi ta kapab lakòz yon pèt revni jiska $115 
milya.95 Ranson an te trangle ekonomi peyi a, ki se yon nan kòz Ayiti pa gen kapasite redui domaj 
klimatik epi adapte ak dezòd klimatik. Nan fen 19yèm ak debi 20yèm syèk, pandan lòt peyi nan 
rejyon an t ap envesti nan travay piblik ki esansyèl pou rezilyans klimatik, tankou enfrastrikti ak 
sistèm sante piblik,96 Ayiti t ap itilize revni fiskal li pou peye dèt la.97

Anrichisman Enjis 

Ranson endepandans Ayiti te peye a se yon egzanp ki demontre klè kòman politik ak enjerans 
rasis peyi Nò yo te kreye vilnerabilite klimatik. Anplis, ranson endepandans la kapab reprezante 
anrichisman ilegal ak enjis pou Lafrans, odetriman dAyiti. Akò entènasyonal Lafrans te enpoze nan 
lane 1825 te kapab ilegal menm selon dwa entènasyonal jan li te egziste nan epòk la.98 Baz agiman sa 
se paske Lafrans te menase ak fòse Ayiti siyen akò a,99 notaman menas pou li anvayi Ayiti ankò pou 
retabli esklavaj.100 Akò a perime paske li te fèt nan sikònstans ki kontrè ak “lòd piblik” oswa moralite 
piblik entènasyonal nan epòk la: asavwa, menas pou yo retabli esklavaj nan yon peyi ki mèt tèt li ki te 
aboli esklavaj deja.101 Sou baz sa a, tout peman Ayiti te fè anba akò sa a te ilegal, epi Lafrans gen yon 
obligasyon pou l remèt Ayiti tout sa li te peye a ansanm avèk kèlkeswa avantaj Lafrans te jwenn kòm 
rezilta akò ilegal la.102

Pouse Demann pou Restitisyon ak Reparasyon Pi Devan

Menm jan ak demann pou reparasyon pou esklavaj ak kolonyalis, demann pou Ayiti jwenn 
reparasyon sou baz ranson li te peye Lafrans pou endepandans li–ki ta gen ladan l men ki pa limite a 
restitisyon tout lajan Ayiti te peye a–valid pou kont li, epi li ta egziste endepandan de domaj klimatik 
pèp Ayisyen ap sibi. Nan menm tan, wòl ranson endepandans la te jwe nan kreye vilnerabilite 
klimatik aktyèl Ayiti a kore demann pou reparasyon, epi transfè resous reparasyon ta egzije ta kapab 
redui pi grav domaj dezòd klimatik kreye nan peyi a.

Gouvènman prezidan Ayisyen Jean-Bertrand Aristide te eseye vanse kòz restitisyon ranson 
endepandans lan seryèzman nan lane 2003.103 Gen prèv ki sijere jefò sa yo se youn nan kòz yo te fè 
koudeta sou li nan lane 2004. Demann pou restitisyon ranson endepandans lan poze kesyon jiridik 
tou–notaman, ki tribinal entènasyonal oswa nasyonal ta gen otorite tande kòz la, epi si tout tan ki 
pase depi zak malfezan an te fèt ta rann demann nan diskitab. Sepandan, demann pou Ayiti jwenn 
restitisyon pou ranson an se yon agiman pisan pou reparasyon, jiridikman ak moralman.

3. Emisyon Demezire Vyole Dwa Entènasyonal 
Obligasyon pou “Pa Fè Okenn Domaj” epi Dezòd Klimatik 

Ayiti gendwa ranpli kondisyon pou reparasyon selon obligasyon pou “pa fè okenn domaj” nan dwa 
entènasyonal (Obligation de ne pas causer de dommage nan lang fransè). Obligasyon sa bay yon 
jistifikasyon pou reparasyon ki espesifik pou dezòd klimatik epi ki chita sou responsablite divès peyi 
genyen pou emisyon gaz efèdesè. Malgre li pa ilegal emèt nivo gaz efèdesè ki danjere, peyi ki pa aji 
kòmsadwa pou limite emisyon gaz efèdesè gendwa vyole obligasyon pou “pa fè okenn domaj” la, ki 
egzije peyi “pran dispozisyon pou anpeche mal siyifikatif rive lòt peyi ak anviwònman mondyal la.”104

Nan kontèks dezòd klimatik, yon peyi gendwa vyole obligasyon pou “pa fè okenn domaj” la si li “pa 
evalye epi redui ris pou koze chanjman klimatik, nan yon fason ki reprezante menas egzistansyèl 
la ansanm avèk kapasite pou peyi sa a anpeche l, omwen apati moman yo te ka prevwa domaj ki 
soti nan dezòd klimatik la."105 Chak peyi ki vyole devwa pou l anpeche domaj gen obligasyon pou li 
repare domaj sa a, nan dedomaje pati ki te soufri yo, sispann fè zak ki lakòz domaj la, epi/oswa asire 
domaj sa a pa janm fèt ankò.106

Limit Obligasyon pou “Pa Fè Okenn Domaj” la: Previzibilite ak Aksyon Rezonab 

Li difisil pwouve yon peyi te vyole obligasyon pou “pa fè okenn domaj” la. Dabò, fòk aktè yo 
demontre domaj la te previzib. Konpayi ak gouvènman konn diskite egzakteman kilè domaj klimatik 
vin “previzib,” men sanble se depi lane 1970s yo syantis ak analis ki t ap travay nan konpayi te lanse 
yon pinga sou ki ris rechofman klimatik te poze.107 Konsa, demann ki chita sou obligasyon pou “pa 
fè okenn domaj” la gendwa limite a domaj ki rive kòm rezilta emisyon depi peryòd sa a.108 Lefèt 
ke peryòd tan sa a piti anpil vle di yo pa ka baze agiman pou reparasyon sou kolonyalis, esklavaj, 
ak lòt enjistis rasyal istorik — malgre, jan nou eksplike a, ansyen pisans kolonyal yo se peyi ki fè pi 
gwo emisyon. Epi tou, sa yon aksyon apwopriye oswa rezonab pou “evalye ak minimize ris” dezòd 
klimatik ye depann sou fè espesifik, ki gen ladan yo ki kapasite ak resous yon peyi done genyen pou 
li reponn ak dezòd klimatik.109

Moun save k ap reklame aplikasyon obligasyon pou “pa fè okenn domaj” la kòm yon posiblite pou 
gen reparasyon souliyen sa se yon zouti ki pa ase pou repare domaj dezòd klimatik lakòz, epi li 
demontre limit dwa entènasyonal aktyèl la.110 Nan menm tan, li se yon premye pa pou tabli yon 
obligasyon legal pou bay reparasyon111 epi li kreye yon kad pou repati responsablite.112 Menm si li pa 
chita sou responsablite pou enjistis rasyal istorik, li pwobab li pral tabli obligasyon sou peyi Nò ki pi 
responsab pou kolonyalis, esklavaj, ak diskriminasyon rasyal pèsistan.

Aplike Obligasyon pou “Pa Fè Okenn Domaj” la 

Nan aplike obligasyon pou “pa fè okenn domaj” la, peyi Nò ki gen emisyon ki pi wo ak pi demerize 
yo ta kapab dwe lòt peyi reparasyon, pami yo Ayiti.113 Peyi Nò yo gen pi gwo responsablite pou 
emisyon CO2 pandan tout istwa: peyi Etazini responsab 20 pousan emisyon CO2 kimilatif epi Inyon 
Ewopeyèn responsab 17 pousan. 90 konpayi transnasyonal, pi fò ladan yo ki gen baz yo nan peyi Nò 
yo, responsab 63 pousan emisyon endistriyèl soti nan 1751 rive nan 2010.114 Malgre domaj klimatik te 
vin “previzib” pou diferan peyi nan diferan moman, gouvènman ak konpayi nan peyi Nò yo te agrave 
dezòd klimatik menm aprè domaj la te vin previzib globalman ak san dout. Peyi Nò yo kontinye ap 
emèt majorite gaz efèdesè pa tèt moun.115 Si nou ta detèmine nan fason jis ki peyi oswa ki pèp dwe 
resevwa reparasyon selon agiman sa a, Ayiti siman t ap ladan, paske Ayiti se youn nan senk peyi ki 
sibi pi gwo enpak dezòd klimatik, men li kontribye mwens pase 0,01 pousan emisyon gaz efèdesè 
mondyal.116

Manifestasyon kont aktivite min, Nò, Ayiti. Kredi foto: Ellie Happel124



125Bay Kou Bliye, Pote Mak Sonje: Enjistis Klimatik an Ayiti ak Demann pou Reparasyon

Kiyès ki pi Responsab?
Peyi Nò yo gen pi gwo responsablite pou emisyon CO2 pandan tout istwa

Etazini responsab 

20%
emisyon CO2 

kimilatif

Inyon Ewopeyèn 
responsab

17%
emisyon CO2 

kimilatif

63% 90 konpayi transnasyonal, pi fò ladan yo ki gen 
baz yo nan peyi Nò yo, responsab 63% emisyon 
endistriyèl soti nan 1751 rive nan 2010.

C. Chemen pou Vanse pi Devan
Ayiti merite reparasyon, e chak nan jisitifikasyon jiridik nou prezante pi wo a kapab kore demann 
nan. Chak jistifikasyon gen feblès jiridik pa l tou, epi kèk ladan yo souliyen inekite dwa entènasyonal 
ap ranfòse. Pou yon demann jiridik pou reparasyon reyisi, sa gendwa egzije pa sèlman aplike dwa 
entènasyonal kreyativman, men pou refòme dwa entènasyonal depi nan baz. Jan ansyen Rapòtè 
Espesyal sou Rasis nan Nasyonzini te deklare:

Opwen pou prensip jiridik entènasyonal kontaporen prezante obstak pou 
responsablite istorik pou chanjman klimatik, fòk peyi ki manm Nasyonzini 
dekolonize oswa transfòme dwa sa a nan fason ki fè li kapab garanti egalite 
ak otodetèminasyon tout bon vre pou tout pèp. Reparasyon, ki egzije kad 
ekonomik, politik, ak jiridik entènasyonal ki ekitab, se yon kondisyon 
preyalab pou reyoryante lòd mondyal la pou evite kriz ekolojik.”117 

Chak jistifikasyon nou prezante nan chapit sa a souliyen pa sèlman yon agiman jiridik men 
tou yon agiman moral pou reparasyon pou Ayiti, pou reponn ak enjistis klimatik ki makonnen 
fondalnatalman avèk enjistis rasyal. Jan nou te di nan debi chapit sa a, reparasyon plis pase yon 
demann jiridik. Reparasyon bay yon “kad primòdyal pou yon etik, ansanm avèk mezi pratik” pou 
reponn ak enjistis klimatik.118 Pou Ayiti gen plis chans pou l jwenn reparasyon, li pwobab defansè 
pral bezwen vanse yon valè kad ak agiman, epi souliyen ijans ak nesesite pou reponn ak epi repare 
enjistis klimatik. Fòk defansè, militan, ak alye ankouraje rechèch, pwopozisyon politik, negosyasyon 
politik, ak litij. Militan ak òganizasyon Ayisyen ki angaje nan jefò pou vanse reparasyon deja ap 
panse konsa, epi y ap travay pou bati rezo avèk avoka, mouvman jistis rasyal, moun save, ak defansè 
alawònnbadè.

Jan nou di nan chapit sa a, li klè tou ke reparasyon siyifikatif dwe transfòme estrikti jiridik, 
ekonomik, ak politik rasis ki kreye dezòd klimatik epi ki enfliyanse jan Ayisyen viv domaj klimatik. 
Transfòmasyon sa a pral ale pi lwen pase rekou jiridik tradisyonèl pou ranmase yon vizyon ki pi laj 
epi, pou site Táíwò, pi konstriktif sou kisa reparasyon ka ye.

Fok se pèp Ayisyen k ap dirije jefò pou devlope yon ajannda konkrè pou reparasyon epi detèmine 
pwosesis enklizif ki nesesè pou vanse demann pou reparasyon. Pèspektif ki nan chapit sa a ap 
eseye bay kèk pwen depa ki itil pou panse seryèzman ak kreyativman sou enpòtans, epi agiman 
pou, reparasyon pou Ayiti. Aktè ki deyò Ayiti kapab, epi yo dwe, pote solidarite, men se pa pou yo 
dirije ni taktik yo ni kwonoloji a. Reparasyon pa sèlman yon rezilta, se yon pwosesis li ye. Devlope 
epi vanse yon ajannda pou reparasyon pral mande patisipasyon, deba, ak mobilizasyon manch long. 
Pwogrè enklizif se kle. Reparasyon gendwa yon opòtinite pou bay moun ki pi sibi efè enjistis klimatik 
ak rasyal — sa vle di, moun yo mete sou kote nan pran desizyon sou reyalite politik ak ekonomik 
mondyal, kidonk reyalite klimatik la — pou yo patisipe nan yon pwojè pou chanjman ki konstriktif. 
Anfen, se pèp Ayisyen ki pral detèmine kisa reparasyon dwe ye konkrètman, idantifye taktik ki 
apwopriye, epi pran devan nan vanse demann pou reparasyon.

Soley kouche, Nòdwès, Ayiti. Kredi foto: Ellie Happel

D. Konklizyon
Enjistis klimatik pèp Ayisyen ap sibi estrèm, epi jefò pou fè fas ak li ijan. Jan nou afime nan rapò sa a, 
fè fas ak enjistis klimatik–ki gen ladan l vilnerabilite klimatik Ayiti a, vyolasyon dwa moun Ayisyen sibi 
ki soti nan dezòd klimatik, ak reyalite dezòd klimatik li menm–mande pou nou fè fas ak rasis ki nan 
nannan kesyon an.

Reponn ak reyalite sa a avèk efikasite ap egzije jefò ki angaje, pèsistan, ak kreyativ onivo lokal, 
nasyonal, ak transnasyonal. Kominote, mouvman sosyal, ak òganizasyon an Ayiti gentan kòmanse 
travay sa a: fè eksperyans avèk taktik pou viv avèk epi adapte ak dezòd klimatik; mande chanjman 
sistemik pou vanse otodetèminasyon avèk jistis anviwònmantal ak ekonomik; epi, deplizanpli, 
mobilize pou reparasyon. Rapò sa a gen objektif pou li bay enfòmasyon ki ka itil pou travay y ap fè 
a, epi nan menm tan ankouraje aktè ki pa an Ayiti, ki gen ladan yo chèchè k ap travay sou kesyon 
klima, militan, ak bayè de fon, pou yo priyorize epi kore jefò kominotè pou defini epi chèche jistis 
klimatik. Fòk mouvman Ayisyen enfòme epi gide sa ki, nesesèman, se yon jefò mondyal. Jan rapò sa 
a souliyen, aktè ki pi responsab epi ki gen plis kapasite pou yo repare enjistis klimatik pa an Ayiti.

Sa k enpòtan anpil: rapò sa a eseye antame yon deba sou, epi kore agiman pou, reparasyon pou 
Ayiti. Li souliyen Ayiti se yon ka egzanplè, epi vanse reparasyon pou Ayiti kapab ranfòse, epi 
akselere, jefò k ap devlope atravè lemonn pou jistis klimatik ak reparasyon nan tout Karayib la ak 
peyi Sid yo an jeneral. Se yon premye etap pou kolaborasyon ak aksyon ki pi pwofon, toujou an 
solidarite avèk kominote ak òganizasyon an Ayiti ki dwe pran devan nan batay la.

Òganizasyon Ayisyen Nou 
Te Konsilte 
Action pour la Reforestation et la Défense de l’Environnement: Action pour la Reforestation 
et la Défense de l’Environnement (AREDE) se yon òganizasyon kominotè ki chita nan depatman 
Nòdès peyi a. Li travay sou jistis anviwònmantal, devlòpman enklizif, ak dwa peyizan.1 

Batay Ouvriye: Batay Ouvriye se yon mouvman ouvriye Ayisyen ki gen sendika ak moun ki soti nan 
sektè peyizan epi nan klas ouvriye ladan li. Batay Ouvriye kore ouvriye ak peyizan pou yo òganize tèt 
yo epi revandike dwa yo. 

Centre de Formation pour l’Entraide et le Développement Communautaire: Centre de 
Formation pour l’Entraide et le Développement Communautaire (CEFEDEC) se yon sant fòmasyon 
ki gen prèske 100 manm nan tout peyi a. Manm yo gen ladan yo anseyan, kiltivatè, ekonomis, ak 
militan. CEFEDEC mennen kanpay sansibilizasyon sou dezòd klimatik epi sou agwo-ekoloji. 

Commission Épiscopale Nationale Justice et Paix: Commission Épiscopale Nationale Justice et 
Paix  (Komisyon Episkopal Nasyonal, Jistis ak Lapè, CE-JILAP) fè pati legliz katolik. Li pwomouvwa 
epi defann diyite moun ak dwa moun, epi l ap travay pou bati lapè an Ayiti.2 

Equal Health: Equal Health (Sante Ekitab oubyen Egalite nan Lasante) se yon kominote mondyal 
ki gen pwofesyonèl lasante, anseyan, ak militan ladan li. L ap lite pou gen ekite nan zafè lasante. 
Social Medicine Alumni Haiti (SMAH) se yon òganizasyon Ayisyen ki fè pati Equal Health k ap travay 
sou ekite nan zafè lasante. Equal Health chita sou medsin sosyal, yon apwòch sou lasante ki abòde 
kesyon sosyo-ekonomik ak politik ki makonnen avèk maladi ak gerizon. Kou sou medsin sosyal nan 
Equal Health la rasanble pèsonèl medikal Ayisyen ki angaje pou bati yon sistèm lasante ki efikas, jis, 
ak ekitab pou tout Ayisyen.3

Fondation Connaissance et Liberté/Fondasyon Konesans ak Libète: Fondasyon Konesans 
ak Libète (FOKAL) kore lidè, pwojè, ak kominote pou ankouraje transfòmasyon dirab epi bati 
yon lavni pwospè pou Ayiti. Pwogram yo gen ladan yo epi pwomouvwa kreyasyon atistik, kilti, 
jistis anviwònmantal, ak byennèt. FOKAL ap travay sou pwojè ki gen pou wè ak jistis klimatik ak 
reparasyon.

Groupe d'Action Francophone pour l'Environnement: Groupe d'Action Francophone pour 
l'Environnement (GAFE-Haiti) defann devlòpman lokal ak edikasyon sou anviwònman an Ayiti, 
transfòmasyon sosyal ak ekolojik, epi gouvènans lokal pou asire kominote kapab jere pwòp 
devlòpman pa yo. GAFE angaje nan pwoteksyon klima atravè mouvman sitwayen ki rele Alternatiba 
Haiti, ki rasanble plis pase 34 gwoup lokal ki soti nan divès rejyon peyi a pou fè “aksyon sitwayen” 
pou klima a, pa egzanp atravè edikasyon. Nan lane 2019, GAFE, ansanm avèk lòt manm sosyete sivil, 
te soti yon Pacte pour la Transition Écologique et Sociale. Entansyon dokiman sa a se sèvi kòm yon 
gid pou pwochenn eleksyon lokal an Ayiti.

Groupe d’Appui aux Rapatriés et aux Réfugiés: Groupe d’Appui aux Rapatriés et aux Réfugiés 
(GARR) se yon platfòm ki regwoupe divès òganizasyon sosyete sivil Ayisyen k ap travay sou kesyon 
migrasyon. GARR, ki te fonde nan lane 1991, akonpaye epi reyentegre Ayisyen lòt peyi te mete deyò, 
sitou Repiblik Dominikèn. Li fè pledwaye epi antreprann jèfo pou jwenn solisyon dirab. GARR travay 
avèk moun deplase anndan Ayiti, tou.

Gwoup Konbit: Gwoup Konbit se yon mouvman nasyonal k ap pwomouvwa prensip ak lespri 
konbit.4 Gwoup Konbit se yon boujon Konbit Solèy Leve, ki te fèt nan Site Solèy, Pòtoprens.

Konbit Ekolojis Sid: Konbit Ekolojis Sid (KES) se yon òganizasyon k ap defann dwa anviwònmantal 
ki chita nan Okay, Ayiti.5 KES ap dekouraje endistri ekstraktivis nan zòn ki gen bon tè donab nan sid 
peyi Dayiti.

Kolektif Jistis Min: Kolektif Jistis Min (KJM) se yon mouvman sosyal Ayisyen ki regwoupe plizyè 
douzèn òganizasyon k ap travay sou kesyon dwa peyizan, dwa moun, ak dwa anviwònmantal. Depi 
lane 2012 KJM ap ensiste sou transparans ak jistis anviwònmantal, pandan l ap afwonte enterè 
entènasyonal ki mele nan sektè minye an Ayiti. Objektif KJM se sansibilize kominote sou ki enpak 
min yo genyen sou anviwònman, dlo, travay, agrikilti, ak tè.6 

Ligue Alternative Justice: Ligue Alternative Justice (LAJ) se yon òganizasyon sosyete sivil k ap 
travay sou kesyon dwa moun, ki mete aksan patikilyèman sou anviwònman an ak ekonomi solidè a. 
Yo te fonde LAJ nan lane 2020. Entèvansyon estratejik li yo gen ladan yo fòmasyon ak akonpayman 
teknik pou òganizasyon kapab ranfòse kapasite yo, epi patisipe nan aktivite èd mityèl (pote kole lè 
youn ap ede lòt) ak solidarite. 

Lite pou Demen Nou: Lite pou Demen Nou (LIDE-N) se yon òganizasyon jèn k ap travay pou 
otodetèminasyon kominote riral yo. Atravè patenarya avèk òganizasyon jèn ak òganizasyon fanm, 
epi avèk “Anviwònman, Agrikilti, ak Lasante” kòm youn nan zo bwado li yo, LIDE-N pwomouvwa 
yon modèl agrikilti ki pwoteje biyodivèsite ak renouvèlman resous natirèl ki jwenn enspirasyon nan 
vizyon ekonomi sosyal ak solidè. Modèl agrikilti sa a gen kòm objektif tou pou li redui konsekans 
dezòd klimatik, epi ede moun adapte anfas dezòd klimatik. Nan kontèks sa a, yo mete aksan sou 
rekòt ki gen valè nitritif, ki kore biyodivèsite, epi ki apwopriye pou agrikilti Ayiti a. 

Mouvman Peyizan Akil di Nò: Mouvman Peyizan Akil di Nò (MPA) ap travay avèk peyizan nan 
komin Akil di Nò depi lane 1984. Nan lane 1992 MPA te kreye yon mouvman fanm pou defann dwa 
fanm nan kontèks vyolasyon dwa ak aksè inekitab ak resous natirèl, epi nan lane 1993 li te kreye 
yon mouvman jèn pou defann dwa jèn. Ansanm, twa mouvman sa yo se MPA. MPA se yon manm 
fondatè Mouvman Peyizan Nasyonal Kongre Papay (MPNKP), epi, atravè MPNKP, li se yon manm 
mouvman mondyal Via Campesina. 

Sektè Fanm, Mouvman Peyizan Papay: Sektè Fanm, Mouvman Peyizan Papay (MPP) ap lite pou 
ini peyizan Ayisyen nan aksyon kolektif pou souverènte alimantè, jistis klimatik, ak egalite ant sèks 
yo pou prèske 50 lane. MPP bay fòmasyon pou peyizan – fanm ak gason – aprann epi itilize metòd 
agwo-ekolojik, swen sante kominotè natirèl, epi bay yo kapasite pou yo adapte anfas dezòd klimatik 
epi nan lidèchip kominotè.7

Solidarite Fanm Ayisyèn: Solidarite Fanm Ayisyèn (SOFA) se yon òganizasyon feminis Ayisyen ki 
gen apeprè 10.000 manm nan tout peyi a; 80% ladan yo se fanm peyizan. Pou 38 lane, SOFA ap 
reponn ak vyolans ki baze sou sèks moun, patisipasyon fanm nan pran desizyon, dwa pou fanm gen 
lasante, epi lite kont sa k rele “feminizasyon povrete” (kote fanm yo reprezante yon pwopòsyon 
demezire moun pòv yo) atravè otonomizasyon. Sa gen ladan l kesyon anviwònman, opwendvi 
egalite ak pwoteksyon ak respè pou dwa fanm.8

Sosyete Kiltirèl Jèn Ayisyen: Sosyete Kiltirèl Jèn Ayisyen (SOKIJA) pwomouvwa enpòtans kilti 
Ayisyen. SOKIJA gen ladan li mizisyen, komedyen, ak lòt atis ki itilize kreyasyon atistik ak pèfòmans 
pou chanjman sosyal. SOKIJA kreye materyo pou edikasyon popilè miltimedya sou enpak endistri 
minye ak dezòd klimatik, epi sou enpòtans souverènte alimantè.9

Tèt Kole Ti Peyizan Ayisyen: Tèt Kole Ti Peyizan Ayisyen oswa Tèt Kole tou senp (TK) se yon 
mouvman peyizan nasyonal ki prezan nan tout peyi Dayiti, prensipalman nan zòn riral yo. TK 
pwomouvwa agrikilti dirab, dwa pou moun gen tè, epi otodetèminasyon peyizan yo. Yo te fonde TK 
nan lane 1986.

Union des Jeunes pour le Développement Social en Mission: Union des Jeunes pour le 
Développement Social en Mission (UJDS-EM) pwomouvwa dwa timoun ak dwa jèn nan komin Site 
Solèy, atravè edikasyon, sansibilizasyon, ak pledwaye avèk otorite lokal yo. Travay UJDS-EM nan 
mete aksan sou sante seksyèl, vyolans ki baze sou sèks moun, aksè ak dlo, epi koze anviwònman.

Glosè: Tèm Kle
Adaptasyon: Daprè Konvansyon Estrikti Nasyonzini sou Chanjman Klima (United Nations 
Framework Convention on Climate Change – nou defini l annapre), "adaptasyon vle di ajisteman 
nan sistèm ekolojik, sosyal oswa ekonomik an repons a estimilis klima aktyèl yo te espere yo ak efè 
yo oswa enpak yo."1 Egzanp solisyon adaptasyon yo gen ladan yo konstwi defans kont inondasyon, 
mete sou pye rekòt ki rezistan devan sechrès, epi etabli sistèm avètisman bonè pou siklò.2 Kominote 
lokal yo souvan nan pi bon pozisyon pou konnen pwòp bezwen yo ansanm ak solisyon k ap ede yo 
adapte yo ak efè kriz klimatik la.3 

Agwoekoloji: Agwoekoloji se yon apwòch altènatif nan kesyon pwodiksyon manje ki ankouraje 
relasyon ki an amoni ak latè atravè agrikilti dirab ki mache ak lanati ak sistèm ekonomik altènatif.4 
Yo defini l pafwa kòm aplikasyon syans ekoloji ak agrikilti.5 Sou plan politik ak ideyolojik, apwòch 
agwoekolojik yo opoze ak agrikilti endistriyèl gwo-echèl epi prevwa yon lidèchip kiltivatè yo 
mennen.6 Agwoekoloji antanke "yon syans, se yon seri pratik ak yon mouvman sosyal" k ap eseye 
amonize entèraksyon ki genyen ant èt vivan yo epi abòde enpòtans sistèm manje nan fason ki 
ekitab ki bay priyorite ak bon jan kalite ak chwa sou pwodiksyon ak konsomasyon.7 Kriz klimatik 
mondyal la ak ensekirite alimantè k ap grandi te renouvle konsantrasyon sou agwoekoloji kòm yon 
solisyon.8

Akò Pari a: Akò Pari a te soti nan Konferans Pati 2015 lan (nou defini l anba a), ki te fèt dapre 
Konvansyon Estrikti Nasyonzini sou Chanjman Klima (nou te defini l anba a).9 Se yon trete 
entènasyonal ki gen obligasyon jiridik, objektif prensipal li se kenbe chofaj la "anba de degre Sèlsiyis 
pi wo pase nivo pre-endistriyèl yo."10 Malgre Akò Pari a manke yon mekanis ranfòsman, sa vle di pa 
gen okenn konsekans si w pa konfòme w, peyi ki siyen yo rankontre regilyèman epi soumèt rapò 
(Kontribisyon ki Detèmine nan nivo Nasyonal, nou defini l anba a) sou plan yo pou diminye emisyon 
gaz efèsè epi adapte yo ak enpak dezòd klimatik.11 

Bank Mondyal: Menm jan ak Fon Monetè Entènasyonal (nou defini l anba a), Bank mondyal la 
se yon enstitisyon entènasyonal yo te kreye apre Dezyèm Gè mondyal nan objektif pou estabilize 
sistèm ekonomik mondyal la. Li travay nan direksyon misyon deklare li pou "mete fen nan lamizè 
ekstrèm ak ranfòse pwosperite pataje"12 nan prete lajan, ki gen ladan dirèkteman sipòte pwojè 
devlopman; bay gouvènman yo bidjè sipò; garanti lòt prè devlopman; ak bay gouvènman yo 
konsèy.13 Bank Mondyal te resevwa kritik enpòtan, ki gen ladan li pa respekte prè dwa moun nan 
pwojè ki te gen konsekans negatif sou anviwònman ak sosyal (pa egzanp, gwo baraj idwojèn ki te 
lakòz deplasman enpòtan nan popilasyon lokal yo), epi li pa pran responsablite pou konsekans sa 
yo, li pa reprezante Sid Mondyal la nan gouvènans li, ak pouse politik ekonomik neyoliberal (nou 
defini l anba a) sou peyi ki prete yo.14

COP: Konferans Pati yo (Conference of the Parties, COP): COP se reyinyon anyèl ansanm ak 
enstans pou pou pran desizyon final pou pati yo nan Konvansyon Estrikti Nasyonzini sou Chanjman 
Klima (United Nations Framework Convention on Climate Change – nou defini l annapre a).15 Nan 
COP, peyi yo evalye aplikasyon mezi yo epi adopte desizyon "nesesè pou ankouraje aplikasyon efikas 
Konvansyon an."16

Dèt nasyonal: Dèt nasyonal refere ak kantite lajan gouvènman yon peyi dwe lòt peyi, bank, 
kòporasyon ak enstitisyon finansye entènasyonal yo.17 Ayiti se youn pami anpil peyi Sid Mondyal ki 
fè fas ak dèt ak kriz klimatik 

Dezòd klimatik: Climate disorder se tradiksyon anglè dezòd klimatik an kreyòl Ayisyen. Yon lòt 
tradiksyon se briganday klimatik. Dezòd klimatik ak briganday klimatik mete aksan sou dezòd ak 
domaj chanjman klimatik ap lakòz. 

Edikasyon Popilè: Edikasyon popilè se yon konsèp ak pratik yo souvan atribiye ak ekriven ak 
edikatè brezilyen Paulo Freire.18 Li konsène ansèyman ak aprantisaj atravè eksperyans lokal ak 
vènakilè, ajoute konesans nan sa moun deja genyen. 

Ekonomi Politik: An jeneral, ekonomi politik dekri relasyon ant ekonomi ak politik, menm si 
definisyon li vin ap evolye ak tan an epi selon disiplin nan.19 Ou ka konprann ekonomi politik tankou 
"fè envestigasyon sou relasyon ant politik ak ekonomi yo, konprann ekonomi toujou gen yon 
aspè politik nan orijin li yo ak konsekans li yo," epi enterese ak "fason pouvwa ekonomik ak politik 
makonnen ansanm ak inegalite rasyal ak sèks ansanm ak sibòdinasyon."20 

Ekstraktivis: Ekstraktivis "nòmalman enplike retire matyè premyè nan teritwa yo te gentan 
kolonize yo, ak pwosesis, vant ak konsomasyon materyèl sa yo nan yon ekonomi mondyal ki 
benefisye nasyon, kòporasyon transnasyonal ak konsomatè yo nan Nò Mondyal la oswa sa yo rele 
mond devlope a."21 Anpil mouvman sosyal an Ayiti tou defini fabrikasyon salè ki ba ak "zòn ekonomik 
espesyal" kòm fòm ekstraksyon, akòz enpak yo sou anviwònman an ak kominote yo ansanm ak 
sikilasyon pwofi ki soti nan endistri sa yo nan Nò Mondyal la.

Fon Monetè Entènasyonal (FMI): Alòske yo te etabli l nan lane 1944, Fon Monetè Entènasyonal 
se yon enstitisyon entènasyonal ki gen misyon pou sipòte "politik ekonomik ki ankouraje estabilite 
finansye ak kowoperasyon monetè" epi pou "estabilize sistèm monetè entènasyonal la", ki gen 
ladan prete peyi manm yo lajan.22 FMI te resevwa anpil kritik, ki gen ladan bay prè ki chita sou 
politik ekonomik ki ka fè kriz ekonomik vin pi mal ak lakòz gwo soufrans lèzòm, enpoze politik ki 
manke transparans ak konsiltasyon ak peyi ki afekte yo, ak reprezantasyon fèb Sid Mondyal la nan 
gouvènans li.23

Jistis klimatik: Jistis klimatik se yon konsèp ak mouvman sosyal ki rekonèt kominote ki santi 
pi move konsekans dezòd klimatik la se yo menm ki, souvan ak istwa kolonizasyon ak lòt fòm 
opresyon, mwens responsab nan lakòz kriz klimatik la.24 Jistis klimatik ap chèche responsablite nan 
men nasyon ak konpayi ki pi responsab pou dezòd klimatik epi li gen pou objektif pou transfòme 
nan yon fason radikal sistèm kontanporen yo ki pèmèt kriz ekolojik mondyal la epi "distribye 
soufrans ki asosye ak kriz sa a sou yon baz diskriminasyon rasyal."25 

Kapitalis dezas: Se yon tèm aktivis ak otè Naomi Klein te envante pou refere a efò gouvènman ak 
aktè prive yo fè pou pase privatizasyon ak lòt politik ki an favè kòporasyon nan moman katastwòf. 
Klein dekri kijan aktè pisan yo pran avantaj gwo soufrans piblik ak chòk piblik yo pandan ak apre yon 
kriz pou pouse nan mezi privatizasyon radikal ak pou privatize repons dezas la menm (pa egzanp, èd 
lè gen katastwòf).26 

Kapitalis Rasyal: Kapitalis rasyal dekri kijan ras ak rasis konekte ak kapitalis ak enstitisyon li yo.27 La 
a, ras pa sèlman fè referans ak idantite, men tou, li vle di pouvwa.28 Cedric Robinson, ki te envante 
tèm kapitalis rasyal la, te bati sou travay entelektyèl ak militan tankou WEB DuBois ak CLR. James, 
ki te etabli kolonizasyon ak esklavaj kòm fondasyon kapitalis, montre ki jan pouvwa Ewopeyen yo 
te itilize rasis pou jistifye eksplwatasyon, ekstraksyon ak dominasyon. Robinson te mete aksan sou 
rasis ki te deja anvayi sosyete ewopeyen an. Tèm sa a reflete kijan "kapitalis soti nan yon lòd feyodal 
byen melanje ak yerachi rasyal, epi answit, evolye nan yon sistèm mondyal ki transfòme diferans 
rejyonal ak kiltirèl nan fòm rasyal nan dominasyon, ki gen ladan esklavaj, enperyalis ak jenosid."29 

Kontribisyon yo Detèmine nan nivo Nasyonal (Nationnaly Determined Contributions, NDC): 
NDC yo se plan aksyon nasyonal peyi yo, ki tabli aksyon peyi a pral pran pou diminye emisyon gaz 
efèsè ak adapte yo ak dezòd klimatik la. Akò Pari a (nou te defini l anwo a) mande pou tout peyi 
manm yo soumèt NDC yo chak senk ane.30

Konvansyon Estrikti Nasyonzini sou Chanjman Klimatik (United Nations Framework 
Convention on Climate Change, UNFCCC): UNFCCC a se yon trete anviwònman miltilateral.31 Se 
premye trete entènasyonal eta manm Nasyonzini yo devlope pou reponn ak dezòd klimatik. Apre yo 
te fin siyen l nan Konferans Nasyonzini sou Anviwònman ak Devlopman 1992 la, nan Rio de Janeiro, 
yo te mete trete a an aplikasyon an 1994 e yo te prèske ratifye l nan fason inivèsèl jodi a, sa vle di 
prèske tout peyi nan mond lan te dakò pou yo respekte l. Peyi ki ratifye l yo, yo rele yo pati nan 
konvansyon an, ale nan yon Konferans Pati yo chak ane (nou te defini l anwo a) pou fè negosyasyon 
yo. UNFCCC gen pou objektif pou konbat emisyon gaz efèsè yo nan objektif pou kenbe 
konsantrasyon atmosferik yo "nan yon nivo ki ta anpeche entèferans danjere antwopojèn [moun 
fè] nan sistèm klimatik la."32 Sa ki enpòtan, UNFCCC mete responsablite a sou peyi "endistriyalize" 
(nou rele yo "peyi Anèks I" ) pou fè pi plis pou koupe emisyon yo, paske yo se sous prensipal nivo 
danjere gaz ki lakòz efè tèmik yo.33

Mitigasyon: Mitigasyon se efò pou diminye oswa anpeche emisyon gaz efèsè ki chofe planèt la. 
Alòske adaptasyon mande pou chanje konpòtman nou yo ansanm ak sistèm ki pi byen adapte 
pou kanpe devan dezòd klimatik, mitigasyon li menm li mande pou diminye volim bri emisyon gaz 
efèsè.34 Efò mitigasyon yo genyen ladan yo etap pou dekouraje aktivite entansif ki lache gaz efèsè, 
tankou eksplwatasyon minyè chabon ak boule konbistib fosil, epi pou ankouraje enèji pwòp,35 atravè 
sibvansyon pou enèji solè, pa egzanp. Mitigasyon tou anglobe efò pou ankouraje ekspansyon "pi 
rediksyon" kabòn yo, tankou forè, k ap retire gaz ki lakòz efèsè nan atmosfè a.36

Neokolonyalis: Neokolonyalis se yon tèm teyoris politik ak politisyen Gana Kwame Nkrumah te 
envante an premye "pou dekri sa li te wè kòm relasyon ekonomik eksplwatasyon kontinyèl ant peyi 
devlope yo ak peyi mwens devlope yo menm aprè yo fin reyalize endepandans politik."37 Li dekri 
kijan ansyen pouvwa kolonyal yo oswa peyi nan Nò Mondyal la kontinye egzèse enfliyans ekonomik, 
politik, ak kiltirèl sou ansyen koloni ak peyi nan Sid Mondyal la, malgre fen fòmèl kolonyalis la. Yo 
egzèse pouvwa sa a nan pwolonjman oswa renouvèlman enstitisyon ak estrikti ki anrasinen nan 
kolonyalis, tankou "lwa entènasyonal, dwa pwopriyete antrepriz ak pouvwa gwo bank komèsyal yo," 
ak kòporasyon transnasyonal yo pami "ajan prensipal neokolonyalis kontanporen yo."38 Nan kontèks 
Ayiti, entèferans entènasyonal nan gouvènans nasyonal ak pwosesis demokratik Ayiti se yon lòt fòm 
neokolonyalis yo souvan site.39 

Neyoliberalis: Neyoliberalis se yon tèm yo itilize pou dekri yon seri politik ekonomik ki favorize 
kapitalis mache lib ak globalizasyon ekonomik. "Politik ekonomik mache liberal" sa yo gen ladan 
"privatizasyon ak derègleman; liberalizasyon komès ak finansye; diminye wòl eta a; [ak] ankouraje 
envestisman etranje dirèk."40 Yo gen ladan tou "pwogram ajisteman estriktirèl" enstitisyon tankou 
Bank Mondyal, Fon Monetè Entènasyonal, ak Òganizasyon Komès Mondyal te ankouraje atravè 
Sid Mondyal la.41 Pou prete lajan atravè pwogram ajisteman estriktirèl yo, peyi nan Sid Mondyal 
la te oblije dakò ak kondisyon dèt ki ankouraje pi piti gouvènman, mwens règleman gouvènman 
ansanm ak lòt politik ekonomik neyoliberal.42 Pwogram sa yo te pwodui kwasans ekonomik nan peyi 
Mondyal Sid yo men, an menm tan, ogmante inegalite ak lamizè, ak benefis akimile sitou nan elit 
yo.43 Kritik yo bay agiman pou di politik neyoliberal yo se yon echèk, yo remake kwasans ekonomik 
la ralanti epi kriz klimatik la akselere.44 

Nò ak Sid Mondyal: Nò ak Sid Mondyal dekri "pouvwa relatif ak richès peyi yo nan diferan pati nan 
mond lan."45 An jeneral, peyi ki pi rich yo twouve yo nan Emisfè Nò a.46 Yo souvan itilize Sid Mondyal 
la pou fè referans ak peyi ki gen revni ki ba ak revni mwayen, anpil nan yo twouve yo nan Emisfè Sid 
la. Gwoupman sa a gen ladan peyi ki se ansyen koloni nan Afrik, Amerik Latin, Karayib la, Mwayen 
Oryan, ak Azi ki toujou fè eksperyans "konsekans kolonyalis" apre endepandans.47 Yo te kritike estrikti Nò 
Mondyal-Sid Mondyal la paske li twò jeneral pou l te itil epi li bay konfizyon, paske kèk peyi ki pi rich yo 
tankou Singapou, Japon, Kore di Sid, Ostrali ak Nouvèl Zeland, yo nan Emisfè Sid la, tandiske kèk peyi pòv 
tankou Ayiti nan Emisfè Nò a.48 Rapò sa a sèvi ak tèm Nò Mondyal ak Sid Mondyal pou dekri separasyon 
kontinyèl ak relasyon eksplwatasyon ant peyi ki pi rich ak peyi yo te kolonize yo.49

Panèl Entègouvènmantal sou Chanjman Klimatik (Intergovernmental Panel on Climate 
Change, IPCC): Se yon pati nan Nasyonzini, IPCC responsab pou evalye syans ki gen rapò ak dezòd 
klimatik.50 IPCC prepare plizyè rapò, sa ki pi enpòtan ladan yo se Rapò Evalyasyon konplè ki detaye 
"eta konesans syantifik, teknik ansanm ak sosyal ak ekonomik sou chanjman klimatik, enpak li ak ris 
nan lavni, ansanm ak opsyon pou diminye vitès chanjman klimatik ap fèt la."51 

Peyizan: Yon peyizan se yon moun ki gen yon relasyon espesyal ak depandans sou tè a akòz 
travay tè a, kiltive pwodui agrikòl (egzanp, manje, pwodui atizan konn fè), ak pran swen sistèm 
agwoekolojik epi ki depann anpil sou fwaye, fanmi, oswa lòt fòm travay ti echèl.52 Yo pwoteje Dwa 
peyizan nan Deklarasyon Nasyonzini sou Dwa Peyizan yo ak Lòt Moun k ap Travay nan Zòn Riral yo. 
Tèm peyizan an ka gen ladan moun endijèn k ap travay sou tè a ansanm ak moun ki pa gen tè.53 

Pèt ak domaj: Nan kontèks klimatik la, "pèt ak domaj" refere ak konsekans negatif dezòd klimatik ki 
rive lè pa gen efò epi/oswa malgre gen efò pou adapte yo ak dezòd klimatik. Epitou, pèt ak domaj fè 
referans ak domaj ekonomik, tankou pèt rekòt ak domaj ki pa ekonomik tankou pèt eritaj kiltirèl.54 
Akò Pari a rekonèt nesesite pou "evite, minimize ak adrese pèt ak domaj."55 Nan mwa novanm 2022, 
peyi yo te dakò pou etabli yon Etablisman Finansman pou Pèt ak Domaj dapre Konvansyon Estrikti 
Nasyonzini sou Chanjman Klima.56

Peyizan: Peyizan, yo tradui l nan lang anglè san pèfeksyon "peasant," se yon tèm ki espesifik pou 
Ayiti ki gen yon idantite kiltirèl ak politik. Apre esklav yo te fin revòlte avèk siksè epi te kreye Ayiti, 
premye repiblik moun nwa a, majorite moun ki fèk libere yo te vin peyizan. Swa yo te posede ti lo tè 
oubyen yo pa t posede okenn tè ditou. Istoryen Jean Casimir detaye kijan klas peyizan an te parèt 
an opozisyon ak ti oligachi k ap dirije a ki te kontwole peyi a epi ki te monopolize pouvwa politik la, 
sa ki te kreye yon estrikti sosyal andeyò eta a.57

Reparasyon: Tèm reparasyon fè referans ak zak oswa pwosesis pou bay reparasyon pou moun 
ki te sibi domaj, epi, konsa sa konsène alafwa tan pase ak prezan an.58 Reparasyon yo ka rekou 
endepandan oswa yon pati nan yon seri rekou konplè epi yo ka, dapre Prensip Debaz Nasyonzini 
sou Dwa pou yon Remèd ak Reparasyon, pran fòm restitisyon, konpansasyon, reyabilitasyon, 
satisfaksyon, ak/oswa garanti sa pa p refèt ankò.59 Restitisyon vle di retabli yon viktim nan sitiyasyon 
orijinal yo oswa kondisyon anvan yo te vyole dwa moun yo60; retabli dwa kle yo oswa remèt 
pwopriyete ak rezidans ka tonbe anba restitisyon.61 Konpansasyon pou domaj se jeneralman 
monetè epi yo dwe apwopriye ak pwopòsyonèl nan limit domaj la ak vyolasyon an.62 Reyabilitasyon 
jeneralman vle di pwosesis ak sèvis pou pèmèt moun rekonstwi lavi yo apre yo fin fè eksperyans 
domaj63; founi sèvis medikal, sikolojik, jiridik, ak sosyal tout enplike reyabilitasyon.64 Satisfaksyon 
ak garanti pou pa gen repetisyon pi laj. Viktim yon vyolasyon dwa moun ka santi l satisfè si gen 
divilgasyon piblik sou verite a, yon eskiz piblik, desizyon jidisyè oswa deklarasyon ki sanksyone 
agresè yo oswa retabli repitasyon viktim nan, oswa mezi efikas pou sispann vyolasyon yo.65 Garanti 
sa p ap janm fèt ankò konsantre sou asire yo konsantre sou asire menm domaj oswa vyolasyon an 
pa repete alavni, ki souvan enplike fè chanjman estriktirèl - pa egzanp, refòme lwa oswa enstitisyon 
yo.66 Byenke, tradisyonèlman yo konsidere reparasyon yo kòm gade dèyè–konsantre sou repare 
oswa retabli moun ki domaje nan sitiyasyon an anvan aksyon danjere yo–anpil prezante agiman 
reparasyon yo ta dwe gade pou pi devan tou epi vize transfòme kondisyon ki pèmèt oswa mennen 
nan domaj y ap pale de li a.

Rezistans klimatik: Nan mete sou pye politik klimatik, yo defini rezistans klimatik kòm "kapasite 
pou prepare, reponn epi rekipere kont" evènman klimatik danjere "pandan y ap lakoz mwens domaj 
posib sou byennèt sosyete a, ekonomi an ak anviwònman an."67

Sekirite alimantè: Sekirite alimantè vle di "moun ki gen aksè fizik ak ekonomik ak ase manje 
nourisan, san danje ki satisfè bezwen alimantè ak preferans manje pou gen yon lavi aktif epi ki an 
sante."68

SIDS (Eta Ti Zile Ki an Devlòpman (Small Island Developing States): SIDS refere ak 39 Eta ak 18 
Manm Asosye nan Komisyon Rejyonal Nasyonzini yo, ki chita nan Karayib, Pasifik ansanm ak Atlantik, 
Oseyan Endyen, ak Rejyon lanmè Sid Lachin.69 Popilasyon konbine SIDS la mwens pase 1 pou san 
nan popilasyon mondyal la. Nan Konferans Nasyonzini 1992 sou Anviwònman ak Devlopman, nan 
Rio de Janeiro, yo te rekonèt SIDS kòm yon ka espesyal akòz vilnerabilite sosyal, ekonomik ak 
anviwònman yo fè fas inikman akòz faktè ki gen ladan jewografi elwaye yo. Vilnerabilite jeyografik yo 
nan dezòd klimatik "miltipliye ak kapasite enstitisyonèl limite, resous finansye ra ak yon gwo degre 
vilnerabilite nan chòk sistemik."70

Souverènte alimantè: Souverènte alimantè ranmase dwa pou "gen yon alimantasyon ki sen epi 
adekwa daprè kilti w, yo pwodui dapre metòd ekolojik ki sen epi dirab" epi, sitou, dwa moun ki 
pwodui, distribye epi konsome manje pou "defini pwòp manje yo ak sistèm agrikòl yo."71 Souverènte 
alimantè mete aksan sou valè founisè manje yo, lokalize sistèm manje ak kontwòl sou yo, bati 
konesans ak ladrès ant jenerasyon, epi travay ak lanati.72 Mouvman pou souverènte alimantè reziste 
kont dominasyon antrepriz sistèm manje mondyal yo.73

Vilnerablite klimatik: Vilnerabilite klimatik evalye ki kominote k ap fè fas ak pi gwo ris ki soti nan 
enpak dezòd klimatik. Dapre Panèl Entègouvènmantal sou Chanjman Klimatik (Intergovernmental 
Panel on Climate Change – nou te defini l anwo a), vilnerabilite klimatik se "degre kote yon sistèm 
vilnerab, oswa pa kapab fè fas ak efè negatif nan chanjman klimatik, ki gen ladan varyasyon klimatik 
ak klima ekstrèm."74 

Zòn Sakrifis Rasyal: Zòn sakrifis rasyal yo se rejyon yo te vin fè danjere oswa menm kote moun pa 
ka rete akòz degradasyon anviwònman an ak enpak klima. Rejyon sa yo sitou nan Sid Mondyal la epi 
"gen ladan peyi zansèt pèp endijèn yo, teritwa ti eta zile k ap devlope yo, katye ki poutèt rezon rasyal 
yo separe nan Nò mondyal la ak teritwa okipe ki fè fas a sechrès ak devastasyon anviwònman an."75 

